
2015-2016 
ᐊᕐᕌᒍᖓᓂ  
ᐱᓇᓱᐊᖃᑦᑕᓚᐅᕐᑕᒥᓂᒃ  
ᐊᕐᕌᒍᑕᒫᕐᓯᐅᑎᓂᒃ  
ᑐᓴᕐᑎᓯᒍᑎᖏᑦ



ᐊᑦᔨᖑᐊᖅ  ᓯᓚᑉᐱᐊᖓᓃᑦᑐᖅ   
© ᕈᐱᐊᕐ  ᕝᕆᓯᐊᑦ  - ᐊᕙᑕᖅ



ᐊᕙᑕᐅᑉ  ᑎᓕᔭᐅᒪᐅᑎᖏᑦ  ᑲᑎᒪᔨᖏᓪᓗ
ᐊᖓᔪᕐᖄᑉ  ᑐᓴᕐᑕᐅᖁᔭᖏᑦ
ᑐᑭᒧᐊᕐᑎᓯᔨᒻᒪᕆᐅᑉ  ᑐᓴᕐᑕᐅᖁᔭᖏᑦ
ᑲᒪᔨᒻᒪᕆᐅᑉ  ᑐᓴᕐᑕᐅᖁᔭᖏᑦ
2015-2016 ᐊᕐᕌᒍᖓᓂ  ᑮᓇᐅᔭᓕᕆᐅᑎᕕᓂᕐᓂᒃ  ᑐᓴᕐᑎᓯᐅᑎᒃ
ᓄᓇᕕᒻᒥ  ᐃᓄᒻᒪᕇᑦ  ᑲᑎᒪᓂᒻᒪᕆᒋᓯᒪᓕᕐᑕᖏᑦᑕ  ᐊᕙᑎᓪᓗ  ᐊᑕᐅᓯᕐᓘᒍᑎᖓ  ᐊᕐᕌᒍᓂ  (21) 
ᐊᑐᐊᒐᓐᖑᑎᑕᐅᑎᑦᓯᕕᒃ
ᓄᓇᓕᓐᓂ  ᐱᐅᓯᑐᖃᓕᕆᔩᑦ  ᑲᑎᒪᔨᖏᑦ
ᖃᐅᔨᓴᕐᕕᒃ, ᐊᑯᓂᓂᑕᕐᓂᒃ  ᓴᓂᕐᕓᙯᕕᒃ  ᐊᓪᓚᓯᒪᔪᓐᖑᑎᑦᓯᕕᐅᑦᓱᓂᓗ
ᐃᓚᒌᓐᓂᓕᕆᓂᖅ
ᓄᓇᕕᒻᒥᐅᑦ  ᐃᓄᐃᑦ  ᓱᓕᔪᓐᖑᐊᓕᐅᕐᕕᖁᑎᖓ
ᑐᓂᕐᑕᓂᐊᕐᓂᓕᕆᓂᖅ
ᑕᑯᔭᑦᓴᑯᕕᓕᕆᓂᖅ
ᐊᐅᒫᒡᒌᕕᒃ  - ᓄᓇᕕᒻᒥᐅᓂᒃ  ᓴᓇᓐᖑᓯᒪᔪᓕᕆᓂᕐᒧᑦ/ᑕᑯᒥᓇᕐᑐᓕᕆᓂᕐᒧᑦ/ᑐᓴᕐᓂᔮᕐᓂᓕᕆᓂᕐᒧᑦ  ᑐᕐᖃᑕᕐᕕᒃ
ᐱᓇᓱᐊᕐᓂᓄᑦ  ᐃᑲᔪᕐᑎᒋᔭᐅᖃᑦᑕᓚᐅᔪᑦ 							     

ᐊᓪᓚᓯᒪᔪᕐᑕᖏᑦ

1981-ᒥ  ᑎᓕᔭᐅᓚᐅᕐᓯᒪᒐᒥ  ᐊᕙᑕᖅ  ᓄᓇᕕᒻᒥ  ᐃᓄᒻᒪᕇᑦ  
ᑲᑎᒪᓂᒻᒪᕆᖃᕐᑎᓗᒋᑦ, ᐃᓚᖃᓕᕐᓱᓂᓗ  15-ᓂᒃ  ᓄᓇᓕᓐᓂ  
ᐱᐅᓯᑐᖃᓕᕆᔩᑦ  ᑲᑎᒪᔨᖏᓐᓂᒃ, ᐊᕙᑕᖅ  ᑐᓂᒪᕗᖅ  
ᓴᐳᒻᒥᔨᐅᓂᐊᕐᓂᒥᓂᒃ  ᐱᕙᓪᓕᔫᒥᑎᑦᓯᒐᓱᐊᖃᑦᑕᓂᐊᕐᓂᒥᓂᓗ  ᐃᓄᐃᑦ  
ᓄᓇᕕᒻᒥᐅᑦ  ᐅᖃᐅᓯᖓᓂᒃ  ᐱᐅᓯᑐᖃᖓᓂᓗ. ᐊᕐᕌᒎᓯᒪᓕᕐᑐᓂ, 
ᐊᕙᑕᐅᑉ  ᑕᑯᔭᑦᓴᑯᕕᓕᕆᓂᖓ, ᑐᓂᕐᑕᓂᐊᕐᓂᓕᕆᖓ, ᖃᐅᔨᓴᕐᓂᕆᓲᖓ, 
ᐊᑯᓂᓂᑕᕐᓂᓗ  ᓴᓂᕐᕓᙯᓂᕆᓲᖓ  ᐊᒻᒪᓗ  ᐊᓪᓚᖁᑎᓕᕆᓂᕆᓲᖓ, 
ᑖᒃᑯᐊᓕᒫᑦ  ᐱᑎᑦᓯᓯᒪᓕᕐᑐᑦ, ᕿᒥᕐᕈᒋᐊᑦᓯᐊᓯᒪᓕᕐᑐᑦ  ᐊᒻᒪᓗ  
ᐊᓪᓚᖁᑎᓕᐅᕈᑦᔨᓯᒪᓕᕐᓱᓂ  ᖃᐅᔨᒪᔭᐅᒋᐊᓕᑦᓯᐊᕌᓗᓂᒃ  
ᐊᑐᐃᓐᓇᐅᑎᑕᐅᑦᓱᑎᒃ  ᖃᓄᑐᐃᓐᓇᖅ  ᑐᓴᕋᑦᓴᓕᕆᓂᕐᓅᓕᖓᔪᓂᒃ  
ᐃᓄᑐᐃᓐᓇᓄᑦ  ᐃᓄᑐᐃᓐᓇᐅᖏᑦᑐᓄᓗ  ᖃᐅᔨᒋᐊᕐᕕᐅᒍᓐᓇᓲᒍᑦᓱᑎᒃ. 
ᐱᒍᑦᔨᓂᕆᓲᕗᑦ  ᐊᑐᐃᓐᓇᐅᓯᐊᕐᑐᑦ  ᓄᓇᓕᓐᓂ, ᑯᐯᓕᒫᒥ  ᑲᕙᒪᑐᖃᒃᑯᓗ  
ᐱᒍᑦᔨᕕᓗᑳᖏᑦ  ᐊᑐᕈᒪᑉᐸᑕ  ᑕᒪᒃᑯᓂᖓ  ᓇᓪᓕᑐᐃᓐᓇᖏᓐᓂᒃ  
ᐊᑐᐃᓐᓇᐅᓯᐊᕐᓱᑎᒃ.

ᐊᕙᑕᐅᑉ  
ᑎᓕᔭᐅᒪᐅᑎᖏᑦ   

ᑐᐱᕐᒥ  ᑲᑎᒪᔪᑦ  2011-
ᒥ  ᓄᓇᕕᒻᒥ  ᐃᓄᒻᒪᕇᑦ  
ᑲᑎᒪᓂᒻᒪᕆᖃᕐᑎᓗᒋᑦ  
ᑲᖏᕐᓱᒥ
© ᕈᐱᐊᕐ   ᕝᕆᓯᐊᑦ  - ᐊᕙᑕᖅ

1981-ᒥᓂᑦ, ᐊᕙᑕᖅ  ᐱᐅᓯᐅᒦᒋᐊᑲᑦᑕᓗᑭᓲᒍᕗᖅ  
ᖃᐅᔨᒋᐊᕐᕕᐅᒍᓐᓇᑐᓂᒃ  ᖃᐅᔨᓴᕈᓯᐅᒍᓐᓇᑐᓂᓗ, ᓇᒧᓕᒫᕐᓗ  
ᓯᐊᒻᒪᑎᑦᓯᒍᓯᒋᓲᖓᓂᒃ  ᑐᓴᐅᒪᑎᑦᓯᒍᓯᒋᓲᖓᓂᓗ, ᐱᒍᑦᔨᓯᐊᕈᒪᒧᑦ  
ᑭᓐᖒᒪᒋᔭᖏᑦᑎᒍᑦ  ᐅᕕᒐᕐᑐᐃᑦ  ᐊᒥᓱᓐᖑᐸᓪᓕᐊᑐᐃᓐᓇᒪᑕ  ᐃᓄᐃᑦ  
ᖃᐅᔨᒍᒪᓪᓚᑐᕐᓱᑎᒃ  ᐃᓄᐃᑦ  ᐅᖃᐅᓯᖓᓂᒃ  ᐱᐅᓯᑐᖃᖓᓐᓂᒃ  ᐊᒻᒪᓗ  
ᓄᓇᓕᒻᒥ  ᓄᓇᓕᓕᒫᓂᓪᓗ  ᓄᓇᕕᐅᑉ  ᐱᐅᓯᕆᓯᒪᔭᖓᑎᒍᑦ.

ᐊᕙᑕᐅᑉ  ᑲᑎᒪᔨᖏᑦ

ᓵᓚᒨᓂ  ᐊᓓᑯ, ᒥᓂ  ᐃᑎᑦᓗᐃ, 
ᔨᓂ  ᓄᓐᖓᖅ  ᐊᒻᒪᓗ  
ᔫᓯᐱ  ᐹᑦᓚᔮᑦ  2015-
ᒥ  ᓄᓇᕕᒻᒥ  ᐃᓄᒻᒪᕇᑦ  
ᑲᑎᒪᓂᒻᒪᕆᖃᑦᑎᓗᒋᑦ
© ᕈᐱᐊᕐ   ᕝᕆᓯᐊᑦ  - ᐊᕙᑕᖅ

ᔨᓂ  ᓄᓐᖓᖅ, ᐊᖓᔪᕐᖄᖅ  (ᑲᖏᕐᓱᒥᐅᖅ)
ᓵᓚᒨᓂ  ᐊᓓᑯ, ᐊᖓᔪᕐᖄᑉ  ᑐᖓᓕᖓ  (ᐊᑯᓕᕕᒥᐅᖅ)
ᔫᓯᐱ  ᐹᑦᓚᔮᑦ, ᐊᓪᓚᑎ-ᑮᓇᐅᔭᓕᕆᔨ  (ᓴᓪᓗᒥᐅᖅ)
ᒥᓂ  ᐃᑎᑦᓗᐃ, ᑲᑎᒪᔨ  (ᑲᖏᕐᓱᔪᐊᕐᒥᐅᖅ)
ᐄᕙ  ᑯᐊᓐᓇᓈᖅ, ᑲᑎᒪᔨ  (ᓴᓪᓗᒥᐅᖅ)

© ᕈᐱᐊᕐ   ᕝᕆᓯᐊᑦ  - ᐊᕙᑕᖅ

ᐊᖓᔪᕐᖄᑉ  
ᑐᓴᕐᑕᐅᖁᔭᖏᑦ

ᓂᕈᐊᕐᑕᐅᒋᐊᓐᖓᓯᒪᔪᖓ  ᐊᕙᑕᐅᑉ  ᑲᑎᒪᔨᖏᓐᓄᑦ  2007-ᒥ. 
ᑲᑦᓱᙰᒍᑎᖃᕐᓯᒪᕗᖓ  ᓂᕈᐊᕐᑕᐅᑎᒐᓱᐊᖃᑕᐅᓯᑦᓱᖓ  ᐊᐅᓚᔨᓂᑯᒐᓄᑦ  
ᓯᕗᓪᓕᐹᑦᓯᐊᒥ  ᓄᓇᕕᒻᒥᐅᑦ  ᐃᓄᒻᒪᕇᑦ  ᑲᑎᒪᓂᒻᒪᕆᖃᓚᐅᕐᓯᒪᒻᒪᑕ  
ᑲᖏᕐᓱᒥ  ᐁᕆᓕ  1981-ᒥ. ᑌᑦᓱᒪᓂ  ᑲᑎᒪᓂᒻᒪᕆᖃᕐᑎᓗᒋᑦ, ᐃᓄᐃᑦ  
ᐃᓄᒻᒪᕇᑦ  ᐊᕐᓱᕉᑎᖃᕐᓂᒥᓂᒃ  ᐃᓄᐃᑦ  ᐅᖃᐅᓯᖓᓂᒃ  ᐱᐅᓯᑐᖃᖓᓂᓗ  
ᓄᐃᑕᑎᑦᓯᓚᕆᓚᐅᕐᓯᒪᒻᒪᑕ, ᐊᒻᒪᓗ  ᐊᑦᑕᓀᑦᑐᓯᐊᖑᖁᔨᑦᓱᑎᒃ  ᐃᓄᐃᑦ  
ᐱᐅᓯᑐᖃᕐᒥᒍᑦ  ᖃᐅᔨᒪᔭᖏᓐᓂᒃ  ᐃᓪᓕᓇᕐᑐᖁᑎᖏᓐᓂᓗ. ᑕᒪᓐᓇ  
ᐱᒻᒪᕆᐊᓘᑎᓗᒍ  ᐱᓇᓱᑦᑕᐅᒋᐊᓐᖓᓯᓚᐅᕐᓯᒪᔪᖅ  ᒪᑭᕝᕕᑯᑦ  ᑮᓇᐅᔭᑎᒍᑦ  
ᐃᑲᔪᕐᓯᒪᑎᓗᒋᑦ.

ᐊᕙᑕᕐᒧᑦ  ᐊᖓᔪᕐᖄᑕᕆᔭᐅᑦᓱᖓ  ᓂᕈᐊᕐᑕᐅᓯᒪᔪᖓ  ᐅᒃᑑᐱᕆ  
2015-ᒥ. ᐅᓪᓗᒥᒧᑕᒐ  ᐊᕙᑕᖅ  ᐊᕐᓱᕈᓐᓇᑐᒃᑰᓲᖑᕗᖅ  
ᑎᒥᐅᔫᓂᕐᒥᒍᑦ.  ᐊᔪᐃᓐᓇᑐᐃᓐᓇᒨᑦᓯᐊᓂᖏᓐᓄᑦ  ᐊᕙᑕᐅᑉ  ᑲᑎᒪᔨᖏᑦ  
ᑐᓂᓯᒪᓪᓚᕆᓐᓂᖏᓐᓄᓗ  ᐱᓇᓱᑦᑎᖏᑦᑕ  ᐊᕙᑕᖅ  ᐳᑦᑕᕈᓐᓇᖏᓐᓇᑐᖅ. 
ᑮᓇᐅᔭᖃᕐᑎᓯᒍᓐᓇᑐᓂᒃ  ᐱᕕᑦᓴᑖᕐᕕᖃᕈᓐᓇᓯᒍᒪᒐᓗᐊᕐᑐᒍᑦ  
ᐱᒡᒐᕋᓱᐊᑐᐃᓐᓇᕈᓐᓀᕈᑎᑦᓴᖏᓐᓂᒃ  ᐊᕙᑕᐅᑉ, 
ᒪᑭᑕᒍᓐᓇᓯᓚᕿᐅᑎᑦᓴᖏᓐᓂᒃ, ᐃᒻᒥᓂᕐᓱᕈᓐᓇᓚᕿᖁᓪᓗᒍ  ᑎᒥᐅᔫᓂᖓ  
ᐊᕙᑕᐅᑉ. ᐊᕐᓱᕈᓐᓇᑐᒃᑰᖏᓐᓇᐸᒃᑲᓗᐊᕋᒥ  ᐊᕙᑕᖅ  ᐱᒻᒪᕆᐊᓗᓂᒃ  
ᐱᕕᑦᓴᑖᕐᕕᓴᐅᓲᒍᒻᒪᑦ  ᐃᓄᓐᓄᑦ  ᐃᓄᑐᐃᓐᓇᐅᖏᑦᑐᒐᓴᓐᓄᑦ. ᐊᕙᑕᖅ  
ᐱᕕᑦᓴᑖᕐᕕᓴᑦᓯᐊᖑᒋᐊᖃᕐᒪᑦ  ᓇᒻᒥᓂᕐᓗ  ᐊᐅᓚᒍᓐᓇᓯᐊᕆᐊᖃᕐᓱᓂ.

ᐊᕐᕌᒎᓚᐅᕐᑐᒥ, ᐱᒻᒪᕆᐊᓗᕋᑕᕐᓄᑦ  ᑲᑎᒪᓂᕐᓄᑦ  ᐃᓚᐅᖃᑦᑕᓚᐅᕐᑐᒍᑦ. 
ᐅᑦᑑᑎᒋᓗᒍ  ᓄᓇᕕᒻᒥ  ᐸᕐᓇᓯᒪᐅᑎᓕᕆᓂᖃᕐᑎᓗᒍ  ᐃᓚᐅᓚᐅᔪᒍᑦ. ᐊᒻᒪᓗ  
ᐃᓄᐃᑦ  ᐊᖓᔪᕐᖃᐅᑏᑦ  ᑲᑎᓯᓚᐅᔪᒻᒥᔪᑦ  ᑯᐯᒃᑯᑦ  ᑐᕐᖃᑕᕐᕕᖏᓐᓂᒃ  
ᐊᐅᒍᔅᑎ  19, 2015-ᒥ  ᐅᖄᖃᑎᒌᒍᑎᖃᕐᓱᑎᒃ  ᐃᓄᐃᑦ  ᐅᖃᐅᓯᖓ  
ᐱᐅᓕᐊᑦᓯᐊᑕᐅᒐᓱᐊᕆᐊᖃᕐᓂᖓᓄᑦ. ᒫᑦᓯ  7 2016-ᒥ, ᑯᐯᒃᑯᑦ  ᑲᕙᒪᖓ  
ᙯᕐᖁᔨᓯᒪᓚᐅᔪᒻᒥᔪᖅ  11-ᓂᒃ  ᓄᓇᖃᕐᖄᓯᒪᔪᓂᒃ  ᑭᒡᒐᑐᕐᑎᓂᒃ  
ᖃᐅᔨᓂᐊᕐᕕᖃᕐᓱᑎᒃ  ᓄᓇᖃᕐᖄᓯᒪᔪᐃᑦ  ᐱᐅᓯᑐᖃᖏᓐᓅᓕᖓᔪᓂᒃ  
ᑭᓇᐅᓂᖏᓐᓂᓗ  ᖃᐅᔨᓂᐊᕐᕕᖃᕐᓱᑎᒃ. ᑯᐯᑉ  ᑲᕙᒪᖓ  
ᓄᐃᑦᓯᓂᐊᕐᓂᕋᓚᐅᔪᖅ  ᐱᓂᐊᕐᓂᖃᕐᕕᖃᖃᑦᑕᓚᖓᓕᕐᓂᕋᕐᓱᑎᒃ  
ᐱᕙᓪᓕᖁᑎᐅᒐᔭᕐᑐᓂᒃ  ᓄᓇᖃᕐᖄᓯᒪᔪᐃᑦ  ᐱᐅᓯᑐᖃᖏᓐᓄᑦ  
ᑭᓇᐅᓂᖏᓐᓄᓗ.

ᐅᐱᒍᓱᒻᒪᕆᑉᐳᖓ  ᐊᕙᑕᐅᑉ  ᐊᕐᕌᒍᑕᒫᑦ  ᑐᓴᕐᑎᓯᐅᑎᖏᓐᓂᒃ  
ᑐᓴᕐᑕᐅᑎᑦᓯᒋᐊᒥᒃ. ᑖᒃᑯᐊ  ᓇᓗᓀᕐᓯᔪᐃᑦ  ᐊᒥᓱᑲᓪᓚᓂᒃ  ᐊᕙᑕᐅᑉ  
ᐱᓇᓱᐊᖃᑦᑕᓚᐅᕐᑕᖏᓐᓂᒃ  ᐱᓂᐊᕐᕕᒋᖃᑦᑕᓚᐅᕐᑕᖏᓐᓂᓗ  2015-
2016 ᐊᕐᕌᒍᒋᓚᐅᕐᑕᖓᓂ. ᐅᐃᒻᒪᔮᕈᓐᓀᓗᑎᑦ  ᐊᓪᓚᓂᐊᑦᓯᐊᑭᑦ  
(ᐊᑐᐊᑦᓯᐊᑭᑦ), ᑕᑯᓚᖓᒐᕕᑦ  ᐊᕙᑕᖅ  ᑎᓕᔭᐅᒪᐅᑎᒋᔭᒥᓂᒃ  
ᐃᑉᐱᒍᓱᑦᓯᐊᕋᓱᐊᒍᓐᓇᕕᓕᒫᒥᒍᑦ  ᐱᓇᓱᐊᖃᑦᑕᓚᐅᕐᒪᑦ  
ᐱᐅᔪᒻᒪᕆᐊᓘᖃᑦᑕᓚᐅᕐᓱᑎᓗ  ᐱᓇᓱᐊᖃᑦᑕᓚᐅᕐᑕᖏᑦ.

ᔨᓂ  ᓄᓐᖓᖅ
ᐊᖓᔪᕐᖄᖅ

ᑐᑭᒧᐊᕐᑎᓯᔨᒻᒪᕆᐅᑉ  
ᑐᓴᕐᑕᐅᖁᔭᖏᑦ

© ᕈᐱᐊᕐ   ᕝᕆᓯᐊᑦ  - ᐊᕙᑕᖅ

2015-2016 ᐊᕐᕌᒍᖓ  ᑮᓇᐅᔭᑎᒍᑦ  “ᒪᑭᑕᒡᒐᕋᓱᐊᕐᓇᕇᓚᐅᕆᕗᖅ”.  
ᐊᕙᑕᖅ  ᑮᓇᐅᔭᑎᒍᑦ  ᐊᕐᓱᕈᓐᓇᑐᒃᑰᕈᑎᖃᓲᒍᕗᖅ  
ᑎᒥᓐᖑᑎᑕᓚᐅᕐᓂᕋᒥᓂᑦ  1981-ᒥ, 36-ᓂ  ᐊᕐᕌᒎᖃᑦᑕᓚᐅᕐᑐᓂ  - 
ᑖᒃᑯᐊ  ᑭᖑᕚᕇᓐᓄᑦ  ᒪᕐᕉᑲᓵᓄᑦ  ᓈᒻᒪᑐᑦ!  ᑲᑎᒪᔩᑦ  ᖃᓄᕐᑑᓯᑎᐅᒻᒪᑕ  
ᑕᒪᒃᑯᓂᖓ  ᐱᔭᕆᐊᑭᑦᑐᑐᐃᓐᓇᐅᔭᖏᑦᑐᓂᒃ  ᓵᓐᖓᓯᕙᑦᓱᑎᒃ, 
ᑕᒪᑐᒥᖓ  ᖃᒻᒥᑯᑦ  ᓯᕗᓂᑦᓴᑎᓐᓂ  ᐋᕐᖀᒍᒫᕐᓂᐊᑐᑦ. ᐃᑲᔪᕐᑎᓴᕗᑦ  
ᐱᕕᓈᕐᓯᒪᕙᒃᑲᓗᐊᕐᑎᓗᒋᑦ, ᐱᐅᔪᒻᒪᕆᐊᓗᓂᒃ  ᐱᒍᑦᔨᓂᖃᕐᐸᑐᒍᑦ  
ᐱᓇᓱᐊᕆᐊᓕᑦᑎᓂᓗ  ᐱᓇᓱᐊᕐᐸᓱᑕ.

21-ᖑᒍᑎᒋᓕᕐᑕᖓᓂᒃ  ᓄᓇᕕᒻᒥ  ᐃᓄᒻᒪᕇᑦ  ᑲᑎᒪᓂᒻᒪᕆᒋᓚᐅᔪᔭᖓ  
ᑕᓯᐅᔭᒥ  ᐱᑦᓯᐊᑐᕋᑕᐅᓚᐅᔪᕆᕗᖅ. ᑲᑎᒪᓂᒻᒪᕆᖃᕈᓐᓇᓯᓚᐅᔪᔪᖅ  
ᓄᓇᕕᒻᒥ  ᐱᓇᓱᕝᕕᐅᔪᑦ  ᑮᓇᐅᔭᑎᒍᑦ  ᐃᑲᔪᕐᓯᑎᓪᓗᒋᑦ.  
ᐅᐱᒍᓱᒃᑲᑕ  ᓇᑯᕐᒦᒍᒪᕗᒍᑦ  ᑕᓯᐅᔭᒥᐅᓂᒃ, ᐱᐅᓯᑐᖃᓕᕆᔨᖏᑦ  
ᑐᓐᖓᓱᑦᑎᓯᑦᓯᐊᓚᐅᔪᒻᒪᑕ  ᐅᕙᑦᑎᓂᒃ. ᐱᐅᔪᓪᓗᑐᐊᓘᓚᐅᔪᑦᓱᓂᓗ  
ᐱᐅᓯᑐᖃᓕᕆᔩᑦ  ᓇᒻᒥᓂᖅ  ᐃᓪᓗᖁᑎᓕᐊᕕᓂᖓ  
ᐊᑐᐃᓐᓇᕈᕐᑎᓯᒪᑦᓯᐊᑐᐊᓘᓚᐅᔪᒐᒥ.

ᑐᓂᕐᑕᓂᐊᕐᓂᓕᕆᕕᕗᑦ  ᒪᕐᕈᐃᓂᒃ  ᑐᓂᕐᑕᓂᐊᕐᓂᖃᓚᐅᔪᑦ  2015 
ᐊᐅᔭᖓᓐᓂ  (ᐅᐱᕐᖔᖓᓂ), ᖁᔾᔪᑑᒥ  ᐃᓄᐃᑦ  ᑖᕙᓃᖃᑦᑕᓯᒪᒻᒪᖔᑕ  
ᖃᐅᔨᓴᕐᓱᑎᒃ, ᐊᒻᒪᓗ  ᐊᓯᐊᓂ  ᖃᐅᔨᓴᕐᓂᖃᓚᐅᔪᒻᒥᔪᑦ  
ᑰᕕᐅᑉ  ᒥᑦᓵᓂ, ᐊᒥᓱᒻᒪᕆᐊᓗᓄᑦ  ᐊᖑᓇᕐᓱᕝᕕᐅᒋᐊᕐᑐᓲᒍᒻᒪᑦ  
ᐃᖃᓗᓐᓂᐊᕆᐊᕐᕕᐅᓲᒍᑦᓱᓂᓗ.  ᓇᔪᒐᐅᓚᐅᕐᑐᕕᓂᕐᓂᒃ  
ᓱᕐᕋᑕᐅᖁᔨᓐᖏᑐᒻᒪᕆᐅᓚᐅᔪᒐᑦᑕ  ᑖᕙᓂ  ᓄᓇᓂ  
ᐃᓪᓗᐊᐱᓕᐅᖃᑦᑕᓛᕐᑐᓄᑦ.

ᐊᓯᖏᓐᓂᒃ  ᐱᓇᓱᐊᕋᓗᐊᕐᒥᓱᑕ, ᐸᕐᓇᓯᒪᐅᑎᓕᕆᓂᕐᒧᑦ  
ᑲᑎᒪᓂᕐᓄᑦ  ᐁᓯᒪᖃᑕᐅᖏᓐᓇᖃᑦᑕᓚᐅᔪᒍᑦ, ᑮᓇᐅᔦᓪᓗᓲᒍᓂᑦᑎᓂᒃ  
ᐃᑲᔪᕐᓯᓚᕿᔭᐅᒍᒪᒧᑦ. ᐃᓅᑦᓱᑕ  ᐱᐅᓯᑐᖃᕗᑦ  ᐅᖃᐅᓯᕗᓪᓗ  
ᑐᓐᖓᕕᓪᓚᕆᑑᒻᒪᑎᒃ  ᑭᓇᐅᓂᑦᑎᓄᑦ, ᐊᒻᒪᓗ  ᖃᐅᔨᒐᓱᐊᕆᐊᖃᕋᑦᑕ  
ᐊᔪᐃᓐᓇᓗᑕ, ᐊᓯᐅᔨᑦᑌᓕᒐᓱᐊᕐᓗᑕ  ᐊᒻᒪᓗ  ᓲᖑᓯᐅᒥᑎᑦᓯᒐᓱᐊᕐᓗᑕ  
ᐃᓄᐃᑦ  ᐱᐅᓯᑐᖃᖓᓂᒃ  ᐅᖃᐅᓯᖓᓂᓗ  ᐊᑦᑕᓀᓪᓕᑎᒐᓱᐊᖏᓐᓇᓗᒋᒃ, 
ᐊᕙᑕᕐᓗ  ᑮᓇᐅᔭᖃᕐᑏᓇᒐᓱᐊᕐᓗᒍ  ᐊᑯᓃᕐᑐᑎᒍᑦ.

ᕉᑕ  ᑯᑭᐊᐱᒃ
ᑐᑭᒧᐊᕐᑎᓯᔨᒻᒪᕆ

© ᒫᕆ-ᑲᔅᑏᓐ  ᑯᑑᕐ

ᐊᐊᕐᕌᒎᓚᐅᕐᑐᒥ, ᑲᑎᒪᔩᑦ  ᐊᒻᒪᓗ  ᐊᕙᑕᐅᑉ  ᐊᐅᓚᑦᓯᓂᓕᕆᓂᕐᒧᑦ  
ᐱᓇᓱᑦᑎᖏᑦ  ᐸᕐᓇᓯᒪᐅᑎᓕᕆᔩᑦ  ᑲᑎᒪᓂᖏᓐᓄᑦ  ᐃᓚᐅᓚᐅᔪᕗᑦ. 
ᐱᓇᓱᕝᕕᐅᒥᔪᓂᒃ  ᑕᑯᑎᑦᓯᒍᓐᓇᓯᓚᐅᔪᕗᒍᑦ  ᐊᕙᑕᐅᑉ  ᐱᓇᓱᐊᕐᐸᑕᖏᓐᓂᒃ   
ᐃᓄᑦᔪᐊᒥ  ᑲᑎᒪᓂᖃᕐᑎᓗᒍ  ᒫᑦᓯ  2016-ᒥ. ᐊᖓᔪᕐᖄᕗᑦ, ᔨᓂ  
ᓄᓐᖓᖅ, ᐊᒻᒪᓗ  ᐳᕐᑐᓂᕐᓴᑎᒍᑦ  ᑐᑭᒧᐊᕐᑎᓯᔨᕗᑦ, ᕉᑕ  ᑯᑭᐊᐱᒃ, 
ᐊᑦᔨᖑᐊᓂᒃ  ᑕᑯᑦᓴᐅᑎᑦᓯᓱᑎᒃ  ᐅᓂᒃᑳᓚᐅᔫᒃ  ᑎᓕᔭᐅᒪᐅᑎᑦᑕ  ᒥᑦᓵᓄᑦ  
ᐱᓇᓱᐊᕐᐸᑕᑦᑎᓂᒃ  ᐊᒻᒪᓗ  ᐱᓇᓱᐊᕈᒪᒐᔭᓐᖑᐊᑕᑦᑎᓂᒃ  ᓯᕗᓂᑦᓴᑎᓐᓂ.

ᐱᓇᓱᐊᕐᐸᑕᕗᑦ  ᐱᑐᑦᓯᒪᑦᓱᑎᒃ  ᐃᓄᐃᑦ  ᑭᓇᐅᓂᖏᓐᓄᑦ  
ᐅᖃᐅᓯᖓᓄᑦ  ᐱᐅᓯᑐᖃᖓᓄᓗ  ᓄᓇᕕᒻᒥᐅᓄᑦ  ᐃᓱᒫᓘᑎᒻᒪᕆᐅᕗᑦ, 
ᐸᕐᓇᓯᒪᐅᑎᓕᕆᔩᑦ  ᖃᐅᔨᓂᐊᕐᓂᕕᓂᖓ  2012-ᒥ  2014-ᒥᓗ  
ᑕᑯᑎᑦᓯᓯᐊᓚᐅᔪᒻᒪᑦ.  ᐱᓇᓱᐊᕐᐸᑕᕗᑦ  ᐱᒻᒪᕆᖁᑎᒋᔭᐅᒻᒪᑕ  ᐱᓇᓱᕝᕕᐅᔪᓄᑦ  
ᖃᐅᔨᕙᓪᓚᓯᒪᓕᕐᒪᑕ, ᐊᑦᔨᒌᓐᖏᑐᕐᑎᒍᑦ, ᖃᓄᖅ  ᓱᕐᕃᓯᒪᓕᕐᒪᖔᑦ  
ᐃᓄᐃᑦ  ᑭᓇᐅᓂᕐᒥᓂᒃ  ᐊᓯᐅᔨᕙᓪᓕᐊᓂᖏᓐᓂᒃ, ᐱᐅᓯᑐᖃᖓᓗ  
ᓱᔪᑉᐸᓕᐊᑐᐃᓐᓇᓱᓂ  ᐃᓄᐃᓪᓗ  ᐅᖃᐅᓰᕐᓯᕙᓪᓕᐊᑐᐃᓐᓇᓕᕐᓱᑎᒃ. 

ᐸᕐᓇᓯᒪᐅᑎᓕᕆᓂᖅ  ᑐᓴᕐᑕᐅᑎᑕᐅᒌᕐᒪᑦ  ᐃᓄᑦᔪᐊᒥ, ᐊᑯᓂᑲᓪᓚᒃ  
ᐅᖄᖃᑎᒌᑦᑐᒪᕆᐅᓚᐅᔪᔪᑦ  ᐊᕙᑕᐅᑉ  ᑮᓇᐅᔭᖃᕐᓂᕆᓲᖓᑕ  ᒥᑦᓵᓄᑦ. 
ᐅᖄᒍᑎᖃᕇᑐᐊᕋᑦᑕ  ᑐᑭᑖᓯᓚᐅᔪᔪᒍᑦ  ᑲᑐᑦᔨᓗᑕ  ᖃᓄᕐᑑᕋᓱᐊᕈᑎᒥᒃ  
ᐊᕙᑕᐅᑉ  ᑮᓇᐅᔭᖃᕐᑎᑕᐅᑦᓯᐊᕈᑎᑦᓴᖏᓐᓂᒃ  ᐊᑦᑕᓀᑦᑑᓗᑎᒃ  
ᑲᔪᓯᖏᓐᓇᓯᐊᑐᓂᒃ  ᐱᕙᓪᓕᐊᓚᖓᓯᓗᑕ. ᑌᒪᓐᖓᓂᑦ  ᑲᑎᒪᓂᖃᓚᐅᔪᑦᓱᑕ, 
ᖃᓄᕐᑑᕋᓱᐊᕈᑎᐅᓚᐅᔪᔪᓂᒃ  ᒪᓕᑉᐸᑐᒍᑦ  ᐱᓇᓱᐊᓕᕋᑦᑕ.

ᖃᓄᕐᑑᓂᐅᓚᐅᔪᖅ  ᐊᕙᑕᐅᑉ  ᑮᓇᐅᔭᑎᒍᑦ  ᐊᑦᑕᓀᑦᑐᒦᒋᐊᖃᕐᓂᖓᓄᑦ  
ᓄᐃᑕᓪᓗᕆᑦᑐᓂᒃ  ᐊᓯᑦᔨᑐᐃᓯᒪᓂᖃᓕᕐᑐᖅ  ᐊᕙᑕᕐᒥᒃ  
ᐊᐅᓚᑦᓯᓂᕆᓲᑦᑎᓂᒃ. ᐃᓄᐃᑦ  ᓄᓇᓯᒪᔪᖁᑎᖏᑦᑕ  ᐊᓯᑦᔨᐸᓐᓂᖏᑦ, 
ᓄᑖᑦ  ᐱᓪᓗᑯᒋᐊᓕᑎᒍᑦ  ᐃᓱᕐᕉᑏᑦ  ᐊᑐᐃᓐᓇᐅᓕᕐᓂᖏᑦ, 
ᐃᓅᖃᑎᒌᑦᑐᓄᓗ  ᑐᓴᐅᒪᖃᑎᒌᒍᑏᑦ  ᓇᓂᓕᒫᓕᕐᓂᖏᑦ, ᐱᓇᓱᕝᕖᓗ  
ᐱᕙᓪᓕᐊᑐᐃᓐᓇᓂᖏᑦ, ᐱᐅᓯᑐᖃᕐᒨᓕᖓᔪᐃᓪᓗ  ᐅᖄᔭᐅᕋᑖᑦ, 

ᐃᓱᒪᒋᓕᐅᑦᔨᔭᐅᒋᐊᖃᕐᑐᐃᓇᐅᕗᑦ  ᐊᕙᑕᐅᑉ  ᐃᓗᐊᓂ.  ᑌᒣᑦᑑᓕᕐᓂᖓ  
ᐅᕙᑦᑎᓂᒃ  ᐃᓱᒪᒋᐊᑦᓯᐊᑫᓚᕿᓯᒪᓕᕐᑐᖅ  ᓇᓗᓀᔦᒋᐊᓪᓚᑎᑦᓯᓱᓂᓗ  
ᖃᓄᐃᓘᕐᑎᐅᓂᑦᑎᓂᒃ  ᐊᑯᓐᓂᖁᓯᐅᑦᔨᓂᕆᓲᑦᑎᓂᓗ.  

ᑎᓕᔭᐅᒪᐅᑎᒋᒋᐊᓐᖓᓚᐅᕐᓯᒪᔭᕗᑦ, ᓇᓗᓀᕐᑕᐅᓚᐅᕐᓯᒪᔪᖅ  ᐃᓄᒻᒪᕆᓐᓄᑦ  
1981-ᒥ, ᐅᑯᓃᖓᓗᐊᓐᖑᐊᖅ  ᒪᕐᕉᓂᒃ  ᐱᔭᑦᓴᓕᐅᕐᑕᐅᓚᐅᕐᓯᒪᔪᖅ: 
ᓴᐳᒻᒥᓯᒪᓗᓂ  ᐱᕙᓪᓕᐊᑎᑦᓯᓗᓂᓗ  ᓄᓇᕕᒻᒥᐅᑦ  ᐅᖃᐅᓯᖓᓂ  
ᐱᐅᓯᑐᖃᖓᓂᓗ.  ᑌᒪᓐᖓᓂᑦ  ᐱᒋᐊᓚᐅᕐᓯᒪᒐᒥ, ᐊᕙᑕᖅ  
ᐊᔪᐃᓐᓇᓯᒪᒻᒪᕆᑉᐳᖅ  ᓴᐳᒻᒥᒐᓱᐊᕐᓱᓂ  ᑕᑯᑦᓴᐅᔪᑎᒍᑦ  
ᑕᑯᑦᓴᐅᖏᑦᑐᑎᒍᓪᓗ  ᐃᓄᐃᑦ  ᐱᐅᓯᑐᖃᖓᑕ  ᓱᓇᐅᓂᖓᓂᒃ.  ᑕᒪᑐᒥᖓ  
ᐱᓇᓱᐊᕐᓂᕗᑦ  ᑲᔪᓰᓐᓇᐸᑦᑑᒐᓗᐊᖅ, ᐃᒣᓕᒍᓐᓇᓕᕐᑐᒍᑦ  ᐊᕙᑕᖅ  
ᑎᓕᐅᕐᑕᐅᒍᑎᒋᓚᐅᕐᓯᒪᔭᒥᓂᒃ  ᑲᔪᓯᑎᑦᓯᓯᐊᕐᓱᓂ  ᐊᓂᒍᐃᑎᑦᓯᓯᒪᓕᕐᒪᑦ. 
ᐱᓇᓱᐊᕐᐸᑕᑦᑎᓂᒃ  ᓴᒃᑯᓯᒍᓐᓀᓗᑕ, ᐊᔪᐃᓐᓇᖔᓛᓕᕐᑐᒍᑦ  
ᐱᕙᓪᓕᐊᑎᑦᓯᓂᕐᒥᒃ  ᐃᓄᐃᑦ  ᐱᐅᓯᑐᖃᖓᓂᒃ  ᓄᓇᕕᒻᒥ, ᒧᓐᑐᔨᐊᒥ, 
ᑯᐯᒻᒥ  ᑲᓇᑕᒥᓪᓗ.

ᐃᓄᐃᑦ  ᓄᓇᕕᒻᒥᐅᑦ  ᐱᐅᓯᑐᖃᖓ  ᐊᑦᔨᖃᓐᖏᓚᖅ.  ᐊᕐᕌᒎᖃᑦᑕᓚᖓᔪᓂ, 
ᐊᕙᑕᖅ  ᖃᐅᔨᔭᐅᓕᐅᒥᑎᑦᓯᒋᐊᓛᓯᔪᖅ   ᑖᑦᓱᒥᖓ  ᐱᐅᓯᑐᖃᕐᒥᒃ  
ᐊᑦᔨᖃᓐᖏᑐᒥᒃ  ᓱᓕᔪᓪᓗᑑᓂᖓ  ᐱᐅᓯᐅᒥᒋᐊᕐᓗᒍ.  ᐃᓄᓐᓂᒃ  
ᐃᑲᔪᕆᐊᖃᕐᐳᒍᑦ  ᖃᐅᔨᑎᓗᒋᑦ  ᓇᑭᑦ  ᐱᓯᒪᒻᒪᖔᑕ, ᐊᑦᑕᓀᑦᑐᒥᒃ  
ᑐᓐᖓᕕᓕᐅᕐᓗᒋᑦ, ᐊᒥᓲᓕᕙᓪᓕᐊᑐᐃᓐᓇᒪᑕ  ᐃᓅᓯᖏᓐᓂᒃ  ᐅᓚᐱᑦᓯᓲᑦ. 
ᑖᓐᓇ  ᐊᑯᓃᕐᑐᑎᒍᑦ  ᐱᓇᓱᐊᕆᐊᓕᒃ, ᓇᓗᓇᒐᓛᒐᓂᓗ  ᐊᕙᑕᖅ  
ᐱᒐᓱᐊᕐᑕᒥᓂᒃ  ᐱᓚᖓᑐᐊᕐᐸᑦ, ᑮᓇᐅᔭᑎᒍᑦ  ᐃᒻᒥᓂᕿᒍᓐᓇᕆᐊᓕᒃ  
ᒪᑭᑕᒍᓐᓇᓯᐊᕐᓗᓂ. ᑕᒪᑐᒨᓇ  ᐃᑲᔪᕐᑕᐅᒋᐊᖃᓚᖓᔪᒍᑦ  ᐃᓄᓐᓄᑦ. 
ᐃᓕᑦᓯᓄᑦ  ᒪᓕᑦᑕᐅᒍᒪᕗᒍᑦ  ᑲᖐᒋᓇᕐᑐᖑᐊᒧᑦ  ᓯᕗᓂᑦᓴᑎᓐᓄᑦ  
ᓅᑦᑎᓗᑕ.

ᕈᐱᐊᕐ   ᕝᕆᓯᐊᑦ
ᑲᒪᔨᒻᒪᕆ

ᑲᒪᔨᒻᒪᕆᐅᑉ  
ᑐᓴᕐᑕᐅᖁᔭᖏᑦ

2015-2016 ᐊᕐᕌᒍᖓᓂ  
ᑮᓇᐅᔭᓕᕆᐅᑎᕕᓂᕐᓂᒃ  
ᑐᓴᕐᑎᓯᐅᑎᒃ

ᐊᕙᑕᖅ  ᐱᐅᓯᑐᖃᓕᕆᕕᐅᑉ  ᑎᒥᓐᖑᑎᑕᐅᓯᒪᔪᖁᑎᖓ  

ᑕᒻᒪᓯᒪᔪᕐᓯᐅᑕᐅᒍᑎᕕᓂᖏᑦ  ᐃᖏᕐᕋᑎᑦᓯᒍᑎᕕᓃᑦ

ᐊᕐᕌᒍ  ᐃᓱᓕᑦᑎᓗᒍ  ᒫᑦᓯ  31, 2016-ᒥ      

ᑮᓇᐅᔦᑦ  ᑐᕌᒐᖏᑦ  2016-03-31 2015-03-31

(ᑕᒻᒪᓯᒪᔪᕐᓯᐅᑕᐅᒪᓐᖏᑐᑦ)

ᑮᓇᐅᔭᖁᑏᑦ

ᐁᑦᑑᓯᐊᑦ

ᑲᕙᒪᑐᖃᒃᑯᑦ  ᐃᓄᓕᕆᔨᑐᖃᖏᓐᓂᑦ  

ᐱᐅᓯᑐᖃᓕᕆᓂᕐᒧᑦ $ 148,350 $ 148,350 $ 225,031

     ᑲᓇᑕᒥ  ᕿᒻᒪᖁᑎᑦᓴᓕᕆᔨᓂᑦ $ 215,000   $ 120,000 $ 80,000

     ᐱᐅᓯᑐᖃᓕᕆᓂᕐᒧᑦ  ᑐᓴᕈᑎᓕᕆᓂᕐᒧᓗ  ᑐᕐᖃᑕᕐᕕᖓᓐᓂᑦ  (ᑯᐯᒃᑯᑦ) $ 506,075 $ 399,841 $ 393,925

     	 ᕿᑐᕐᖏᐊᑦ  ᐊᑯᓃᕐᑐᑎᒍᑦ  ᐊᑭᓕᑦᓴᓄᑦ $ 3,193  

     ᒪᑭᕝᕕᒃ $ 390,747  $ 272,585  $ 175,586 

     ᑲᑎᕕᒃ  ᓄᓇᓕᓕᒫᑦ  ᑲᕙᒪᖓ $ 568,120  $ 628,260  $ 563,449 

     ᑲᑎᕕᒃ  ᓄᓇᓕᓐᓂᒃ  ᐱᕙᓪᓕᐊᑎᑦᓯᒐᓱᐊᕐᕕᒃ $ 75,000  $ 63,869 $ 98,893  

     ᓴᓇᕐᕈᑎᒃ  ᐊᖏᖃᑎᒌᒍᑎᐅᑉ  ᑮᓇᐅᔭᖏᓐᓂᑦ  ᐱᔪᑦ  $ 890,000  $ 917,900 $ 889,720

     ᑲᑎᕕᒃ  ᐃᓕᓐᓂᐊᓂᓕᕆᓂᖅ $ 55,000   $ 55,000  $ 64,400

     ᐃᓄᐃᑦ  ᖃᖓᑦᑕᔫᖏᑦ $ 200,000   $ 200,000 $ 200,000

     ᐃᓅᓰᑦ  ᐱᐅᓯᖏᑦᑕ  ᐱᕙᓪᓕᓂᖓᓂᒃ  ᑐᑭᓯᓴᕐᓂᒧᑦ  ᐃᓅᖃᑎᒌᓂᓪᓗ  ᖃᐅᔨᓴᕐᓂᒧᑦ  ᑲᑎᒪᔩᑦ  ᑲᓇᑕᒥ  $ 10,805   $ 10,805  $ 5,938

     ᑯᐯᒻᒥ  ᑕᑯᒥᓇᕐᑐᓕᐅᕐᓂᒧᑦ  ᑐᕐᖃᑕᕐᕕᒃ $ 26,832    $ 26,832  $ 48,168  

     ᑯᐯᒻᒥ  ᐃᓗᓯᓕᕆᓂᕐᒧᑦ  ᐃᓅᓯᓕᕆᓂᕐᒥᓗ  ᑐᕐᖃᑕᕐᕕᒃ  $ 118,816  $ 88,452  $ 98,316  

     ᑯᐯᒃᑯᑦ  ᐃᑯᒪᓐᓂᐊᑎᖏᓐᓂᑦ $ 13,009   $ 9,254  $ 23,034  

     ᑲᓇᑕᒥ  ᑕᑯᒥᓇᕐᑐᓕᕆᓂᕐᓂᒃ  ᑲᑎᓐᖓᔨᓂᑦ $ 5,000   

     ᐊᓯᖏᓐᓂᑦ $ 251,271  $ 249,450  $ 181,529 

ᑲᑎᑦᓱᑎᒃ  ᐁᑦᑑᓯᐊᑦ $ 3,469,025   $ 3,195,598  $ 3,051,212 

     ᐱᐅᓯᑐᖃᓕᕆᓂᕐᒨᓕᖓᔪᓂᒃ  ᓂᐅᕐᕈᑎᖃᕐᓂᒧᑦ  ᐱᒍᒪᔭᐅᑎᑦᓯᒐᓱᐊᕈᑏᓪᓗ $ 29,000 $ 17,992  $ 19,130

     ᐊᐅᓚᑦᓯᓂᓕᕆᓂᕐᓄᑦ  ᐊᑮᑦ $ 27,700 

     ᐊᑮᕈᑉᐸᓕᐊᓂᖏᑦ  ᑐᓂᕐᕈᓯᐊᕕᓃᑦ  ᐱᐅᒃᑯᑎᒻᒪᕇᑦ  $ 28,881 $ 33,385  $ 30,467  

     $ 57,881  $ 79,077  $ 49,597  

ᑲᑎᑦᓱᑎᒃ  ᑮᓇᐅᔭᖁᑏᑦ $ 3,526,906  $ 3,274,675  $ 3,100,809 

ᐊᕙᑕᖅ  ᐱᐅᓯᑐᖃᓕᕆᕕᐅᑉ  ᑎᒥᓐᖑᑎᑕᐅᓯᒪᔪᖁᑎᖓ  

ᑕᒻᒪᓯᒪᔪᕐᓯᐅᑕᐅᒍᑎᕕᓂᖏᑦ  ᐃᖏᕐᕋᑎᑦᓯᒍᑎᕕᓃᑦ

ᐊᕐᕌᒍ  ᐃᓱᓕᑦᑎᓗᒍ  ᒫᑦᓯ  31, 2016-ᒥ      

ᑮᓇᐅᔦᑦ  ᑐᕌᒐᖏᑦ  2013-03-31 2012-03-31

(ᑕᒻᒪᓯᒪᔪᕐᓯᐅᑕᐅᒪᓐᖏᑐᑦ)

ᑮᓇᐅᔭᕐᑑᑎᕕᓃᑦ

     ᑮᓇᐅᑦᔭᓵᑦ  ᐱᕙᓪᓕᖁᑎᑖᕈᑏᓪᓗ $ 1,957,697  $ 1,697,947  $ 1,834,509 

     ᐊᐅᓚᒍᑏᑦ  ᓯᓂᑦᑕᕈᑏᓪᓗ $ 336,368 $ 330,123  $ 279,417 

     ᐃᓕᓯᒪᔪᓪᓚᕆᓐᓂᒃ  ᑲᑎᒪᒋᐊᕈᑎᓂᓗ  ᐊᑭᓖᒍᑏᑦ $ 587,552 $ 498,464   $ 427,292 

     ᐊᑦᑕᑐᕈᑏᑦ, ᐃᒻᒪᖃᐅᑎᖃᕈᑏᑦ  ᓄᓇᓕᒻᒧᓗ  ᑖᒃᓯᔭᕈᑏᑦ   
 	 ᓱᒃᑯᑌᓕᒪᑎᑦᓯᒍᑏᓪᓗ/ᓯᖁᒥᓯᒪᔪᕐᓂᐊᕈᑏᑦ

$ 298,600 $ 294,350  $ 315,470  

     ᐊᓪᓚᕕᒻᒥ  ᑮᓇᐅᔭᕐᑐᕈᑏᑦ, ᐊᓪᓚᓯᒪᔪᕐᓂᐊᕕᑦᑎᒎᕐᑎᓯᒍᑏᑦ,  
 	 ᑐᓴᐅᒪᔭᐅᑎᑦᓯᒐᓱᐊᕈᑎᓅᓕᖓᔪᑦ

$ 134,377 $ 135,204  $ 90,573  

     ᐊᓪᓚᑕᐅᑎᑦᓯᒍᑏᑦ  ᐊᒥᓲᓕᕐᑎᕆᒍᑎᒧᑦ, ᐊᑐᐊᒐᓐᖑᑎᑦᓯᒍᑏᑦ, ᐱᐅᒃᑯᑏᑦ  ᐱᓇᓱᐊᕈᑏᓪᓗ $ 134,716 $ 116,949  $ 70,622  

     ᐱᐅᒃᑯᑎᓂᒃ  ᐊᑦᑕᑐᕈᑏᑦ  ᓂᐅᕕᕈᑏᓪᓗ $ 20,750 $ 752

     ᑐᓴᐅᒪᖃᑦᑕᐅᑎᒍᑎᓂᒃ  ᐱᖃᕈᑏᑦ $ 48,500  $ 40,209  $ 42,655  

     ᐃᑲᔪᕐᓯᔭᐅᒍᑏᑦ  $ 76,330  $ 58,792  $ 91,943  

     ᐃᑲᔪᕐᓯᒍᑏᑦ  ᓄᓇᓕᓐᓂᒃ $ 164,500 $ 149,570  $ 174,000 

     ᑕᕐᕋᒥᐅᔭᓂᒃ  ᓂᐅᕕᕈᑏᑦ $ 3,000 $ 3,518 $ 693

     ᕿᑐᕐᖏᐊᑦ  ᐊᑯᓃᕐᑐᑎᒍᑦ  ᐊᑭᓕᑦᓴᓄᑦ $ 3,200 $ 3,193  

     ᑮᓇᐅᔭᒃᑯᕖᑦ  ᐊᑭᓕᕐᑕᐅᒍᒪᐅᑎᖏᑦ  ᐱᒍᑦᔨᓂᕐᒧᑦ $ 6,700   $ 7,034  $ 6,906  

     ᖁᓚᕐᓇᑐᐃᑦ  $ 1,000  $ 98,298  $ 39,985  

     ᐊᑭᓕᕐᑐᑕᐅᒑᑕᕐᑐᑦ  ᑕᑯᑦᓴᐅᓱᑎᒃ  ᐱᖁᑎᒻᒪᕇᑦ $ 56,854  $ 62,784  $ 57,604  

     ᐊᓯᖏᑦ $ 33,067  $ 3,384  $ 5,867  

ᑲᑎᑦᓱᑎᒃ  ᑮᓇᐅᔭᕐᑐᕈᑏᑦ $ 3,863,211 $ 3,497,378  $ 3,440,729 

ᑮᓇᐅᔭᖁᑏᑦ  ᐅᓄᕐᓂᓭᑦ  ᑮᓇᐅᔭᕐᑐᕈᑎᕕᓂᕐᓂᑦ $ (336,305) $ (222,703) $ (339,920)

ᓄᓇᕕᒻᒥ  ᐃᓄᒻᒪᕇᑦ  
ᑲᑎᒪᓂᒻᒪᕆᒋᓲᖏᑦᑕ  
21-ᖑᒍᑎᖓ

ᓄᓇᕕᒻᒥᐅᑦ  ᐃᓄᒻᒪᕇᑦ  ᑲᑎᒪᓂᒻᒪᕆᖃᓚᐅᔪᕗᑦ  21-ᖑᒍᑎᒋᓕᕐᑕᖓᓂᒃ  
ᑕᓯᐅᔭᒥ  ᓅᕕᒻᐸ  17-ᒥᑦ  19-ᒧᑦ, 2015-ᒥ.  ᐊᕙᑎᓗ  ᖁᓕᓪᓘᑦ  
ᐃᓄᒻᒪᕇᑦ  ᑭᒡᒐᑐᕐᑐᑦ  ᓄᓇᓕᒻᒥᓂᒃ  ᐱᓯᒪᑦᓱᑎᒃ  15-ᓂᑦ  ᓄᓇᕕᒻᒥ  
ᓄᓇᓕᓐᓂᑦ, ᐃᓚᐅᑎᓪᓗᒋᒃ  ᓯᓵᓯᐱᒥᐅᒃ, ᑲᑎᒪᒋᐊᕐᓯᒪᓚᐅᔪᔪᑦ. 

ᐃᓄᒻᒪᕇᑦ  ᑲᑎᒪᓂᒻᒪᕆᖃᓕᕋᒥᒃ  ᑲᑎᓐᓂᒥᓂᒃ  ᐱᒻᒪᕆᐊᓗᖁᑎᖃᓲᒍᕗᑦ. 
ᐊᕐᕌᒎᒃ  ᒪᕐᕈᑕᒫᑦ  ᐊᑑᑎᔭᐅᓲᒍᑦᓱᓂ, ᑲᑎᒪᓂᒻᒪᕆᒃ  ᐊᕙᑕᐅᑉ  
ᑲᑎᒪᔨᖏᑦᑕ  ᑲᑎᒪᓂᒻᒪᕆᒋᓲᕆᒋᕙᐅᒃ. ᑕᒪᓐᓇ  ᐱᓪᓗᒍ, ᐊᕙᑕᐅᑉ  
ᐱᓇᓱᐊᕐᓯᒪᓕᕐᑕᖏᑦ  ᖃᒻᒥᓂᑌᑦ, ᐅᖄᒍᑕᐅᓂᖓ  ᐃᓄᒃᑎᑑᕐᓂᐅᑉ  
ᓴᑐᕐᑕᐅᒐᓱᐊᕐᓂᖓᑕ  ᐱᓇᓱᐊᕐᑕᐅᓂᖓᓄᑦ  ᓯᕗᓂᑦᓴᖓ  ᐃᓄᒃᑎᑑᕐᓂᐅᑉ  
ᐅᑎᕐᑎᑕᐅᒐᓱᐊᕐᓂᖓᓄᑦ  ᐊᒻᒪᓗ  ᓄᓇᓕᓐᓂ  ᐱᐅᓯᑐᖃᓕᕆᔩᑦ  
ᐱᓇᓱᐊᕐᓯᒪᓕᕐᑕᖏᑦ  ᑐᑭᒧᐊᒍᑎᒦᓚᐅᔪᔪᑦ. ᑭᒡᒐᑐᕐᑐᐃᑦ  ᑲᑎᕕᒃ  
ᓄᓇᓕᓕᒫᑦ  ᑲᕙᒪᖓᓂᒃ, ᓄᓇᕕᒻᒥ  ᐃᓗᓯᓕᕆᔩᑦ  ᐃᓅᓯᓕᕆᔩᓪᓗ  
ᑲᑎᒪᔨᖏᓐᓂᒃ, ᓄᓇᕕᒻᒥ  ᐳᓚᕋᕐᑐᓕᕆᓂᕐᒧᑦ  ᑲᑐᑦᔨᖃᑎᒌᓐᓂᖓᓂᒃ  
ᐊᒻᒪᓗ  ᓄᓇᕕᒻᒥ  ᐅᕕᒐᕐᑐᐃᑦ  ᑲᑎᒪᔨᖏᓐᓂᒃ  ᐅᖄᕕᖃᓚᐅᔪᒻᒥᔪᑦ  
ᐃᓄᒻᒪᕆᓐᓂᒃ  ᑲᑎᒪᒋᐊᕐᓯᒪᔪᓂᒃ. ᑭᖑᓪᓕᐹᒥ, ᑲᑎᒪᒋᐊᕐᓯᒪᔪᑦ  
ᓂᕈᐊᒍᓐᓇᓯᓕᓚᐅᔪᔪᑦ  ᓄᑖᓂᒃ  ᐊᕙᑕᐅᑉ  ᑲᑎᒪᔨᑦᓴᖏᓐᓂᒃ. 

ᑲᑎᒪᓂᒻᒪᕆᒃ  ᑐᓐᖓᕕᖃᓚᐅᔪᔪᖅ  “ᐃᓚᒌᓐᓂᑯᑦ  ᓯᕗᓕᕐᑎᐅᓂᕐᒥᒃ”, 
ᑖᓐᓇᓗ  ᐃᓅᖃᑎᒌᑦᑐᑦ  ᐃᓂᓪᓚᖓᐅᓯᖓᓂᒃ  ᓱᕐᕃᓯᒪᔪᒻᒪᕆᐅᑦᓱᓂ  
ᐃᓄᐃᑦ  ᑲᕙᒪᓄᑦ  ᐊᐅᓚᑕᐅᓯᑐᐊᕐᒪᑕ  ᐊᑕᐅᓯᕐᒧᓗ  ᓄᓇᓕᒻᒧᑦ  
ᑲᑎᐅᕐᖃᑐᐊᕐᒪᑕ. ᐅᖄᖃᑎᒌᑦᓱᑎᒃ, ᑖᒥ  ᑮᓐ  ᓯᕗᓕᕐᑎᓗᒍ, 
ᐃᑎᔪᒻᒪᕆᐊᓗᒻᒥᒃ  ᐃᑉᐱᓂᐊᕐᓇᓚᐅᔪᔪᖅ  ᐃᓚᖏᑦ  ᕿᐊᑦᓱᑎᒃ  
ᐅᖄᖃᑦᑕᓚᐅᔪᒻᒪᑕ.

ᓂᕆᒻᒫᓂᖃᓕᕐᒪᑦ  ᓄᓇᓕᒻᒥᐅᓕᒫᑦ  ᑲᑎᒪᒋᐊᕐᓯᒪᔪᐃᓪᓗ  
ᑲᑎᐅᕐᖃᓕᓚᐅᔪᔪᑦ  ᓂᕆᒌᕋᒥᓪᓗ  ᑕᕐᕋᓕᔮᒥᒃ  ᑕᑯᓐᓇᑎᑕᐅᑦᓱᑎᒃ  ᐆᒥᖓ: 
ᓇᖏᒍᓐᓇᖁᓪᓗᑎᑦ.

ᑲᑎᒪᓂᒻᒪᕆᖃᓛᓕᕐᒥᔪᖅ  ᑰᑦᔪᐊᕌᐱᒥ  ᐅᑭᐊᑦᓴᐅᓕᕐᐸᑦ  2017-ᒥ.

ᓕᓯ  ᓯᕗᐊᕌᐱᒃ  ᖁᓪᓕᒥᒃ  
ᐃᑭᑦᓯᔪᖅ
© ᕈᐱᐊᕐ   ᕝᕆᓯᐊᑦ  - ᐊᕙᑕᖅ

2015-ᒥ  ᓄᓇᕕᒻᒥᐅᑦ  
ᐃᓄᒻᒪᕇᑦ  
ᑲᑎᒪᓂᒻᒪᕆᖃᕐᑎᓗᒋᑦ  
ᑕᓯᐅᔭᒥ  ᑲᑎᒪᒋᐊᕐᓯᒪᓚᐅᔪᔪᑦ.
© ᕈᐱᐊ   ᕝᕆᓯᐊᑦ  - ᐊᕙᑕᖅ

© ᕈᐱᐊᕐ   ᕝᕆᓯᐊᑦ  - ᐊᕙᑕᖅ

ᐊᑐᐊᒐᓐᖑᑎᑕᐅᑎᑦᓯᕕᒃ
ᐊᕙᑕᐅᑉ  ᐊᑐᐊᒐᓐᖑᑎᑕᐅᑎᑦᓯᕕᖓ  ᑐᕌᕐᓂᖃᕋᓱᐊᕐᐳᖅ  
ᐱᐅᓂᕐᐹᒍᒐᓱᐊᕐᑐᓂᒃ  ᐃᓄᒃᑎᑑᕐᓱᑎᒃ  ᐊᑐᐊᒐᓐᖑᑎᑕᐅᑎᑦᓯᕙᓪᓗᓂ  
ᐱᕙᓪᓕᕈᑕᐅᒐᔭᕐᑐᓂᒃ  ᓄᓇᕕᒻᒥᐅᓄᑦ. ᐃᓄᐃᑦ  ᐱᐅᓯᑐᖃᕐᒥᓂᒃ  
ᖃᐅᔨᒪᐅᓯᖏᑦ, ᐃᓄᐃᑦ  ᐊᑐᐊᒐᓕᐅᓲᑦ, ᓱᑯᐃᔦᓂᑎᒍᓪᓗ  
ᖃᐅᔨᒪᔭᐅᔪᑦ  ᐃᕐᐸᑎᑕᐅᓲᒍᓂᖏᑦ  ᓯᕗᓪᓕᐸᐅᑦᔭᐅᖃᑦᑕᓚᖓᔪᑦ. 
ᐊᑐᐊᒐᓐᖑᑎᑕᐅᑎᑦᓯᓂᕆᓲᕗᑦ  ᑐᕌᕐᓂᖃᕋᓱᐊᕐᒥᔪᖅ  ᐱᐅᓯᐅᒦᒋᐊᕐᓂᒥᒃ  
ᐃᓄᑐᐃᓐᓇᐅᖏᑦᑐᑦ  ᖃᐅᔨᒪᐅᓯᖏᓐᓂᒃ  ᓄᓇᕕᐅᑉ  ᒥᑦᓵᓄᑦ  ᓄᓇᕕᒻᒥᐅᓗ  
ᐱᐅᓯᑐᖃᖓᓂᒃ.

ᕿᒥᕐᕈᐊᖑᕐᑎᑕᐅᓂᕆᕙᑦᑕᕗᑦ  ᐃᓚᓖᑦ  ᑐᓂᕐᑕᓂᐊᕐᓂᒨᓕᖓᔪᓂᒃ, 
ᐱᐅᓯᐅᓯᒪᔪᓅᓕᖓᔪᓂᒃ, ᐃᓄᓐᓂᒃ  ᓱᑯᐃᔦᓂᕐᒨᓕᖓᔪᓂᒃ, ᐃᓅᖃᑎᒌᑦᑐᓂᒃ  
ᓱᑯᐃᔦᓂᕐᒨᓕᖓᔪᓂᒃ  ᐃᓚᐅᑎᓪᓗᒋᑦ  ᓀᑦᑐᐃᑦ  ᐅᓂᒃᑳᑦ, ᐃᓅᑉ  
ᐃᓅᓯᖓᑕ  ᒥᑦᓵᓄᑦ  ᐊᓪᓚᑕᐅᕙᑦᑐᕕᓂᕐᓂᒃ, ᐅᓕᕐᓀᓯᒍᑎᓂᒃ, ᐱᐊᕃᑦ  
ᕿᒥᕐᕈᐊᖏᓐᓂᒃ  ᐃᓕᓐᓂᐊᑎᑦᓯᒍᑕᐅᓲᓂᓗ. ᐃᓚᖃᕐᒥᔪᑦ  ᓄᐊᓯᒪᔭᑦᑎᓂᒃ  
ᑐᒥᕗᑦ  ᕿᒥᕐᕈᐊᓂᒃ, ᑖᓐᓇ  ᓄᓇᕕᒻᒥᐅᑦ  ᐃᓄᐃᑦ  ᐱᐅᓯᑐᖃᕐᒨᓕᖓᑎᓗᒍ  
ᕿᒥᕐᕈᐊᖁᑎᖓ  ᐊᑐᐊᒐᓐᖑᑎᑕᐅᖃᑦᑕᓚᐅᕐᓯᒪᑦᓱᓂ  1991 ᐊᒻᒪᓗ  
2000 ᐊᑯᓐᓂᖏᓐᓂ  ᖃᒻᒥᐅᓚᐅᔪᔪᕐᓗ  ᐱᒋᐊᕐᑕᐅᒋᐊᓪᓚᓚᐅᔪᑦᓱᓂ, 
ᐃᓚᐅᒻᒥᑎᓗᒋᑦ  ᓀᓪᓕᑎᕐᓯᒪᔪᑦ  ᓄᓇᕕᒻᒥᐅᑦ  ᐃᓄᒻᒪᕇᑦ  
ᑲᑎᒪᓂᒻᒪᕆᖏᓐᓅᓕᖓᔪᑦ  1981-ᒥᓂᑦ. ᕿᒥᕐᕈᐊᖑᕐᑎᑕᐅᓕᓂᕗᑦ  
ᐊᕙᑕᕐᒧᑐᐃᓐᓈᓕᖓᓐᖏᑐᑦ; ᐊᕐᕌᒎᓯᒪᓕᕐᑐᓂ  ᕿᒥᕐᕈᐊᓂᒃ  
ᐱᓇᓱᕝᕕᐅᒥᔪᓂᒃ  ᐱᒍᑦᔨᐅᑎᕕᓂᑦᑎᓂᒃ  ᑐᓂᔨᑲᑦᑕᓲᒍᒻᒥᔪᒍᑦ  
ᐱᒍᑦᔨᔭᕕᓂᑦᑎᓄᑦ.

2015-2016 ᐊᕐᕌᒍᖓᓂ, ᐊᑐᐊᒐᓐᖑᑎᑕᐅᑎᑦᓯᕕᕗᑦ, 
ᐱᓇᓱᐊᖃᑎᖃᕐᓱᓂ  ᖃᐅᔨᓴᕐᓂᒧᑦ, ᐱᓇᓱᐊᕐᑕᐅᓯᒪᔪᓂᒃ  ᓴᓂᕐᕓᓯᒪᓂᕐᒧᑦ  
ᐊᓪᓚᖁᑎᓕᕆᒍᑦᔨᓂᑎᒍᓪᓗ  ᐱᒍᑦᔨᕕᖁᑎᑦᑎᓄᑦ, ᐱᓇᓱᐊᓚᐅᔪᕗᖅ  
ᐃᓂᓪᓚᑎᕆᑦᓱᓂ  ᑕᒻᒪᓯᒪᔪᐃᔦᑦᓱᓂᓗ  ᐅᑯᓂᖓ  ᕿᒥᕐᕈᐊᓂᒃ:

ᑐᒥᕗᑦ  ᕿᒥᕐᕈᐊᖅ

ᐊᕐᕌᒍᓂ  15-ᓂ  ᓄᕐᖃᓯᒪᓕᓚᐅᔪᑦᓱᑕ, ᐊᒥᓱᑲᓪᓚᓄᓗ  ᐃᓄᓐᓄᑦ  
ᓄᓇᕕᒻᒥᐅᓄᑦ  ᐱᒋᐊᕐᑎᓯᒋᐊᓪᓚᖁᔭᐅᖃᑦᑕᓚᐅᔪᑦᓱᑕ, ᐊᕙᑕᐅᑉ  
ᕿᒥᕐᕈᐊᖁᑎᖓ  ᐱᐅᓯᑐᖃᕐᒨᓕᖓᔪᖅ  ᐱᒋᐊᕐᑎᑕᐅᒋᐊᓪᓚᓚᐅᔪᖅ.  
ᐅᕕᒐᕐᑑᓱᓂ  ᐃᓂᓪᓓᔨ  ᔮᓇᓯ  ᑯᔩ  ᐱᒍᓐᓇᓯᐊᕐᓂᒥᓂᒃ  
ᑕᑯᔭᐅᑎᑦᓯᓚᐅᔪᕗᖅ  ᑲᑎᑎᕆᑦᓱᓂ  ᐱᐅᔪᓪᓗᑐᐊᓗᓂᒃ  ᕿᒥᕐᕈᐊᒦᑦᑐᓴᓂᒃ, 
ᐊᓪᓚᑕᐅᖃᑦᑕᑐᕕᓂᐅᑦᓱᑎᒃ  ᐅᕕᒐᕐᑐᓄᑦ  ᐃᓄᒻᒪᕆᐅᓂᕐᓴᓄᓗ  
ᐊᑐᐊᒐᓕᐅᕐᑎᓄᑦ  ᓯᕗᓪᓕᐹᒍᓚᐅᔪᒥ  ᕿᒥᕐᕈᐊᓕᐊᒥ. ᕿᒥᕐᕈᐊᑉ  ᑕᐅᑦᑐᖓ  
ᐱᐅᓂᕐᓴᒪᕆᐅᓕᕐᑐᖅ  ᐃᓄᑦᑎᑑᕐᓂᓴᐅᓕᕋᒥ  ᖃᓪᓗᓈᑎᑑᕐᑐᖏᑦ  
ᐅᐃᒍᐃᑎᑑᕐᑐᖏᓪᓗ  ᒪᑉᐱᒐᕐᓂ  ᑭᖑᓪᓕᐹᖓᓃᒻᒪᑕ. ᑐᒥᕗᑦ  13 
ᓄᓇᕕᒻᒥᐅᓕᒫᓄᑦ  ᐃᓪᓗᕈᐊᓄᑦ  ᐸᔪᕋᐅᑎᐅᓚᐅᔪᕗᖅ  ᔭᓂᐊᕆᒥ  ᕕᕗᐊᕆᒥᓗ  
2016-ᒥ  ᐃᓄᓐᓄᓗ  ᐱᐅᒋᔭᐅᕝᕙᓛᔪᒻᒪᕆᐅᑦᓱᓂ. 14-ᖑᒍᑎᒃ  ᕿᒥᕐᕈᐊᖅ  
ᐊᐅᐸᓗᒻᒨᓕᖓᔪᖅ  ᐊᑐᐃᓐᓇᕈᕐᑎᑕᐅᓕᕐᒥᔪᖅ. 

ᕿᒥᕐᕈᐊᖅ  ᑐᒥᕗᑦ  
13-ᖑᒍᑎᖏᓕᕐᑕᖓᑕ  
ᓯᓚᑉᐱᐊᖓ
© ᐊᕙᑕᖅ

ᐃᓄᑐᐃᓐᓇᐅᕗᒍᑦ, ᐋᕐᕿᓱᕐᑕᕕᓂᖅ  ᐳᑐᓕᒃ  ᐃᓕᓰᑦᑐᒧᑦ

ᑖᓐᓇ  ᕿᒥᕐᕈᐊᖅ  400-ᓂᒃ  ᒪᑉᐱᑐᒐᓕᒃ  ᐊᒥᓱᐊᓗᕋᑕᕐᓂ  
ᐃᑲᐅᕐᓂᑐᓚᐅᔪᖅ  (ᑫᕙᓪᓚᒍᓯᕐᑐᓚᐅᔪᖅ) ᖃᐅᔨᓴᕐᑕᐅᓱᓂ  
ᐅᖃᐅᓯᕐᑕᖏᓪᓗ  ᓈᒻᒪᓈᑦᓯᐊᕋᓗᐊᕐᒪᖔᑕ  ᓱᕐᖁᐃᑕᐅᒐᓱᐊᕐᓱᑎᒃ  ᐊᒻᒪᓗ  
ᐊᑐᐊᒐᓕᐊᕆᔭᐅᒐᓱᑦᑐᖅ  ᐅᑎᕐᑕᐸᑦᑎᓗᒍ  ᓴᓪᓗᓂᑦ  ᒧᓐᑐᔨᐊᒧᑦ. ᑖᓐᓇ  
ᕿᒥᕐᕈᐊᖅ  ᓴᓪᓗᒥᐅᓅᓕᖓᔪᖅ, ᓀᑦᑐᓂᒃ  ᐅᓂᒃᑳᑕᖃᕐᓱᓂ  ᐊᒥᓱᑲᓪᓓᑦ  
ᐊᐱᕐᓱᑕᐅᓂᕕᓂᖏᓐᓄᑦ  ᐊᒥᓱᒋᐊᓪᓚᓂᓗ  ᐊᑦᔨᖑᐊᖁᑎᑕᖃᕐᓱᓂ. 
ᕿᒥᕐᕈᐊᓕᐊᕆᒋᐊᓐᖓᑐᕕᓂᐅᑦᓱᓂ  ᐃᓄᑦᑎᑑᑐᐃᓐᓇᑎᓗᒍ  
ᖃᓪᓗᓈᑎᑑᓕᕐᑎᑕᐅᓯᒪᔪᖅ.

ᐅᖓᕙᒥ  ᐃᓅᖃᑎᒌᓐᓂᕕᓃᑦ: ᕿᒥᕐᕈᐊᖅ  ᐊᑦᔨᖑᐊᕐᑕᖃᕐᓱᓂ  
ᐊᓪᓚᖑᐊᕐᓯᒪᔪᖃᕐᓱᓂᓗ  ᐱᐅᓯᕆᓯᒪᔭᖏᓐᓄᑦ  ᐃᓄᐃᑦ, ᓈᔅᑳᐲᑦ, 
ᑕᕆᐅᑉ  ᐊᑭᐊᓂᒥᐅᔦᑦ  ᖃᓪᓗᓈᑦ  ᐃᓅᖃᑎᒌᓐᓂᕕᓂᖏᑦ  1800-ᒥᑦ  
1970-ᒧᑦ, TOBY MORANTZ ᐊᓪᓚᑐᕕᓂᖅ

ᐅᖓᕙᒥ  ᐃᓅᖃᑎᒌᓐᓂᕕᓃᑦ  ᕿᒥᕐᕈᐊᖅ  ᐁᑉᐱᐅᑎᐅᕗᖅ  
ᓄᓇᕕᒻᒥᐅᑦ  ᐱᐅᓯᕆᓯᒪᔭᖏᓐᓄᐊᖓᑦᓱᓂ, ᓯᕗᓪᓕᐅᓚᐅᔪᑎᓪᓗᒍ  
ᐃᓅᖃᑎᒌᓐᓂᕕᓃᑦ  ᑕᓯᐅᔭᕐᔪᐊᑉ  ᓯᕿᓂᖓᑕ  ᐅᐊᓐᓂᖓᓂ  (2010-
ᒥᓂᑕᖅ). ᐅᖓᕙ-ᒨᓕᖓᔪᖅ  ᕿᒥᕐᕈᐊᖅ  ᐃᓂᓪᓚᑎᕐᑕᐅᓚᐅᔪᖅ  
ᐋᕐᕿᓱᕐᓯᒪᓂᓕᐅᕐᑕᐅᓱᓂᓗ  2015-ᒥ  2016-ᒥᓪᓗ. ᐊᑐᕐᓱᒋᑦ  
ᓂᐱᓕᐅᕐᑕᐅᖃᑦᑕᓯᒪᔪᑦ  ᐊᓪᓚᖁᑎᓕᐊᕆᕙᑦᑕᕕᓃᓪᓗ  ᓂᐅᕐᕈᓯᕐᕕᓄᑦ, 
ᐅᑉᐱᓂᓕᕆᔨᓄᑦ  ᑲᕙᒪᓄᓪᓗ, ᑖᓐᓇ  ᕿᒥᕐᕈᐊᖅ  ᑕᑯᑎᑦᓯᔪᖅ  ᖃᓄᖅ  
ᐃᓄᐃᑦ  ᓈᔅᑳᐲᓪᓗ  ᐃᓅᓚᐅᕐᓯᒪᒻᒪᖔᑕ  1800-ᒥᑦ  1970-ᒧᑦ, 
ᓱᖏᐅᑎᒐᓱᐊᕐᓱᑎᒃ  ᐊᕙᑎᒥᑕ  ᐃᓅᒐᓱᐊᕈᓯᐅᓪᓗ  ᐊᓯᑦᔨᐸᓪᓕᐊᓂᖏᓐᓂᒃ  
ᐊᒻᒪᓗ  ᑲᕙᒫᓐᓄᑦ  ᒪᓕᒐᓕᐅᕐᑕᐅᓯᒪᓕᕐᓂᒥᓂᒃ. ᐊᓪᓚᑕᕕᓂᐅᑦᓱᓂ  
ᐱᓕᓂᒻᒪᕆᐊᓗᒻᒧᑦ  ᐱᐅᓯᐅᓯᒪᔪᓕᕆᔨᒧᑦ, ᑖᓐᓇ  ᕿᒥᕐᕈᐊᖅ  ᐃᓚᖃᕐᓱᓂ  
200-ᑲᓵᓂᒃ  ᐊᑦᔨᖑᐊᓂᒃ  ᕿᒥᕐᕈᐊᖑᕐᑎᑕᐅᓛᕐᓂᐊᑐᖅ  2016 
ᐅᑭᐊᑦᓴᖓᓂ.

ᐃᓄᑐᐃᓐᓇᐅᕗᒍᑦ  ᕿᒥᕐᕈᐊᑉ  
ᓯᓚᑉᐱᐊᖓ
© ᐊᕙᑕᖅ

ᕿᒥᕐᕈᐊᑉ  ᓯᓚᑉᐱᐊᖓ  
ᐅᖓᕙᒥ  ᐃᓅᖃᑎᒌᓐᓂᕕᓃᑦ: 
ᕿᒥᕐᕈᐊᖅ  
ᐊᑦᔨᖑᐊᕐᑕᖃᕐᓱᓂ  
ᐊᓪᓚᖑᐊᕐᓯᒪᔪᖃᕐᓱᓂᓗ  
ᐱᐅᓯᕆᓯᒪᔭᖏᓐᓄᑦ  
ᐃᓄᐃᑦ, ᓈᔅᑳᐲᑦ, ᑕᕆᐅᑉ  
ᐊᑭᐊᓂᒥᐅᔦᑦ  ᖃᓪᓗᓈᑦ  
ᐃᓅᖃᑎᒌᓐᓂᕕᓂᖏᑦ  1800-
ᒥᑦ  1970-ᒧᑦ
© ᐊᕙᑕᖅ

ᐊᕐᕌᒍᑎᒎᕐᓱᓂ  ᓄᓇᕕᐅᑉ  ᖃᓄᐃᑦᑐᑰᕐᓯᒪᓂᖓ

ᑲᑎᕕᒃ  ᐃᓕᓐᓂᐊᓂᓕᕆᕕᒃ  ᑐᑦᓯᕋᕐᑐᕕᓂᐅᒻᒪᑦ, ᐊᕙᑕᖅ  
ᐃᓂᕐᑕᐅᑎᑦᓯᓚᐅᔪᖅ  ᓯᑯᑦᓴᔭᑯᑖᕌᓗᒻᒥᒃ  ᐊᕐᕌᒍᑎᒎᕐᓱᓂ  ᑕᑯᑎᑦᓯᔪᒥᒃ  
ᓄᓇᕕᐅᑉ  ᐱᐅᓯᕆᓯᒪᔭᖓᓂᒃ  400-ᓂ  ᐊᕐᕌᒍᕐᓂ. ᐊᑐᕐᓱᒋᑦ  50 
ᐅᖓᑖᓅᕐᑐᑦ  ᐊᑦᔨᖑᐊᑦ  ᐊᓪᓚᖑᐊᕐᓯᒪᔪᐃᓪᓗ, ᐱᒻᒪᕆᕝᕕᐅᔪᕕᓃᑦ  
ᐅᓪᓗᐃᑦ  ᑕᑯᑦᓴᐅᑎᑕᐅᔪᑦ  ᓯᕗᒧᐊᑉᐸᓕᐊᑦᓱᑎᒃ  ᓱᔪᖃᖃᑦᑕᓚᐅᕐᓂᒪᖔᑦ  
ᐊᕐᕌᒍᕐᓂ  ᐃᖏᕐᕋᔪᓂ. ᐊᓪᓚᓯᒪᔪᑦ  ᖃᐅᔨᔭᕕᓃᑦ  ᖃᓪᓗᓈᕐᑕᐅᔭᒦᑦᑐᑦ  
ᐱᖓᓱᓂ  ᕿᔪᓂ  ᑕᑭᓂᓕᒻᒥ, ᐊᑐᐃᓐᓇᐅᓱᓂᓗ  ᖃᓪᓗᓈᑎᑐᑦ  ᐊᒻᒪᓗ  
ᓄᓇᕕᒻᒥᐅᑦ  ᐅᖄᒍᓯᖏᓐᓂᒃ  ᒪᕐᕈᐃᓂᒃ.

ᐊᔪᕿᕐᑐᐃᔨᐅᓚᐅᕐᓯᒪᔪᖅ  REVEREND E.J. PECK (ᐅᖃᒻᒪᒃ) 
ᐃᓄᐃᓪᓗ  ᓄᓇᕕᒻᒥᐅᑦ  (1876-ᒥᑦ  1919-ᒧᑦ), ᐋᕐᕿᓱᕐᑕᕕᓂᖅ  
FRÉDÉRIC LAUGRAND-ᒧᑦ  JARICH OOSTEN-ᒧᓪᓗ

ᐊᔪᕿᕐᑐᐃᔨᐅᓚᐅᕐᓯᒪᔫᑉ  ᐅᖃᒻᒪᐅᑉ  ᐃᓅᓯᕐᒥᑕ  ᐃᓗᐊᓂ  
ᐊᓪᓚᐸᑦᑕᕕᓂᖏᑦ  ᕿᒥᕐᕈᐊᖑᕐᑎᑕᐅᕙᓪᓕᐊᒐᓱᐊᕐᒥᔪᑦ. ᓯᑯᑦᓴᔭᒦᓕᕐᑐᑦ, 
ᐃᓂᓪᓓᔩᓪᓗ  ᐱᓇᓱᐊᓛᕐᓂᐊᓕᕐᓱᑎᒃ  ᐊᓪᓚᓯᒪᔪᓂᒃ  2016 ᐊᐅᔭᖓᓂ  
ᐃᓂᓪᓚᖓᓂᑦᓴᖓᓂᒃ  ᐱᒋᐊᓛᕐᓂᐊᕋᒥᒃ  2016 ᐅᑭᐊᑦᓴᖓᓂ.

ᐊᑐᐊᒐᓐᖑᑕᐅᓂᖓ  ᑭᑦᔨᒐᑦᑕᒨᓕᖓᔪᖅ

ᑭᑦᔨᒐᑦᑕᐅᑉ  ᐅᔭᕋᐅᑉ  ᒥᑦᓵᓅᓕᖓᔪᖅ  ᕿᒥᕐᕈᐊᖅ  ᐱᓇᓱᐊᕐᑕᐅᓂᖓ, 
ᑖᓐᓇ  ᐅᔭᕋᖅ  ᓛᐸᑐᐊᒥᐅᔭᖅ  ᓇᕐᖁᓕᐊᕆᔭᐅᕙᑦᑐᕕᓂᖅ  
ᐊᒥᐊᔨᑲᒥ, ᐃᓱᓕᓚᐅᔪᕗᖅ  2016-ᒥ. ᐊᓪᓚᖁᑎᓕᐊᕕᓂᓕᒫᑦ  
ᐊᑐᐊᒐᓐᖑᑎᑕᐅᑎᑦᓯᕕᒻᒦᓕᕐᑐᑦ  ᕿᒥᕐᕈᐊᖑᕐᑕᐅᓛᕐᓱᑎᒃ. ᕿᒥᕐᕈᐊᖅ  
ᓂᕆᐅᕐᓇᓛᕐᓂᐊᑐᖅ  2017-ᒥ, ᑕᒪᑐᒨᓇᓗ  ᑲᓇᑕᒥ  ᒥᕐᖑᐃᓯᕕᓕᕆᔩᑦ  
ᑮᓇᐅᔭᖃᕐᑎᓯᖃᑕᐅᓚᐅᔪᑦᓱᑎᒃ.

ᖃᕆᑕᐅᔭᑎᒍᑦ  ᑕᑯᒋᐊᕐᕕᓴᐅᑉ  ᑐᕌᒍᑎᖓ
http://publicationsnunavik.com/

ᕿᒥᕐᕈᐊᓂᒃ  ᑕᐅᑦᑐᓕᐅᕐᓂᐅᕈᑦᔨᓂᐅᓲᖅ   

ᐊᑐᐊᒐᓐᖑᑎᑕᐅᑎᑦᓯᕕᓕᕆᔩᑦ  ᕿᒥᕐᕈᐊᓂᒃ  ᓴᓇᒻᒪᓕᐅᕈᑎᓂᒃ  
ᓴᓇᕐᕈᑎᓂᒃ  ᓄᐃᑦᓯᓚᐅᔪᕗᑦ  ᐊᕙᑕᕐᒨᑐᑦᓴᓂᒃ  ᐊᒥᓱᒐᓛᓂᓗ  ᐊᕙᑕᖅ  
ᐱᓂᐊᕐᓂᖃᕐᑎᓯᓚᐅᔪᑦᓱᓂ. ᐅᑯᐊᑕᒐ  ᐆᑦᑑᑏᑦ  ᐃᓚᖏᑦ:
	 -	ᐊᓪᓚᖁᑎᓕᐅᕈᑦᔨᓱᓂ  ᓄᐊᑦᓯᓱᓂᓗ  ᑕᑯᑦᓴᐅᑎᑕᐅᒐᔭᕐᑐᓂᒃ  		
		  ᐅᓪᓗᒥᒧᑦ-ᒥ  ᑕᑯᑦᓴᐅᑎᑦᓯᓂᖃᕐᑎᓗᒍ
	 -	ᐊᑐᐊᒑᐱᒍᓗᓐᓂᓗ  ᐊᑭᓐᓇᒥᐅᑕᕐᓂᓗ  ᓴᓇᒍᑦᔨᓯᒪᔪᖅ  ᓄᓇᕕᒻᒥᐅᑦ  		
		  ᐃᓄᐃᑦ  ᓱᓕᔪᓐᖑᐊᓕᐅᕐᕕᖃᑎᖓᓂᒃ
	 -	ᑐᓂᕐᑕᓂᐊᕐᓂᒨᓕᖓᔪᓂᒃ  ᑐᓴᕐᑎᒍᑏᑦ  ᖃᓄᐃᓕᖓᓂᑦᓴᖏᓐᓂᒃ  		
		  ᐋᕐᕿᓱᐃᓯᒪᔪᑦ
	 -	ᑐᒥᕗᑦ  ᕿᒥᕐᕈᐊᑦ  ᓄᐃᑕᐅᒋᐊᓐᖓᖃᑦᑕᓯᒪᔪᐃᑦ  ᐊᑦᔨᓕᐅᕈᑎᒧᑦ  		
		  ᐊᑦᔨᓕᐅᕆᑦᓱᑎᒃ  ᐋᕐᕿᓱᕆᐊᑦᓯᐊᑕᐅᑦᓱᑎᓪᓘᓚᐅᔪᑦ
	 -	2015-ᒥ  ᑕᓯᐅᔭᒥ  ᓄᓇᕕᒻᒥᐅᓄᑦ  ᐃᓄᒻᒪᕆᓐᓄᑦ  			 
		  ᑲᑎᒪᓂᒻᒪᕆᖃᕈᑎᑦᓭᑦ  ᐊᓪᓚᓯᒪᔪᑎᒍᑦ  ᓯᑯᑦᓴᔭᖁᑎᑦᓭᑦ  ᐱᓇᓲᑎᑦᓭᑦ  	
		  ᐋᕿᓱᕐᓱᒋᑦ
	 -	ᐃᓚᒋᔭᐅᓚᐅᔪᒻᒥᔪᑦ  ᐅᑭᐅᕐᑕᑐᒥ  ᑏᕐᓗᐃᑦ  ᐱᒋᐊᑦᓯᐊᕈᑕᐅᑎᓪᓗᒋᑦ  		
		  (ᓄᑖᓂᒃ  ᐃᕐᓯᕕᐊᐱᑦᑖᑎᑦᓱᒋᑦ, ᐴᕐᑖᑎᑦᓱᒋᑦ, ᐊᑕᐅᓯᐅᓇᕐᑎᓱᑎᒃ  		
		  ᓄᑖᓂᒃ  ᐴᕐᑖᑎᑦᓱᒋᑦ, ᓇᓗᓀᒃᑯᑕᕐᑖᑎᑦᓱᒋᓪᓗ, ᐊᓯᖏᓐᓂᓗ)
	 -	ᓄᑖᓂᒃ  ᓄᐃᑦᓯᓚᐅᔪᒻᒥᔪᑦ  ᐊᕙᑕᐅᑉ  ᓯᑯᑦᓴᔭᖁᑎᓗᑳᖏᓐᓂᒃ  		
		  (ᐱᓇᓱᑦᑏᑦ  ᑭᓇᐅᓂᖏᓐᓂᒃ  ᓇᓪᓕᐊᓂᓗ  ᐱᓇᓱᑦᑎᐅᒪᖔᑕ  		
		  ᓇᓗᓀᒃᑯᑕᖏᓐᓂᒃ  ᓯᑯᑦᓴᔮᐱᓐᓂᒃ  ᓇᐅᑐᐃᓐᓇᓄᑦ  			 
		  ᑐᓂᔭᐅᓲᓂᒃ, ᐊᓪᓚᕕᑦᓴᓄᑦ  ᐊᓪᓚᓯᒪᔪᓂᒃ  ᐊᒻᒪᓗ  ᖃᕆᑕᐅᔭᑎᒍᑦ  		
		  ᑐᑭᓯᑎᑦᓯᒐᓱᐊᕈᑎᐅᑦᓱᑎᒃ  ᑐᓴᕐᑎᓯᒍᑎᐅᓲᓂᒃ)

ᐊᒻᒪᓗ, ᑕᕝᕙᓂ  ᐊᕐᕌᒍᕐᒥ  ᐊᒥᓱᒐᓛᑦ  ᐊᖏᖃᑎᒌᒍᑕᐅᒌᕐᓯᒪᔪᒥᒃ  
ᐊᖏᖃᑎᒌᓐᓂᖃᕆᐊᓪᓚᑎᓗᒍ  ᑕᐅᑦᑐᓴᓕᐅᕈᑦᔨᓂᖃᓚᐅᔪᒻᒥᔪᖅ:
	 -	ᑯᐯᒻᒥ  ᐃᑯᒪᓐᓂᐊᑎᒃᑯᑦ  ᑐᑭᓯᒪᔭᐅᑎᑦᓯᒐᓱᐊᕈᑎᖏᑦ: 			 
		  ᐃᓕᓐᓂᐊᑎᑦᓯᒍᑎᑦᓭᑦ  ᓄᓇᕕᒻᒥ  ᐃᓕᓐᓂᐊᑎᓂᒃ  ᐳᕐᑐᓂᖏᑦ  		
		  5-ᒥᑦᑐᓂᒃ  6-ᒥᓗ.  ᐃᓕᓐᓂᐊᑎᑦᓯᔨᓄᑦ  ᐊᑐᕐᑕᐅᒍᒫᕐᓂᐊᑐᓂᒃ  		
		  ᐃᓕᓵᓂᒃ  ᑐᑭᓯᑎᑦᓯᒐᓱᐊᕈᑎᒋᓗᒋᑦ  ᐃᑯᒪᐅᑏᑦ  ᖃᓄᖅ  	  
		  ᐱᑐᑦᓯᒪᒻᒪᖔᑕ  ᐊᒻᒪᓗ  ᖃᐅᔨᒪᓕᐅᒥᑎᑦᓯᒍᑎᒋᒐᓱᐊᕐᓱᒋᑦ  		
		  ᐃᑯᒪᐅᑎᓂᒃ, ᖃᓄᖅ  ᐊᑐᕐᑕᐅᓂᖃᓲᒍᒻᒪᖔᑕ.
	 -	ᐃᓄᐃᑦ  ᓄᓇᖓᓃᑦᑐᓂᒃ  ᕿᒥᕐᕈᑎᑦᓯᔨᒃᑯᓂᒃ  				  
		  ᐱᒍᒪᔭᐅᑎᑦᓯᒐᓱᐊᕈᑎᒋᓲᖏᓐᓂᒃ  ᐊᒥᓲᓕᕐᑎᕆᒋᐊᓪᓚᓚᐅᔪᒻᒥᔪᒍᑦ.
	 -	ᓄᓇᕕᒻᒥ  ᐯᕆᑦᓯᕖᑦ  ᐊᑐᐊᒐᖁᑎᑦᓴᖏᓐᓂᒃ  ᓴᓇᓚᐅᔪᒻᒥᔪᒍᑦ.
	 -	ᑲᖏᕐᓱᔪᐊᒥ  ᐱᓐᖑᐊᓂᕐᔪᐊᖃᕐᑎᓗᒍ  ᓇᓗᓀᒃᑯᑕᒥᒃ  			 
		  ᐊᓪᓚᓯᒪᔪᐊᓗᓕᐅᕈᑦᔨᓚᐅᔪᒻᒥᔪᒍᑦ.



17

ᓄᓇᓐᖑᐊᓕᕆᓂᕐᒥ  ᐃᓄᐃᑦ  ᓄᓇᖏᑦᑕ  ᐊᑎᖏᑦ  ᐱᒋᐊᕐᑕᐅᓚᐅᕐᓯᒪᕗᑦ  
1981-ᒥ  ᓄᓇᓐᖑᐊᑦ  ᐊᑐᕐᑕᐅᒍᓐᓇᖃᑦᑕᓂᐊᕐᑎᓗᒋᑦ  ᓄᓇᒥᓲᓄᑦ  
ᐊᓯᐅᔨᑐᐃᓐᓇᕇᒃᑯᑎᐅᓗᑎᓗ  ᓄᓀᑦ  ᐊᑎᖏᑦ  ᐊᑐᐊᒐᓐᖑᑕᐅᓯᒪᔪᑦ  
ᐁᑦᑐᑑᑎᐅᑦᓱᑎᓗ  ᓄᓀᑦ  ᐊᑎᖏᑦᑕ  ᐊᓪᓚᓯᒪᔪᖁᑎᖏᑦ  ᐊᒻᒪᓗ  
ᓄᓇᓐᖑᐊᓃᑦᑐᓂᒃ  ᖃᐅᔨᒐᓱᐊᕐᕕᐅᒍᓐᓇᖃᑦᑕᓂᐊᕐᑐᓂᒃ  ᓄᓇᕕᒻᒥ  
ᕿᑭᕐᑌᓗ  ᐊᑦᓯᕋᕐᑕᐅᒍᓯᖏᑦ  ᓄᓇᓐᖑᐊᓂ  ᐊᓪᓚᓯᒪᑎᓗᒋᑦ.  
ᑕᒪᓐᓇ  ᑲᑦᓱᙰᑦᑐᒪᕆᐅᒍᑕᐅᑦᓱᓂ  ᐱᓇᓱᐊᕐᑕᐅᒋᐊᓪᓚᓯᓚᐅᔪᒻᒥᔪᖅ  
2012-ᒥ  ᒪᑭᕝᕕᒃ  ᐱᓇᓱᐊᖃᑎᒋᑦᓱᒍ, 2014-ᒥᓗ  ᐃᓄᐃᑦ  
ᖃᖓᑦᑕᔫᖏᑦ  ᐃᑲᔪᕐᓯᒪᓯᓚᐅᔪᒻᒥᔪᑦ  ᖃᐅᔨᒪᔭᐅᒋᐊᓖᑦ  ᓄᐊᑦᓱᒋᑦ  
ᐃᓄᐃᓪᓗ  ᐃᓄᒻᒪᕇᑦ  ᐊᖑᓇᓱᑦᑏᓗ  ᐊᐱᕐᓱᑕᐅᑲᑦᑕᑎᓗᒋᑦ  
ᐱᓇᓱᐊᕐᑕᐅᔪᐃᑦ  ᓈᒻᒪᓈᕐᓯᒪᑦᓯᐊᕋᓗᐊᕐᒪᖔᑕ  ᖃᐅᔨᒋᐊᕐᕕᒋᑦᓱᒋᑦ  
ᐊᒻᒪᓗ  ᓇᒻᒪᓈᕐᓯᒪᒐᓗᐊᕐᒪᖔᑕ  ᖃᕆᑕᐅᔭᒧᕐᖃᑕᐅᓯᒪᔪᑦ  
ᖃᐅᔨᒐᓱᐊᕆᐊᑦᓯᐊᑕᐅᑦᓱᑎ.  ᕿᒥᕐᕈᑕᐅᒋᐊᑦᓯᐊᕇᕐᒪᑕ  ᓄᓀᑦ  
ᐊᑦᓯᕋᕐᑕᐅᒍᓯᖏᑦ  ᑲᑎᕐᓱᐊᕆᔭᐅᖃᑦᑕᑐᕕᓃᑦ, ᓇᓃᓐᓂᖏᓪᓗ  
ᓱᕐᖁᐃᑕᐅᑦᓯᐊᓱᑎᒃ, ᓄᓇᓐᖑᐊᓗ  ᐃᔨᓐᓄᑦ  ᑕᑯᑦᓴᐅᒍᓐᓇᑐᐃᑦ  
ᓴᓇᔭᐅᓚᐅᔪᒻᒥᔪᑦ. ᐊᒻᒪᓗ  ᐊᑐᐃᓐᓇᕈᕐᑎᓱᒋᑦ  ᓄᓇᓐᖑᐊᑦ  ᖃᕆᑕᐅᔮᐱᓐᓄᑦ  
i-Pad-ᓄᑦ  ᓄᐃᑕᒍᓐᓇᖃᑦᑕᕋᔭᕐᑐᐃᑦ, ᓈᒻᒪᓈᕐᓯᒪᑦᓯᐊᕋᓗᐊᕐᒪᖔᑕᓗ  
ᐱᓇᓱᐊᕐᓱᒋᑦ, ᐊᒥᓲᓂᕐᓴᒪᕇᑦ  ᐱᓇᓱᐊᕐᑕᐅᓂᖏᑦ  ᐱᔭᕇᕐᑕᐅᓚᐅᔪᑦ  2015-
2016 ᐊᕐᕌᒍᖏᓐᓂ. ᑕᒐᑕᒐ  ᐃᓄᐃᑦ  ᓄᓇᖏᑦᑕ  ᐊᑦᓯᕋᕐᑕᐅᒍᓯᖏᓐᓂ  
ᓄᓇᓐᖑᐊᓕᐅᕐᕕᒃ  ᐃᔩᓐᓄᑦ  ᑕᑯᑦᓴᐅᒍᓐᓇᓛᕐᑐᓂᒃ  ᓄᓇᓐᖑᐊᓕᐅᕐᑐᖅ. 
“ᑐᑦᓯᕌᕆᔭᐅᖃᑦᑕᑐᒻᒪᕆᐅᒻᒪᑕ” ᓄᓇᓐᖑᐊᑦ  ᓄᐃᑕᐅᓯᒪᓕᕇᕐᑐᑦ.

ᓄᓇᓐᖑᐊᓕᕆᓂᖅ: 
ᐃᓄᐃᑦ  ᓄᓇᖏᑦᑕ  
ᐊᑎᖏᑦ

ᐋᑕᒥ  ᖃᓕᖑ, ᖁᐃᑦᓴᖅ  
ᑕᕐᕆᐊᓱᒃ, ᓘᑲᓯ  ᑲᓈᕐᔪᐊᖅ  
ᐊᒻᒪᓗ  ᒪᑦᑎᐅᓯ  ᐃᔦᑦᑐᖅ  
ᓄᓇᓐᖑᐊᒥᒃ  ᕿᒥᕐᕈᑐᐃᑦ  
ᐃᕗᔨᕕᒥ.
© Elsa Cencig - ᐊᕙᑕᖅ

ᐃᓄᐃᑦ  ᓄᓇᖏᑦᑕ  ᐊᑎᖏᑦ  
ᖁᐊᕐᑕᐅᑉ  ᒥᑦᓵᓂ
© ᐊᕙᑕᖅ

ᓄᓇᓕᓐᓂ  
ᐱᐅᓯᑐᖃᓕᕆᔩᑦ  
ᑲᑎᒪᔨᖏᑦ

ᓄᓇᓕᓐᓂ  ᐱᐅᓯᑐᖃᓕᕆᔩᑦ  ᑲᑎᒪᔨᖏᑦ  ᓄᐃᑕᐅᓚᐅᕐᓯᒪᔪᑦ  
ᐃᓄᒻᒪᕇᑦ  ᐊᐅᐸᓗᒻᒥ  ᑲᑎᒪᓂᒻᒪᖃᕐᑎᓗᒋᑦ  1998-ᒥ.  ᑖᒃᑯᐊ  
ᓄᓇᓕᓐᓂ  ᐱᐅᓯᑐᖃᓕᕆᔩᑦ  ᑲᑎᒪᔨᖏᑦ  ᐃᓚᐅᔪᑦ  ᐊᕙᑕᕐᒧᑦ  
ᑲᑎᒪᓂᒻᒪᕆᖃᑕᐅᓲᒍᑦᓱᑎᒃ  ᐊᒻᒪᓗ  ᓄᓇᕕᒻᒥ  ᐃᓄᒻᒪᕇᑦ  
ᑲᑎᒪᓂᒻᒪᕆᖃᓕᐊᑐᕐᒪᑕ  ᐃᓚᒋᔭᐅᓲᒍᑦᓱᑎᒃ. ᓄᓇᕕᒻᒥ  ᓄᓇᓖᑦ  
14 ᓯᓵᓯᐱᒥᐅᑦ  ᐃᓚᒋᔭᐅᑎᓗᒋᑦ, ᐃᓄᑐᐃᓐᓀᑦ  150 ᐅᖓᑖᓂᑦᑐᑦ  
ᑖᕙᓂᒥᐅᒍᒻᒪᑕ, ᐱᐅᓯᑐᖃᓕᕆᔨᓂᒃ  ᑲᑎᒪᔨᓖᑦ.  

ᓄᓇᓕᓐᓂ  ᐱᐅᓯᑐᖃᓕᕆᔩᑦ  ᑲᑎᒪᔨᖏᑦ  ᐱᐅᓕᑦᓯᓯᒪᒐᓱᐊᓲᑦ  ᐃᓄᐃᑦ  
ᐃᓅᒍᓯᓐᓂᒃ  ᐱᐅᓯᑐᖃᓕᕆᓂᕐᓅᓕᖓᔪᓂᒃ  ᐱᓇᓱᐊᕐᓂᖃᕐᐸᓱᑎᒃ  ᐊᒻᒪᓗ  
ᖁᕝᕙᑎᑦᓯᒐᓱᐊᖏᓐᓇᐸᑦᓱᑎᒃ  ᐃᓄᐃᑦ  ᖃᐅᑕᒫᕐᓯᐅᑎᒋᑦᓱᒍ  ᐅᖃᐅᓯᖓᓂᒃ.  
ᐊᔪᐃᓐᓇᑐᒻᒪᕆᐅᓲᑦ  ᐱᐅᓯᑐᖃᖓᓂᒃ  ᐃᓄᐃᑦ  ᖃᐅᔨᒪᔭᑐᖃᖏᓐᓂᒃ  
ᐱᒍᓐᓇᓂᕐᓂᓗ  ᖃᐅᔨᒪᔭᐅᑎᑦᓯᒐᓱᐊᕐᓱᑎᒃ  ᓄᓇᓕᒻᒥᓂ, ᐊᒻᒪᓗ  
ᐅᕕᒐᕐᑐᓂᒃ  ᐃᓄᑦᑎᑐᑦ  ᐅᖃᐅᓯᕐᓂᒃ  ᖃᐅᔨᒪᓂᕐᑖᑎᑦᓯᒐᓱᐊᓲᒍᑦᓱᑎᒃ  
ᐃᓄᐃᓪᓗ  ᐱᐅᓯᑐᖃᕐᒥᑎᒍᑦ  ᐱᒍᓐᓇᓂᕆᖃᑦᑕᓯᒪᔭᖏᓐᓂᒃ  
ᐃᓕᓐᓂᐊᑎᑦᓯᓲᒍᒻᒥᔪᑦ.

ᕿᓯᓐᓂᒃ  ᕿᑐᒻᒪᓭᔪᑦ
© ᕈᐱᐊᕐ   ᕝᕆᓯᐊᑦ  - ᐊᕙᑕᖅ

2015-2016-ᒥ  ᐱᓇᓱᐊᕐᑕᐅᓗᐊᓐᖑᐊᓚᐅᔪᑦ

2015 ᐅᑭᐊᑦᓴᖓᓂ, ᐊᒥᓲᓂᕐᓭᑦ  ᓄᓇᓖᑦ  ᓄᓇᓕᒻᒥᓂ  
ᐱᐅᓯᑐᖃᓕᕆᔨᒋᓚᖓᔭᒥᓂᒃ  ᓂᕈᐊᕐᓂᖃᓚᐅᔪᑦ.

ᑕᕝᕙᓂ  ᐊᕐᕌᒍᒥ, ᐊᒥᓲᓂᕐᓴᓂᒃ  ᑮᓇᐅᔭᓂᒃ  ᑐᕌᒐᓕᐅᕐᓯᒪᓚᐅᔪᒍᑦ  ᓄᓇᓖᑦ  
ᐱᓇᓱᐊᕈᒪᔭᖏᓐᓂᒃ  ᑮᓇᐅᔭᖃᕐᑎᓯᒍᑎᑦᓴᓂᒃ  ᓄᓇᓖᓪᓗ  ᐊᕙᑏᒃ  
ᒪᕐᕈᑲᓵᑦᓯᐊᓂᒃ  ᐱᓇᓱᐊᕐᓂᖃᓚᐅᔪᑦᓱᑎᒃ.

ᐱᐅᓯᑐᖃᓕᕆᔩᑦ  ᑲᑎᒪᔨᖏᓐᓂᒃ  ᑐᑭᒧᐊᕐᑎᓯᔨ  ᓄᓇᓕᓐᓄᑦ  ᐱᖓᓱᓄᑦ  
ᐳᓛᕆᐅᓚᐅᔪᖅ.  ᑲᖏᕐᓱᔪᐊᒥ, ᐱᐅᓯᑐᖃᓕᕆᔨᓂᒃ  ᑲᑎᓯᓚᐅᔪᖅ  
ᐃᑦᓯᒐᕐᔪᐊᑦ  ᐃᓪᓗᖁᑎᑐᖄᓗᖓᑕ  ᒥᑦᓵᓄᑦ  ᐅᖄᖃᑎᖃᕆᐊᑐᓱᓂ, ᐊᒻᒪᓗ  
ᐃᓗᓕᖏᓐᓂᒃ  ᓱᓇᐅᒻᒪᖔᑕ  ᓈᓭᖃᑎᒋᒋᐊᕐᑐᓱᒋᑦ.  ᑰᑦᔪᐊᓕᐊᓚᐅᔪᒻᒥᔪᖅ  
ᓂᕈᐊᕐᑕᐅᖃᒻᒥᓂᒃ  ᑲᑎᒪᔨᓂᒃ  ᐅᖄᖃᑎᖃᕆᐊᕐᑐᓱᓂ  
ᑎᓕᔭᐅᒪᐅᑎᖏᓐᓂᓗ  ᑐᑭᓯᑎᒋᐊᕐᑐᓱᒋᑦ  ᐊᒻᒪᓗ  ᐱᓇᓱᐊᕈᒪᔭᒥᓂᒃ  
ᐱᒋᐊᕐᑎᓯᒐᓱᐊᕐᑎᓗᒋᑦ  ᐃᑲᔪᕆᐊᕐᑐᓱᓂ  ᑰᑦᔪᐊᓕᐊᓚᐅᔪᒻᒥᔪᖅ.  
ᑭᖑᓪᓕᐹᒥ, ᐳᕕᕐᓂᑐᒥ  ᐱᐅᓯᑐᖃᓕᕆᔩᑦ  ᑲᑎᒪᔨᖏᓐᓂᒃ  
ᑲᑎᓯᓚᐅᔪᒻᒥᔪᖅ  ᐊᒻᒪᓗ  ᑕᑯᔭᕐᑐᕕᓕᕆᔨᒥᒃ  ᓯᕗᓂᑦᓴᑎᓐᓂ  
ᐱᓇᓱᐊᖃᑎᒌᒍᑎᒋᑐᐃᓐᓇᕆᐊᓕᒻᒥᓂᒃ.

ᓄᓇᓕᓕᒫᓂ  ᐱᐅᓯᑐᖃᓕᕆᔨᓂᒃ  ᑐᑭᒧᐊᕐᑎᓯᔨ, ᑐᓂᕐᑕᓂᐊᑎᒥᒃ  
ᐃᑲᔪᕐᑎᖃᕐᓱᓂ  ᑕᑯᔭᑦᓴᕕᒻᒥᓗ  ᐃᓄᑦᔪᐊᒦᑦᑐᒥᒃ  ᑲᒪᔨᒋᔭᐅᓲᖅ  
ᐃᓚᐅᑎᓗᒍ  ᐱᓇᓱᐊᕈᓯᓕᒫᒥ  ᐃᓐᓇᓕᒃ  ᐃᓕᓴᕐᕕᒥᒃ  ᐃᓄᐃᑦ  
ᐱᐅᓯᑐᖃᖓᓂᒃ  ᐱᓇᓱᐊᕐᓂᖃᕐᑎᓗᒍ  ᐃᑲᔪᕐᓯᒪᖃᑕᐅᓚᐅᔪᒻᒥᔪᖅ.  
ᐊᒥᓱᑲᓪᓚᓂᒃ  ᐊᑦᔨᒌᓐᖏᑐᓂᒃ  ᐃᓄᐃᑦ  ᐱᐅᓯᑐᖃᖓᓅᓕᖓᔪᓂᒃ   
ᑐᓴᕐᑕᐅᑎᑦᓯᖃᓚᐅᔪᑦ, ᓂᕿᑦᓴᔭᓕᐅᕐᑎᓯᑦᓱᑎᓗ, ᐃᒪᕐᐸᓘᔭᓕᐅᕐᑎᓯᑦᓱᑎᒃ, 
ᑎᕆᒐᓐᓂᐊᔭᕐᓂᓗ  ᐊᒻᒥᕆᑦᓱᑎᒃ, ᓇᑦᓯᕕᓃᓪᓗ  ᕿᓯᖏᓐᓂᒃ  
ᕿᑦᓯᕆᑎᑦᓯᓱᑎᒃ  ᓇᓄᕋᕕᓂᓕᕆᑦᓱᑎᓗ, ᖁᓪᓕᓴᔭᓂᒃ  
ᓴᓇᐅᒐᕐᑎᓯᓂᖃᓚᐅᔪᒻᒥᔪᑦ  ᐊᒻᒪᓗ  ᐊᓯᖏᓐᓂᒃ  ᐊᒥᓱᑲᓪᓚᓂᒃ  
ᓱᓇᓱᐊᕐᑎᓯᓂᖃᓚᐅᔪᑦ.  ᐃᓕᓵᑦ  ᑐᓂᕐᑕᓂᒃ  ᑲᖐᒋᔭᖃᕐᓂᐸᐅᓚᐅᔪᑦ  
ᐊᕙᑕᐅᑉ  ᑐᓂᕐᑕᓂᐊᕐᑎᖏᑦᑕ  ᑖᕗᓐᖓᑕᕕᓂᖏᓐᓂᒃ, 
ᐊᐱᕐᓱᑲᑦᑕᑐᒻᒪᕆᐅᑦᓱᑎᓗ  ᐊᐱᕐᓲᑎᒋᒍᒪᔭᒥᓂᒃ.

ᐃᐱᕋᐅᑕᖅ  
ᓯᓵᓯᐱᒥ

- ᐊᑎᒋᓕᐅᕐᓱᑎᒃ, ᐹᓗᓕᐅᕐᓱᑎᒃ  ᐅᓗᓕᐅᕐᓱᑎᓗ

ᐱᑑᑕᖅ  
ᑰᑦᔪᐊᕌᐱᒥ

- ᖃᓄᑐᐃᓐᓇᖅ  ᒥᕐᓱᕆᐅᕐᓴᑎᑦᓯᓂᖃᓚᐅᔪᑦ  		
	 ᐹᓗᓕᐅᕐᑎᓯᑦᓱᑎᒃ  ᐃᑎᒐᒍᑎᓂᓗ

ᑲᑲᐅᑎᒃ  
ᐅᒥᐅᔭᕐᒥ

- ᐱᓇᓱᐊᕈᓯᑕᒫᑦ  ᐅᖃᐅᓯᓕᕆᑎᑦᓯᖃᑦᑕᓚᐅᔪᑦ  ᑐᓴᐅᑎᒃᑯᑦ  	
	 ᐅᓂᒃᑳᑎᑦᓯᖃᑦᑕᓱᑎᓗ

ᐳᑭᒃ  
ᐃᓄᑦᔪᐊᒥ

- ᐅᓈᒃᑯᓂᒃ  ᐃᓄᑦᔪᐊᒥᐅᑦ  ᐊᖑᑏᑦ  ᑲᑐᑦᔨᖃᑎᒌᓐᓂᖓᓂᒃ   	
	 ᐃᒡᓗᓕᖃᑎᖃᓚᐅᔪᑦ  ᐊᐳᑎᒥᒃ. 
-	 ᑕᑯᔭᕐᑐᑯᕕᒻᒨᖁᔭᐅᓕᕋᒥᒃ  ᐅᓂᒃᑳᕆᐊᕐᑐᖃᑦᑕᓚᐅᔪᑦ  	
	 ᑕᑯᔭᕐᑐᑎᑦᓯᓱᑎᓗ  ᑕᑯᔭᕐᑐᑯᕕᒻᒦᑐᓂᒃ. 
-	 ᖃᕐᒪᒥᒃ  ᓄᑕᐅᓯᓕᑎᕆᓚᐅᔪᑦ. 
-	 ᓄᓇᓕᒻᒥ  ᓂᕆᒻᒫᑎᑦᓯᓂᐅᓚᖓᔪᒥᒃ  		
	 ᐊᑐᐃᓐᓇᕈᕐᑎᓚᐅᔪᒻᒥᔪᑦ.

ᐃᕐᙯᕗᖓ 
ᐊᑯᓕᕕᒻᒥ

- ᑕᕐᕿᑕᒫᑦ  ᐊᑕᐅᓯᕕᑦᓱᑎᒃ, ᐃᓄᑦᑎᑐᑦ  ᐅᖃᐅᓯᕐᓂᒃ  	
	 ᐅᐊᕈᑎᖃᕐᑌᓕᑎᓪᓗᒋᑦ  ᖃᓪᓗᓈᑎᑐᑦ  ᐅᓪᓗᓕᒫᖅ  	
	 ᑌᒣᑦᑎᓯᖃᑦᑕᓚᐅᔪᑦ. 
-	 ᐱᓇᓱᐊᕈᓯᑕᒫᑦ  ᐅᖃᐅᓯᓕᕆᓂᖃᖃᑦᑕᓱᑎᒃ  ᑐᓴᐅᑎᒃᑯᑦ.

ᖁᐊᔭᐅᑏᑦ  
ᐃᕗᔨᕕᒥ

- ᐱᓇᓱᐊᕈᓯᑕᒫᑦ  ᑐᓴᐅᑎᒃᑰᖃᑦᑕᓚᐅᔪᑦ. 
-	ᖃᓄᑐᐃᓐᓇᖅ  ᒥᕐᓱᕆᐅᕐᓴᑎᑦᓯᖃᑦᑕᓱᑎᒃ.

ᐅᐊᕐᑕᖅ  
ᓴᓪᓗᓂ

- ᐊᕐᓇᓂᒃ  ᑲᒻᒥᐅᑎᑦᓯᓚᐅᔪᑦ  ᐊᖑᑎᓂᒃ  ᖃᒧᓯᐅᕐᑎᓯᑦᓱᑎᒃ. 
- ᐅᒥᐅᔭᓕᐊᓚᐅᔪᑦ  ᓄᓂᕙᒋᐊᕐᓱᑎᒃ  
- ᐱᓇᓱᐊᕈᓯᑕᒫᑦ  ᓄᕕᐱᕆᒥ  ᑎᓯᐱᕆᒥᓪᓗ  2015-ᒥ  	
	 ᑐᓴᐅᑎᒦᖃᑦᑕᓚᐅᔪᑦ. 
- ᖃᓄᐃᑦᑐᑐᐃᓐᓇᓂᒃ  ᒥᕐᓱᒋᐅᕐᓴᑎᑦᓯᓱᑎᒃ.

ᐃᑦᓴᓂᑌᑦ 
ᑲᖏᕐᓱᔪᐊᕐᒥ

- ᑕᕐᓯᑐᐃᒋᐅᕐᓴᑎᑦᓯᓚᐅᔪᑦ, ᑲᒻᒥᐅᑎᑦᓯᓱᑎᓗ  ᐊᒻᒪᓗ  	
	 ᓴᓇᕐᕈᑎᑐᖃᑦᓴᔭᓂᒃ  ᓴᓇᑎᑦᓯᓱᑎᒃ. 
- ᑕᕐᕿᑕᒫᑦ  ᐅᖃᐅᓯᓕᕆᑎᑦᓯᖃᑦᑕᓚᐅᔪᑦ  ᑐᓴᐅᑎᒃᑯᑦ

2015-2016-ᒥ  ᐱᓇᓱᐊᕐᑕᐅᓚᐅᔪᑦ  ᓄᓇᓕᓐᓄᑦ

ᐳᑭᒃᑯᑦ  ᑲᑎᒪᔨᖏᑦ  
ᐱᓇᓱᑦᑏᓗ  ᖃᕐᒪᓕᐅᕐᑐᑦ  
ᐃᓄᑦᔪᐊᒥ.
© ᓈᔅᓯ  ᐹᓚᓴ  - ᐊᕙᑕᖅ

ᐅᐃᕝᕙᒥᐅᑦ  
ᖁᐊᕐᑕᒥ

-	ᐱᓇᓱᐊᕈᓯᑕᒫᑦ  ᑐᓴᐅᑎᒃᑯᑦ  ᐅᖃᐅᓯᓕᕆᑎᑦᓯᖃᑦᑕᓚᐅᔪᑦ. 
-	ᐃᓄᐃᑦ  ᐱᐅᓯᑐᖃᖏᑦᑎᒍᑦ  ᖃᓄᑐᐃᓐᓇᖅ  	  
	 ᒥᕐᓱᒋᐅᕐᓴᑎᑦᓯᓂᖃᖃᑦᑕᓚᐅᕐᑐᑦ  ᓂᕕᐊᕐᓯᐊᓂᒃ  		
	 ᖃᒧᓯᐅᕆᐅᕐᓴᑎᑦᓯᓱᑎᓪᓗ  ᓱᕈᓯᕐᓂᒃ. 
-	ᖁᕕᐊᓱᕝᕕᒥ  ᓂᕆᒻᒫᑎᑦᓯᒍᑎᑦᓴᓂᒃ  		
	 ᐱᓐᖑᐊᑎᑦᓯᒍᑎᑦᓴᓂᓗ  ᐊᑐᐃᓐᓇᕈᕐᑎᔪᕕᓂᐅᓚᐅᔪᒻᒥᔪᑦ. 
-	ᐊᐳᑎᒥᒃ  ᐃᒡᓗᓕᐅᕐᑎᓯᓚᐅᔪᑦ  ᐱᐅᓯᑐᖃᕐᓄᑦ  ᐱᓇᓱᐊᕈᓯᖅ  	
	 ᓇᓪᓕᐅᑎᓯᒪᑎᓗᒍ. 
-	ᐃᓄᒻᒪᕇᑦ  ᐅᓪᓗᖁᑎᖓᓂ  ᓄᓇᖃᕐᖄᓯᒪᔪᐃᓪᓗ  		
	 ᐅᓪᓗᖁᑎᖓᓂ  ᓱᓇᓱᐊᕐᑎᓯᓚᐅᔪᒻᒥᔪᑦ. 
-	ᐊᑦᔨᖑᐊᖁᑎᑐᖃᕐᓂᒃ  ᑕᑯᑦᓴᐅᑎᑦᓯᓂᖃᓚᐅᔪᑦ. 
-	ᐃᓚᒋᔭᐅᓚᐅᔪᒻᒥᔪᑦ  ᐃᓄᐃᑦ  ᐱᐅᓯᑐᖃᕐᒥᑎᒍᑦ  		
	 ᐊᓐᓄᕌᖃᕐᑎᓯᑦᓱᑎᒃ  ᐱᐅᓯᕐᓲᑎᑐᐃᓐᓇᐅᖏᑦᑐᑎᒍᑦ  	
	 ᐱᓇᓱᐊᕐᓱᓂᖃᕐᓱᑎᒃ.

ᐅᑲᒻᒪᒥᐅᑦ    
ᑲᖏᕐᓱᒥ

-	ᐸᓂᕐᑎᓯᑎᑦᓯᓂᖃᕐᓱᑎᒃ  ᒥᕐᓱᑎᑦᓯᓱᑎᓗ  
-	ᑐᓴᐅᑎᒃᑯᑦ  ᐅᓂᒃᑳᑐᐊᕐᑎᓯᑦᓱᑎᒃ  ᐅᖃᐅᓯᑐᐃᓐᓇᑯᓪᓗ  	
	 ᐱᐅᓯᐅᖃᑦᑕᓯᒪᔪᓂᒃ  ᐅᓂᒃᑲᐅᓯᕐᓂᒃ  ᐅᓂᒃᑳᖃᑦᑕᓱᑎᒃ. 
-	ᖃᒧᓯᐅᕆᐅᕐᓴᑎᑦᓯᓱᑎᒃ  ᓱᕈᓯᕐᓂᒃ.

ᐃᓕᕐᕈᓯᓕᕆᔩᑦ  
ᐊᐅᐸᓗᒻᒥ

- ᖃᓄᑐᐃᓐᓇᖅ  ᒥᕐᓱᕆᐅᕐᓴᑎᑦᓯᓂᖃᖃᑦᑕᓚᐅᔪᑦ.

ᐱᖃᓗᔦᑦ   
ᑕᓯᐅᔭᕐᒥ

-	ᐅᐱᕐᖔᒥ  ᐊᐅᓪᓛᓯᒪᑎᑦᓯᓚᐅᔪᑦ, ᓇᐅᑐᐃᓐᓀᑦ  ᐃᓚᐅᒍᒪᔪᑦ  	
	 ᐃᓚᐅᑎᓪᓗᒋᑦ. 
-	ᑐᐱᓕᐅᕐᑎᓯᓂᖃᓚᐅᔪᑦ. 
-	ᖃᒧᓯᐅᑎᑦᓯᓚᐅᔪᑦ. 
-	21-ᖑᒍᑎᒋᓕᕐᑕᖓᓂᒃ  ᓄᓇᕕᒻᒥ  ᐃᓄᒻᒪᕇᑦ   
	 ᑲᑎᒪᓂᒻᒪᕆᖃᓚᐅᔪᑦ  ᐊᑐᐃᓐᓇᕈᕐᑎᓱᑎᓗ  		
	 ᖃᓄᐃᓘᕐᑎᓯᒍᑎᒋᓚᖓᔭᒥᓂᒃ  ᑌᑲᓂ  ᑲᑎᒪᓂᒻᒪᕆᒻᒥ.

ᑰᑦᔪᐊᑉ  
ᐃᓕᕐᕈᓯᓕᕆᔨᖏᑦ   
ᑰᑦᔪᐊᒥ

- ᑐᓴᐅᑎᒃᑯᑦ  ᐃᓚᒌᓐᓂᓕᕆᓂᖃᓚᐅᔪᑦ

ᐊᓯᒪᐅᑦᑕᖅ   
ᑲᖏᕐᓱᐊᓗᑦᔪᐊᖅ

-	ᑰᕈᑦᔪᐊᒥ  ᑲᓇᑕᓕᒫᒥ  ᒥᕐᖑᐃᓯᕕᒥ  ᐱᐅᓯᑐᖃᕐᓅᓕᖓᔪᓂᒃ  	
	 ᐱᓇᓱᐊᕐᑎᓯᓂᖃᓚᐅᔪᑦ  ᑕᑯᔭᕐᑐᑐᑦ  ᓄᓇᓕᒻᒦᓂᖏᓐᓂ. 
-	ᖃᒧᓯᐅᕐᑎᓯᑦᓱᑎᒃ  ᐊᑎᒋᓕᐅᕐᑎᓯᑦᓱᑎᓗ  		
	 ᐃᓕᓐᓂᐊᑎᑦᓯᓂᖃᓚᐅᔪᑦ.

ᖃᕆᑕᐅᔭᑎᒍᑦ  ᑕᑯᒋᐊᕐᕕᐅᒍᓐᓇᑐᑦ  ᐅᑯᐊ
https://www.facebook.com/groups/lccofnunavik
http://www.avataq.qc.ca/fr/L-institut/Departements/
Comites-culturels-locaux

ᐃᓗᕐᕈᓯᑐᖃᕐᓅᓕᖓᔪᓂᒃ  ᐱᒍᓐᓇᓯᑎᑦᓯᒐᓱᐊᕐᓂᒧᑦ  ᐃᓕᓐᓂᐊᑎᑦᓯᓂᖅ

1997-ᒥᓂᑦ, ᐃᓗᕐᕈᓯᑐᖃᕐᓅᓕᖓᔪᓂᒃ  ᐱᒍᓐᓇᓯᑎᑦᓯᒐᓱᐊᕐᓂᒧᑦ  
ᑲᑎᒪᓂᐊᕈᓯᖃᕐᑎᓯᖃᑦᑕᓚᐅᔪᑦ  ᐱᒋᐅᕐᓴᑎᑦᓯᓂᖃᕐᓱᑎᒃ  
ᐅᑯᓂᖓ: ᐱᐅᓯᑐᖃᕐᑎᒍᑦ  ᐊᓐᓄᕌᓕᐅᕈᓯᕐᓂᒃ, ᕿᑐᒻᒪᓭᒍᓯᕐᓂᒃ, 
ᐆᒪᔪᕕᓂᕐᓂᒃ  ᐋᑐᕈᓯᕐᓂᒃ  ᑕᑯᒥᓇᕐᑐᓕᐅᓐᖑᐊᕈᓯᕐᓂᓗ  ᐊᒡᒐᓄᑦ.  
ᑲᑎᒪᓂᐊᕈᓯᖃᕐᑎᓯᖃᑦᑕᓚᐅᔪᑦ  ᐃᓄᐃᑦ  ᐱᐅᓯᑐᖃᖏᑦᑎᒍᑦ  
ᐱᒍᓐᓇᓂᖏᓐᓂᒃ  ᐊᓯᐅᔨᓚᕿᑎᑦᓯᑌᓕᒐᓱᐊᕐᓱᑎᒃ  ᐆᒪᒍᓐᓇᖁᓪᓗᒋᑦ  
ᐃᓄᐃᑦ  ᐃᓗᕐᕈᓯᑐᖃᕐᒥᒍᑦ  ᐱᒍᓐᓇᓂᕆᓯᒪᔭᖏᓐᓂᒃ  ᑕᑯᔭᕐᑐᓯᒪᔪᓄᓪᓗ  
ᑕᑯᔭᐅᖃᑦᑕᕋᔭᕐᑐᓂᒃ  ᓴᓇᒍᓐᓇᓯᑎᒐᓱᐊᕐᓱᒋᑦ  ᓄᓇᓕᒻᒥᐅᓗ  
ᑭᓐᖒᒪᔭᖏᓐᓂᒃ  ᐱᖃᕐᑎᓯᒍᓐᓇᖁᓪᓗᒋᑦ.

ᑕᕝᕙᓂ  ᐊᕐᕌᒍᕐᒥ, ᐃᓗᕐᕈᓯᑐᖃᕐᓅᓕᖓᔪᓂᒃ  ᐱᒍᓐᓇᓯᑎᑦᓯᒐᓱᐊᕐᓂᒧᑦ  
ᐃᓕᓐᓂᐊᑎᑦᓯᓂᖅ  ᐊᑐᕐᓂᖃᓪᓚᕆᑦᓯᒪᕗᖅ  310 ᐅᖓᑖᓂᕐᑐᐃᑦ  
ᐃᓚᐅᒍᓐᓇᓯᒪᒻᒪᑕ  ᑕᒪᒃᑯᓂᖓ  ᐱᓇᓱᐊᕐᓂᓄᑦ.  16-ᕕᑦᓱᑎᒃ  ᓄᓇᓖᑦ  
11-ᐁᑦ  ᐱᓇᓱᐊᕐᑎᓯᓂᖃᕐᓯᒪᓕᕐᑐᑦ.  ᐃᓗᕐᕈᓯᕐᑐᖃᕐᓅᓕᖓᔪᓂᒃ  
ᐱᒍᓐᓇᓯᑎᑦᓯᒐᓱᐊᕐᓂᒧᑦ  ᐃᓕᓐᓂᐊᑎᑦᓯᓃᑦ  ᐊᓕᐊᒋᔭᐅᔪᒻᒪᕆᐅᖃᑦᑕᓯᒪᔪᑦ  
ᐊᒻᒪᓗ  ᐅᕕᒐᕐᑐᐃᑦ  ᐃᓚᐅᖃᑦᑕᑐᑦ  ᐊᒥᓱᓐᖑᐸᓪᓕᐊᑐᐃᓐᓇᓱᑎᒃ.  
ᐱᐅᓯᑐᖃᕐᓅᓕᖓᔪᓂᒃ  ᐃᓕᓐᓂᐊᑎᑦᓯᓃᑦ, ᐅᑦᑑᑎᒋᓗᒍ  
ᒥᕐᓱᕆᐅᕐᓴᑎᑦᓯᓂᖅ, ᐃᓚᖃᖃᑦᑕᓚᐅᔪᒻᒥᔪᑦ  ᐃᓄᐃᑦ  
ᓴᓇᕐᕈᑎᒋᖃᑦᑕᓯᒪᔭᖏᓐᓂᒃ  ᓴᓇᒋᐅᕐᓴᑎᑦᓯᓂᖃᕐᓱᑎᒃ  
ᖃᒧᓯᐅᕐᑎᓯᖃᑦᑕᓱᑎᓗ.  ᓄᑖᒥᒃ  ᑕᕝᕙᓂ  ᐊᕐᕌᒍᒥ; ᐃᓄᓐᓂᒃ  ᖃᓪᓗᓈᑦ  
ᓄᓇᖓᓂᒥᐅᓂᒃ  ᒧᓐᑐᔨᐊᒥ  ᒥᕐᓱᕆᐅᑦᓴᑎᑦᓯᓂᖃᕐᐸᓕᕐᒥᔪᖅ.

ᓄᓇᓖᑦ ᑲᑎᒪᓂᐊᕈᓰᑦ ᐃᓚᐅᓚᐅᔪᑦ  
ᖃᑦᓯᐅᓂᖏᑦ

ᐊᐅᐸᓗᒃ - ᒥᑦᓱᕆᐅᕐᓴᑎᑦᓯᓂᖃᓚᐅᔪᑦ 29

ᐃᓄᑦᔪᐊᖅ 	 - ᒥᑦᓱᕆᐅᕐᓴᑎᑦᓯᓂᖃᓚᐅᔪᑦ
- ᓂᕈᒥᐊᕋᓕᐅᕐᑎᓯᓂᖃᓚᐅᔪᑦ  	
	 ᐱᖁᑎᓂᒃ/ᓴᐸᖓᓂᒃ  	
	 ᑕᕐᓯᑐᕐᓱᒋᑦ

12 
21

ᐃᕗᔨᕕᒃ - ᐃᓄᐃᑦ  ᐃᓗᕐᕈᓯᑎᑐᖃᖏᑦᑎᒍᑦ  	
	 ᒥᑦᓱᕆᐅᕐᓴᑎᑦᓯᓂᖃᓚᐅᔪᑦ

12

ᑲᖏᕐᓱᐊᓗᑦᔪᐊᖅ - ᑲᒻᒥᐅᑎᑦᓯᓂᖃᓚᐅᔪᑦ
-	 ᐊᑎᒋᓕᐅᕆᐅᕐᓴᑎᑦᓯᓂᖃᓚᐅᔪᑦ  	
	 ᐊᓕᕐᑎᓴᔭᓂᒃ

29 
18

ᑲᖏᕐᓱᔪᐊᖅ - ᓇᑦᓯᔦᑦ  ᕿᓯᖏᓐᓂᒃ  	
	 ᑲᒻᒥᐅᑎᑦᓯᓂᖃᓚᐅᔪᑦ
-	 ᑕᕐᓯᑐᐃᒋᐅᕐᓴᑎᑦᓯᓂᖃᓚᐅᔪᑦ
-	 ᐃᓄᐃᑦ  ᐃᓗᕐᕈᓯᑐᖃᖏᑦᑎᒍᑦ  	
	 ᓴᓇᕐᕈᑎᐅᓕᕐᑎᓯᓚᐅᔪᑦ

9 
8 

12

ᑰᑦᔪᐊᕌᐱᒃ -	 ᐃᓄᐃᑦ  ᐃᓗᕐᕈᓯᑐᖃᖏᑦᑎᒍᑦ  	
	 ᑲᒥᓪᓛᕇᒃᑯᑎᓕᐅᕐᑎᓯᓚᐅᔪᑦ

8

ᖁᐊᕐᑕᖅ -	 ᖃᒧᓯᐅᕐᑎᓯᓚᐅᔪᑦ
-	 ᒥᕐᓱᕆᐅᕐᓴᑎᑦᓯᓂᖃᓚᐅᔪᑦ
-	 ᑲᒻᒥᐅᑎᑦᓯᓚᐅᔪᑦ

5 
9 

14

ᓴᓪᓗᐃᑦ -	 ᖃᒧᓯᐅᕐᑎᓯᓚᐅᔪᑦ
-	 ᐊᑎᒋᓕᐅᕐᑎᓯᓚᐅᔪᑦ  		
	 ᖃᕐᓕᐊᓗᓐᓂᓗ  ᐅᑭᐅᕐᓯᐅᑎᓂᒃ
-	 ᑲᒻᒥᐅᑎᑦᓯᓚᐅᔪᑦ

10
17

 
11

ᑕᓯᐅᔭᖅ -	 ᐅᐱᕐᖔᒥ  ᐊᐅᓪᓛᓯᒪᑎᑦᓯᓚᐅᔪᑦ
-	 ᑐᐱᓕᐅᕐᑎᓯᓚᐅᔪᑦ
-	 ᖃᒧᓯᐅᕐᑎᓯᓚᐅᔪᑦ

27
10
13

ᐅᒥᐅᔭᖅ -	 ᐊᑎᒋᓕᐅᕐᑎᓯᓚᐅᔪᑦ  		
	 ᐊᒪᐅᑎᓕᐅᕐᑎᓯᑦᓱᑎᓗ

26

ᒧᓐᑐᔨᐊ -	 ᒥᑦᓱᕆᐅᕐᓴᑎᑦᓯᓂᖃᓚᐅᔪᑦ 16

ᐃᓗᕐᕈᓯᕐᑐᖃᕐᓅᓕᖓᔪᓂᒃ  ᐱᒍᓐᓇᓯᑎᑦᓯᒐᓱᐊᕐᓂᒧᑦ  
ᐃᓕᓐᓂᐊᑎᑦᓯᓂᐅᓚᐅᔪᑦ  - 2015-2016-ᒥ

ᓄᓇᕕᒻᒥ  ᐃᓄᒻᒪᕆᓐᓂᒃ  ᑐᓴᐅᒪᖃᑦᑕᐅᑎᒍᑎᓂᒃ  ᓄᑖᓂᒃ  
ᐊᑐᕆᐅᕐᓴᑎᑦᓯᓂᖅ

2012-2013-ᒥ, ᐊᕙᑕᖅ  ᐊᑎᓕᐅᖃᑎᖃᓚᐅᔪᑦ  ᑯᐯᑉ  ᑲᕙᒪᖓᑕ  
ᐃᓄᒻᒪᕆᓐᓂᒃ  ᐃᓚᓐᓈᖃᕐᓂᒧᑦ  ᐱᓇᓱᐊᕈᑎᖃᕐᓂᖏᓐᓂᒃ  
ᐊᖏᖃᑎᒌᑦᓯᒪᐅᑎᒋᓚᖓᔭᒥᓂᒃ  ᐊᑎᓕᐅᖃᑎᒌᓚᐅᔪᑦ  ᑲᑎᕕᒃ  
ᓄᓇᓕᓕᒫᑦ  ᑲᕙᒪᖓ  ᐃᓚᒋᔭᐅᒻᒥᑎᓗᒍ  ᐊᒻᒪᓗ  ᑯᐯᒻᒥ  
ᐃᓗᓯᓕᕆᓂᕐᒧᑦ  ᐃᓅᓯᓕᕆᓂᕐᒧᓗ  ᑐᕐᖃᑕᕐᕕᒃ  ᐃᓚᒋᔭᐅᒻᒥᑎᓪᓗᒍ.  
ᑕᒪᓐᓇ  ᐱᓇᓱᐊᕈᑕᐅᑎᓪᓗᒍ, ᐃᓕᓐᓂᐊᑎᑦᓯᒐᓱᐊᕐᓂᐅᓚᐅᔪᖅ  
ᐃᓄᒻᒪᕆᓐᓂᒃ  ᓄᓇᕕᒻᒥᐅᓂᒃ  ᓄᓇᕐᖃᑎᒋᓐᖏᑕᒥᓂᒃ  
ᓄᓇᓕᐅᑉ  ᐊᓯᐊᓃᑦᑐᓂᒃ  ᑕᑯᓐᓈᖃᑦᑕᐅᑎᓗᑎᒃ  ᖃᕆᑕᐅᔭᑎᒍᑦ  
ᐅᖄᖃᑎᒌᒍᓐᓇᕆᐅᕐᓴᑎᑦᓯᒍᑎᐅᑦᓱᓂ.  ᐃᓄᒻᒪᕆᓐᓂᒃ  
ᐃᓄᐃᓪᓘᕇᒃᑯᑎᐅᖁᑦᓱᒋᑦ  ᐱᓇᓱᐊᕈᑎᐅᓚᐅᔪᖅ  ᐃᓄᐃᓪᓗ  ᐅᖃᐅᓯᖏᓐᓂᒃ  

ᓄᓇᕕᒻᒥ  ᐃᓄᒻᒪᕆᓐᓂᒃ  
ᑐᓴᐅᒪᖃᑦᑕᐅᑎᒍᑎᓂᒃ  ᓄᑖᓂᒃ  
ᐊᑐᕆᐅᕐᓴᑎᑦᓯᓚᐅᔪᖅ  ᔨᓂ  
ᐸᐱᑲᑦᑐᖅ  ᑕᑯᑎᑦᓯᔪᖅ  
ᑰᑦᔪᐊᒥ  ᑐᓵᔨᐊᐱᒻᒥ  
ᐊᑦᓯᕋᕐᑕᐅᒍᑎᓕᒻᒥᒃ  
ᐃᓄᒻᒪᕆᖃᐅᑎᒦᑦᑐᓂᒃ  
ᖃᓄᖅ  ᖃᕆᑕᐅᔭᑎᒍᑦ  
ᑕᑯᓐᓇᖃᑦᑕᐅᑎᑦᓱᑎᒃ  
ᐅᖄᖃᑎᖃᕈᓐᓇᒪᖔᑕ.
© Sarah Rogers - 
ᓄᓇᑦᓯᐊᒥ  ᑐᓴᕋᑦᓴᓕᕆᔨ

ᐊᑐᕐᑕᐅᖏᓐᓇᑎᑦᓯᒐᓱᐊᕈᑎᐅᑦᓱᓂ.  ᓄᓇᓕᒻᒥ  ᐱᐅᓯᑐᖃᓕᕆᔩᑦ  
ᑲᑎᒪᔨᖏᑦ  ᐱᓇᓱᐊᖃᑎᒋᔭᐅᓚᐅᔪᒻᒥᔪᑦ  ᑕᒪᓐᓇ  ᑲᔪᓯᑎᑕᐅᒐᓱᐊᕐᑎᓗᒍ.  
ᑕᒪᑐᒥᖓ  ᐱᓇᓱᐊᓚᖓᔪᒥᒃ  ᐱᓇᓱᑦᑎᑖᓚᐅᔪᒍᑦ, ᖃᕆᑕᐅᔭᑎᒍᑦ  
ᐋᕐᕿᓱᕐᓯᒪᐅᑎᑐᐃᓐᓇᐅᖏᑦᑐᓂᒃ  ᐱᓇᓱᒐᖃᓚᐅᔪᖅ, ᓄᓇᓕᓕᒫᓂ  
ᐱᐅᓯᑐᖃᓕᕆᔩᑦ  ᑐᑭᒧᐊᕐᑎᓯᔨᖓᓄᑦ  ᐃᑲᔪᕐᑎᒋᔭᐅᖃᑦᑕᓚᐅᔪᒻᒥᔪᖅ.

2015-2016-ᒥ  ᑕᒪᑐᒥᖓ  ᐱᓇᓱᐊᕈᑎᖃᕐᓂᖅ  ᐃᓱᓕᓚᐅᔪᖅ  
ᓄᓇᓕᓐᓂ  ᐅᑯᓇᓂ: ᐊᑯᓕᕕᒃ, ᐅᒥᐅᔭᖅ, ᑰᑦᔪᐊᕌᐱᒃ, ᓯᓵᓯᐱ  
ᐳᕕᕐᓂᑐᒥᓪᓗ  ᐃᓕᓯᕕᐅᓚᐅᔪᑦ  ᖃᕆᑕᐅᔭᑎᒍᑦ  ᑕᑯᓐᓇᑎᑦᓯᒍᓐᓇᐅᑎᓂᒃ.  
ᑲᔪᓯᔭᐅᓗᑎᒃ  ᐊᑐᕐᑕᐅᒍᓐᓇᖃᑦᑕᓚᖓᑉᐸᑕ  ᑖᒃᑯᐊ  ᐱᑐᑦᓯᒪᐅᑏᑦ  
ᖃᕆᑕᐅᔭᓄᑦ, ᑲᒪᒋᔭᐅᑦᓯᐊᖃᑦᑕᕆᐊᖃᕐᑐᕆᔭᕗᑦ, ᑭᖑᓪᓕᐹᒥ  
ᑐᓴᕐᑎᓯᐅᑎᓕᐊᕕᓂᖏᓐᓄᑦ  ᑕᒪᑦᓱᒥᖓ  ᑲᒪᔨᒻᒪᕆᐅᓚᐅᔪᖅ  ᑌᒫᒃ  
ᐅᓐᓂᑑᑎᖃᓚᐅᔪᒻᒪᑦ.

ᐃᓄᑦᑎᒍᑦ  ᐱᕐᕈᓯᕐᓅᓕᖓᔪᑦ  ᐊᓪᓚᖁᑏᑦ  ᐱᓇᓱᐊᕐᑕᐅᓯᒪᔪᓂᓗ  
ᓴᓂᕐᕓᓯᒪᕕᐅᑉ  ᑐᕌᕐᓂᖓ  ᖃᐅᔨᒪᔭᐅᒋᐊᓕᓂᒃ  ᓄᓇᕕᒻᒥᐅᑦ  
ᐱᐅᓯᑐᖃᖓᓂᒃ, ᐱᐅᓯᕆᓯᒪᔭᖏᓐᓂᒃ  ᐅᖃᐅᓯᖓᓂᓗ  
ᐊᑐᐃᓐᓇᐅᑎᑦᓯᕙᓪᓗᓂ  ᓄᓇᓕᓕᒫᓂ  ᐃᒻᒥᑯᐊᕐᑎᑐᓄᑦ  ᐱᓇᓱᕝᕕᓄᓗ.

ᓄᓇᕕᒻᒥᐅᓅᓕᖓᑦᓱᑎᒃ  ᐊᓪᓚᖁᑎᒐᓴᕐᔪᐊᑦ  ᐱᓇᓱᐊᕐᑕᐅᓂᕆᓲᖏᑦᑕ  
ᐃᓚᒋᒻᒪᐅᒃ, ᐊᓪᓚᖁᑎᒃᑯᕕᒻᒦᑐᑦ  ᑭᑎᑕᐅᓲᑦ  ᐱᐅᓕᑦᓯᒍᑕᐅᒐᓱᐊᕐᓱᑎᓗ  
ᐊᓪᓚᖁᑎᓕᕆᒍᓯᐅᒋᐊᓕᐅᑉ  ᐃᓗᐊᒎᕐᑎᓗᒋᑦ. ᐱᐅᓯᐅᓯᒪᔪᓅᖓᓕᔪᑦ  
ᐊᓪᓚᖁᑏᑦ, ᐃᓄᐃᑦ  ᓂᐱᓕᐊᕆᕙᑦᑕᕕᓂᖏᑦ, ᐊᓪᓚᓯᒪᔪᓕᐊᕆᕙᑦᑕᕕᓂᖏᑦ  
ᐃᓅᖃᑎᒌᑦᑐᓅᓕᖓᔪᑦ  ᐊᓪᓚᖁᑏᑦ, ᐊᑦᔨᖑᐊᑐᙯᑦ  ᐊᒥᓱᐃᓪᓗ  
ᐊᑐᐊᒐᓐᖑᑎᑕᐅᓯᒪᓕᕐᑐᑦ  ᐃᓚᒋᔭᐅᕗᑦ  ᓄᐊᓯᒪᔭᑦᑎᓄᑦ.

ᑎᓕᔭᐅᒪᐅᑎᖃᕋᑦᑕ  ᓇᒧᓕᒫᖅ  ᓯᐊᒻᒪᑎᑦᓯᒐᓱᐊᕐᑎᐅᓂᐊᕐᓗᑕ  
ᖃᐅᔨᒪᔭᐅᒋᐊᓕᓂᒃ  ᓄᐊᓯᒪᔭᑦᑎᓂᒃ  ᐅᓪᓗᒥᒧᑦ, ᓄᓇᕕᒻᒥᐅᓄᓗᐊᓐᖑᐊᖅ, 
ᐊᓪᓚᖁᑎᒃᑯᕕᒃ  ᐱᓇᓱᐊᕐᑕᐅᓯᒪᔪᓂᓗ  ᓄᐊᑦᓯᕕᒃ  ᐅᒃᑯᐃᖔᕐᐸᒥᔪᖅ  
ᖃᐅᔨᓴᕐᑎᓄᑦ, ᑐᓴᕋᑦᓴᓂᐊᕐᑎᓄᑦ  ᐊᒻᒪᓗ  ᐊᓯᖏᓐᓄᑦ  ᖃᓄᑐᐃᓐᓇᖅ  
ᑲᖐᒋᔭᓕᓐᓄᑦ  ᑭᓇᒃᑯᑐᐃᓐᓇᓄᑦ.

ᐊᕐᕌᒍᑕᒫᑦ, ᐊᓪᓚᖁᑎᑖᕐᕕᒋᓲᕗᑦ  ᐅᓄᕐᓯᕙᓪᓕᐊᑐᐃᓐᓇᑐᑦ  ᓄᑖᒋᐊᓪᓚᓂᒃ  
ᓄᐊᑦᓯᕙᒃᑲᑕ, ᐆᑦᑑᑎᒋᓗᒋᑦ  ᕿᒥᕐᕈᐊᓂᒃ, ᓂᐱᓕᐊᕕᓂᕐᓂᒃ, 
ᐊᓪᓚᖁᑎᒋᔭᐅᔪᓂᒃ  (ᐱᓇᓱᕝᕕᓄᑦ  ᐃᒻᒥᓂᕐᓱᑐᓄᓗ), ᑭᑎᑕᐅᓲᒍᑦᓱᑎᒃ  
ᖃᕆᑕᐅᔭᒨᔭᕐᑕᐅᓲᒍᑦᓱᑎᒃ  ᐃᓄᓕᒫᓄᑦ  ᑕᑯᒋᐊᕐᑕᐅᒍᓐᓇᓯᐊᕐᓱᑎᒃ. 
ᐊᑐᕐᑕᐅᓲᖑᒐᒥ  ᐊᒥᓱᓄᑦ  ᐊᑐᕈᒪᔪᓄᑦ, ᐊᓪᓚᖁᑎᒃᑯᕕᒃ  
ᐱᓇᓱᐊᕐᑕᐅᓯᒪᔪᓂᓗ  ᓄᐊᑦᓯᕕᒃ  ᐃᓪᓕᓇᕐᑐᒪᕆᐊᓗᓂᒃ  ᐱᑦᓴᑖᕐᕕᐅᓲᒃ.

ᑌᑦᓱᒪᓂᑌᑦ  ᐊᑦᔨᖑᐊᑐᙯᑦ  ᑲᑎᕐᓱᐊᒍᓯᒪᔪᑦ

ᑌᑦᓱᒪᓂᑌᑦ  ᐊᑦᔨᖑᐊᑐᙯᑦ  ᐊᓕᐊᒋᔭᐅᓂᕐᐸᐅᓲᑦ  ᕿᒥᕐᕈᔭᐅᒋᐊᒥᒃ  
ᐊᒥᓱᓐᖑᐸᓪᓕᐊᑐᐃᓐᓇᓱᑎᓗ.  ᑕᕝᕙᓂ  ᐊᕐᕌᒍᕐᒥ  ᐃᓚᒋᐊᓪᓚᓚᐅᔪᒻᒥᔪᑦ, 
Ron Dewar  ᐊᑦᔨᖑᐊᖁᑎᕕᓂᖏᓐᓂᒃ  (ᑲᖏᕐᓱᔪᐊᒥ  
ᐊᑦᔨᓕᐊᕆᕙᑦᑕᕕᓂᖏᑦ) ᐁᑦᑐᑕᐅᒋᐊᓪᓚᓕᓚᐅᔪᒻᒥᒐᑦᑕ  ᐊᒻᒪᓗ  ᐱᕐᑎᐅᑉ  
(Father Jules Dion) ᐊᑦᔨᖑᐊᖁᑎᕕᓂᖏᑦ  ᐱᓕᓚᐅᔪᒻᒥᔭᕗᑦ  
(ᑲᖏᕐᓱᔪᐊᒥ  ᐊᑦᔨᓕᐊᕆᕙᑦᑕᕕᓂᖏᑦ).  Toby Morantz 
ᐊᑐᐊᒐᓕᐊᕕᓂᖏᑦ  ᐅᖓᕙᒥᐅᑦ  ᒥᑦᓵᓄᑦ  (ᐃᓅᖃᑎᖃᕙᓪᓕᐊᓯᓂᕕᓂᖏᑦ  
ᐊᓯᒥᓂᒃ  ᐅᖓᕙᒥᐅᑦ) ᐊᑐᐊᒐᓕᐊᕆᓯᒪᔭᖏᓐᓂᒃ  ᐱᑖᓕᓚᐅᔪᒻᒥᔪᖅ  
ᐊᑦᔨᖑᐊᑐᖃᕐᓂᒃ  ᑲᑎᕐᓱᐃᕕᒃ.

ᖃᐅᔨᓴᕐᕕᒃ, ᐊᑯᓂᓂᑕᕐᓂᒃ  
ᓴᓂᕐᕓᙯᕖᒃ  
ᐊᓪᓚᓯᒪᔪᓐᖑᑎᑦᓯᕕᐅᑦᓱᓂᓗ

ᓄᓇᓕᓐᓂ  ᐱᐅᓯᑐᖃᓕᕆᔩᑦ  
ᑲᑎᒪᔨᖏᑦᑕ  ᐃᓚᖓᑦ  
ᖃᐅᔨᐊᕐᕕᓕᒃ  ᐃᓄᑦᑎᒍᑦ  
ᐱᕐᕈᓯᓅᓕᖓᔪᓂᒃ  
ᐊᓪᓚᖁᑎᓂᒃ  
ᐱᓇᓱᐊᕐᑕᐅᓯᒪᔪᓂᓗ  
ᓴᓂᕐᕙᑕᐅᒪᔪᓂᒃ
© ᒥᓯᐊᓪ  ᐸᑦᕇ  - ᐊᕙᑕᖅ

ᐃᓄᒻᒪᕇᑦ  ᑌᑦᓱᒪᓂᑕᕐᓂᒃ  
ᐊᑦᔨᖑᐊᑐᖃᕐᓂᒃ  ᕿᒥᕐᕈᑐᑦ  
2013-ᒥ  ᓄᓇᕕᒻᒥ  ᐃᓄᒻᒪᕇᑦ  
ᑲᑎᒪᓂᒻᒪᕆᖃᕐᑎᓗᒋᑦ
© ᕈᐱᐊᕐ   ᕝᕆᓯᐊᑦ  - ᐊᕙᑕᖅ

2015-2016-ᒥ  ᒪᑭᕝᕕᐅᑉ  ᐊᑦᔨᖑᐊᖁᑎᖏᓐᓂᒃ  ᓱᓕ  ᑲᔪᓯᓚᐅᔪᒍᑦ  
ᖃᕆᑕᐅᔭᒨᔦᑦᓱᑕ.  ᓀᓪᓕᑎᕐᓯᒪᑦᓱᑎᒃ  ᓇᓗᓀᒃᑯᑕᖏᑦ  ᐱᔭᕇᕐᓯᒪᓕᕐᑐᑦ  
ᐊᒻᒪᓗ  ᐃᓘᓐᓇᑎᒃ  ᐱᐅᓂᕐᓴᓂᒃ  ᐃᓂᖃᑦᓯᐊᑐᐃᓐᓇᒐᓚᐅᓕᕐᓱᑎᒃ  
(ᐃᕐᓯᕕᓐᓂ  90-ᓂ  ᓴᓂᕐᕙᑕᐅᓯᒪᓕᕐᑐᑦ).

ᖃᐅᔨᒋᐊᕐᕕᐅᓂᕐᒧᑦ  ᓄᐃᑕᐅᒋᐊᓪᓚᖁᔭᐅᔪᓂᓗ  ᐱᒍᑦᔨᕕᒃ  
ᑐᑦᓯᕃᕕᐅᓚᐅᔪᖅ  150 ᒥᑦᓵᓂᑦᑐᓂᒃ  ᖃᐅᔨᓴᕈᑎᑦᓴᓂᒃ  ᐅᕝᕙᓘᓐᓃᑦ  
ᐃᓄᓐᓄᑦ  ᐱᓇᓱᕝᕕᓄᓘᓐᓃᑦ  ᓄᐃᑕᐅᒋᐊᓪᓚᖁᔭᐅᔪᓂᒃ. 

ᐱᓇᓱᐊᕐᑕᐅᓯᒪᔪᓂᒃ  ᓄᐊᑦᓯᕕᐅᑉ  ᑮᓇᐅᔭᖁᑎᖏᑦ  

ᐊᒥᓲᓕᕐᑎᑕᐅᓂᖏᑦ  ᓈᓴᕐᑕᐅᓂᖏᓪᓗ  ᑲᒻᐸᓂᒃᑰᕙᓚᐅᕐᑐᑯᑦ  
ᐊᓪᓚᖁᑎᓕᐊᕆᕙᑦᑕᕕᓂᖏᑦᑕ: ᐃᓚᒋᔭᐅᑦᓱᑎᒃ  ᖃᐅᔨᓴᕐᓂᒧᑦ  
ᕿᒥᕐᕈᐊᓴᕐᒥᒃ  ᐅᖓᕙᒥ  ᐃᓅᖃᑎᒌᓐᓂᕕᓂᕐᓄᑦ, ᐊᒥᓱᒻᒪᕇᑦ  ᖃᕆᑕᐅᔭᐅᑉ  
ᐊᑦᔨᖑᐊᖃᐅᑎᖓᓃᑦᑐᑦ  ᓵᑦᑐᔮᒧᑦ  ᓂᐱᑦᓴᔮᐱᒨᕐᑕᐅᓯᒪᓕᕐᑐᑦ  
ᓄᐊᑦᓯᕕᒻᒨᑕᐅᕐᖃᓱᑎᓗ, ᓄᐊᓯᒪᔭᕗᑦ  ᐱᓇᓱᐊᕐᑕᐅᕙᑦᑐᕕᓃᑦ  
ᐊᖏᓕᐅᒥᓯᒪᔪᒻᒪᕆᐅᓕᕐᓱᑎᒃ.

ᐊᕙᑎᑦ  ᐱᖓᓱᑦ  (60) ᐅᖓᑖᓂᑦᑐᑦ  ᑕᑯᓐᓇᕋᑦᓴᓕᐊᒍᖃᑦᑕᓯᒪᔪᑦ  
1980-ᐄᑦ  ᐊᕐᕌᒍᖏᓐᓂᑌᑦ  ᙯᑕᐅᓚᐅᔪᑦ.  ᑖᒃᑯᐊ  ᑕᕐᕋᒥᐅᑦ  
ᓂᐱᖔᒃᑯᑦ  ᑕᑯᓐᓇᕋᑦᓴᓕᐊᕆᖃᑦᑕᓯᒪᔭᖏᑦ  ᓄᓇᕕᒻᒥ  ᐃᓄᒻᒪᕇᑦ  
ᑲᑎᒪᓂᒻᒪᕆᖃᕐᑎᓗᒋᑦ  ᐊᑦᔨᓕᐊᒍᖃᑦᑕᓯᒪᔪᑦ.  ᐊᕝᕙᓗᐊᖏᑦ  
ᑕᑯᓐᓇᕋᑦᓴᓕᐊᒍᖃᑦᑕᓯᒪᔪᑦ  ᓵᑦᑐᔮᒧᑦ  ᓂᐱᑦᓴᔭᒨᕐᑕᐅᓯᒪᓕᕐᑐᑦ.

ᐅᓂᒃᑳᑕᐅᖃᑦᑕᓯᒪᔪᑦ  ᓄᐊᑕᐅᒪᓂᖏᑦ

ᑕᕝᕙᓂ  ᐊᕐᕌᒍᕐᒥ, ᒪᕐᕉᓂᒃ  ᐱᓇᓱᑦᑎᑖᓚᐅᔪᒍᑦ  ᑕᕐᕿᓂ  
ᐱᖓᓱᓂ  ᐱᓇᓱᐊᓚᖓᔫᓐᓂᒃ  ᕿᒥᕐᕈᓗᑎᒃ  (214-ᓂᒃ  ᓰᐲᓰᒃᑯᑦ  
ᐊᐱᕐᓱᓂᕆᓯᒪᔭᖏᓐᓂᒃ, 500 ᐃᑲᐅᕐᓃᑦ  ᐅᖓᑖᓄᑦ  ᓂᐱᓕᐊᒍᓯᒪᑦᓱᑎᒃ). 
ᐱᔭᕇᕐᑕᐅᖃᔭᓚᐅᔪᓐᖏᑐᑦ  ᐱᕕᑦᓴᑭᑦᑑᒧᑦ  ᐅᓪᓗᒥᒧᑦ  ᑲᔪᓯᔭᐅᒐᓗᐊᕐᓱᑎᒃ.

ᓯᑕᒪᐅᔪᕐᑐᑦ  ᓄᓇᓖᑦ  ᑎᑭᑕᐅᓚᐅᔪᕗᑦ  ᐅᓂᒃᑳᑕᐅᖃᑦᑕᓯᒪᔪᓂᒃ  
ᓂᐱᑦᓴᔮᐱᒦᑦᑐᓂᒃ, ᐊᓪᓚᖁᑎᑕᖏᓐᓂᒃ  ᐊᑐᐃᓐᓇᐅᓱᑎᓗ  ᓯᑯᑦᓴᔭᒦᑦᓱᑎᒃ. 
ᓂᐱᓕᐊᕕᓃᑦ  ᓄᓇᓖᑦ  ᑐᓴᐅᑎᖏᓐᓅᑕᐅᓚᐅᔪᑦ  ᐃᓕᓐᓂᐊᕕᓐᓄᓘᓐᓃᑦ. 

2015-2016-ᒥ  ᐱᓇᓱᐊᕐᑕᐅᓚᐅᔪᑦ

ᑭᖑᓪᓖᑦ  ᑭᖑᕚᑦ: Virtual Museum (ᖁᒻᒧᐊᑎᑕᐅᓯᒪᔪᑎᒍᑦ  
ᑕᑯᒋᐊᕐᕕᒃ) ᐅᐊᕈᑎᒌᑦᑎᓯᑦᓱᓂ  ᐃᓄᓐᓂᒃ  ᓱᑯᐃᔦᓂᑎᒍᓪᓗ  
ᖃᐅᔨᒪᔭᑐᖃᖏᓐᓂᒃ  ᐃᓄᐃᑦ  ᕿᒻᒪᖁᑎᓕᐊᕕᓂᖏᑦᑕ  
ᐱᐅᓯᕆᓯᒪᔭᖓᑕᓗ  ᒥᑦᓵᓄᑦ
Virtual Museum (ᖁᒻᒧᐊᑎᑕᐅᓯᒪᔪᑎᒍᑦ  ᑕᑯᒋᐊᕐᕕᒃ) 
ᑮᓇᐅᔭᖃᕐᑎᑕᐅᔪᕕᓂᖅ  ᑲᓇᑕᒥ  ᕿᒻᒪᖁᑎᓕᕆᔨᒃᑯᓄᑦ. ᓇᑯᕐᒦᒃ  
ᓄᑖᓄᑦ  ᖃᕆᑕᐅᔭᑎᒍᑦ  ᐅᖄᖃᑎᒌᒍᓐᓇᐸᓕᕋᑦᑕ, ᑖᓐᓇ  ᐱᓇᓱᐊᓚᐅᔪᔭᕗᑦ  
ᑕᑯᑎᑦᓯᒍᓐᓇᓕᕐᑐᖅ  ᐃᓄᐃᑦ  ᐱᐅᓯᑐᖃᓪᓚᕆᐊᓗᖓᓂᒃ  ᐃᓄᐃᑦ  
ᓱᑯᐃᔦᔩᓪᓗ  ᑕᑯᓐᓇᕈᓯᖏᑎᒍᑦ  ᒪᕐᕈᐃᓃᒃ  ᐊᑦᔨᒌᓐᖏᑑᓐᓂᒃ  ᓄᓈᓐᓂᒃ. 
ᑕᑯᓐᓇᕋᑦᓭᑦ  ᐃᓚᖃᕐᑐᑦ  ᐱᕐᓈᑉ  ᑕᑯᓐᓇᕋᑦᓴᓕᐊᕆᖃᑦᑕᓯᒪᔭᖏᓐᓂᒃ  
ᐳᕕᕐᓂᑐᒥ, ᓴᓂᑭᓗᐊᕐᒥ, ᖁᐊᕐᑕᒥ, ᑲᖏᕐᓱᔪᐊᕐᒥ  ᐃᒡᓗᓕᒻᒥᓗ.  ᐊᓪᓚᖁᑏᑦ  
ᐃᓚᖃᕐᑐᑦ  ᐊᑦᔨᓕᐅᕐᑕᐅᕙᑦᑐᕕᓂᕐᓂᒃ, ᐊᓪᓚᖑᐊᕐᑕᐅᕙᑦᑐᕕᓂᕐᓂᒃ  
ᐃᓄᓕᕐᑌᓗ  ᐊᓪᓚᖑᐊᕐᑕᐅᕙᓐᓂᕕᓂᖏᓐᓂᒃ. ᑖᓐᓇ  ᐱᓇᓱᐊᕐᑕᐅᔪᖅ  
ᑐᓐᖓᕕᓕᒃ  ᐅᖄᖃᑎᒌᒍᓐᓇᓂᐅᓕᕐᑐᓂᒃ  ᓄᑖᓄᒃ  ᐃᓱᕐᕉᑎᓄᑦ  
ᐅᕕᒐᕐᑐᓅᓕᖓᓗᐊᓐᖑᐊᓱᓂᓗ. ᐱᓇᓱᐊᕐᑕᐅᔪᖅ  ᑭᖑᓪᓕᐹᒦᓕᕐᑐᖅ  
ᐊᖏᕐᑕᐅᓯᑐᐃᓐᓇᓕᕐᓱᓂᓗ  ᑲᓇᑕᒥ  ᑕᑯᔭᒐᖃᕐᕕᓕᕆᔨᓄᑦ  
ᐱᓇᓱᐊᕐᑕᐅᔪᒥᒃ  ᑮᓇᐅᔭᖃᕐᑎᓯᓚᐅᔪᒻᒪᑕ.

ᖃᐅᔨᓴᕐᓂᐅᓚᐅᔪᖅ  ᑰᑦᔪᐊᒥᒃ  ᐅᖓᕙᒥᓪᓗ
2010-ᒥ  ᐊᑐᐊᒐᓐᖑᑎᑕᕕᓂᐅᓕᕐᑎᓗᒍ  ᐃᓅᖃᑎᒌᓐᓂᕕᓃᑦ  ᑕᓯᐅᔭᕐᔪᐊᑉ  
ᓯᕿᓂᖓᑕ  ᐅᐊᓐᓂᖓᓂ: ᐊᓪᓚᖑᐊᕐᓯᒪᔪᕐᑕᓕᒃ  ᐃᓄᐃᑦ, ᐊᓪᓓᑦ  
ᑯᔩᑦ  ᐊᒻᒪᓗ  ᖃᓪᓗᓈᑦ  ᐃᓅᖃᑎᒌᓐᓂᕕᓂᖏᑦ  1740-ᒥᑦ  1970-
ᒧᑦ, ᑐᑭᖃᑦᓯᐊᑐᐃᓐᓇᓚᐅᔪᖅ  ᑲᔪᓯᔭᐅᑉᐸᑦ  ᐊᑐᐊᒐᓐᖑᑎᑕᐅᑎᓗᒍ  
ᐅᖓᕙᒥᐅᑦ  ᐱᐅᓯᕆᓯᒪᔭᖓᓅᓕᖓᔪᖅ. ᖃᐅᔨᓴᕐᓂᐅᑉ  ᑐᕌᕐᓂᕆᓚᐅᔪᔭᖓ  
ᓄᐊᑦᓯᓗᓂ  ᖃᐅᔨᒪᔭᐅᔪᓂᒃ  ᐃᓄᐃᑦ  ᐊᑑᑎᕙᑦᑐᕕᓃᓪᓗ  ᓄᓇᕕᒻᒥ  
ᐱᒋᐊᕐᕕᓕᐅᑎᖃᕐᓱᓂ  ᓯᕗᓪᓕᒥ  ᐊᓪᓚᖁᑎᓕᐊᕆᔭᐅᓚᐅᕐᑐᕕᓂᕐᓂᒃ  
1880 ᐊᕐᕌᒍᖏᓐᓂ  1960-ᐄᑦ  ᑎᑭᕋᑕᕐᓱᒋᑦ. ᑕᕝᕙᓂ  ᐊᕐᕌᒍᕐᒥ, 
ᐱᓇᓱᐊᖃᑎᒌᑦᑐᑦ  ᐊᑐᐊᒐᓕᐊᖑᓚᖓᔪᒥᒃ  ᐃᓂᓪᓓᓚᐅᔪᑦ  
ᐊᓪᓚᓯᒪᔪᕐᑕᖏᓐᓂᓗ  ᑕᒻᒪᓯᒪᔪᐃᔦᑦᓱᑎᒃ  ᐆᒥᖓ  ᕿᒥᕐᕈᐊᓕᐊᒥᒃ: 
ᐅᖓᕙᒥ  ᐃᓅᖃᑎᒌᓐᓂᕕᓃᑦ: ᐃᓄᐃᑦ, ᓈᔅᑳᐲᑦ  ᐊᒻᒪᓗ  ᑕᕆᐅᑉ  
ᐊᑭᐊᓂᒥᐅᔦᑦ  ᖃᓪᓗᓈᑦ  ᐃᓅᖃᑎᒌᓐᓂᕕᓂᖏᑦ  1800-ᒥᑦ  1970-ᒧᑦ. 
ᕿᒥᕐᕈᐊᒥᒃ  ᐊᑦᔨᖑᐊᖃᕐᑎᓯᒍᒪᓂᕐᒧᑦ  ᑐᑦᓯᕋᐅᑎᒃ  ᐱᔭᕇᕐᑕᐅᓯᒪᓕᕐᑐᖅ, 
ᐊᒻᒪᓗ  ᐊᓪᓚᑕᐅᓂᖓ  ᑕᒻᒪᓯᒪᔪᐃᔭᕐᑕᐅᓂᖓᓗ  200-ᓂᒃ  ᒪᑉᐱᑐᒐᓕᒃ  
ᕿᒥᕐᕈᐊᖅ  ᐊᑦᔨᖑᐊᕐᑕᖃᕐᓱᓂ. ᕿᒥᕐᕈᐊᖅ  ᐊᑐᐊᒐᓐᖑᑎᑕᐅᓛᕐᓂᐊᑐᖅ  
2016 ᐅᑭᐊᑦᓴᖓᓂ.

ᐃᓄᑐᐃᓐᓇᐅᕗᒍᑦ, ᐋᕐᕿᓱᕐᑕᕕᓂᖅ  ᐳᑐᓕᒃ  ᐃᓕᓰᑦᑐᒧᑦ
ᓄᐃᑕᐅᒍᓐᓇᓯᔪᕕᓂᐅᑦᓱᓂ  ᓴᓪᓗᒥᐅᑦ  ᐊᐱᕐᓱᑲᑦᑕᑕᕕᓂᐅᑎᓗᒋᑦ, 
ᑖᓐᓇ  ᕿᒥᕐᕈᐊᖅ  ᐃᓗᓕᓕᒃ  ᐱᐅᔪᓪᓗᑐᐊᓗᓂᒃ  ᐊᒥᓲᑦᓱᑎᒃ  
ᐊᓪᓚᖁᑎᓂᒃ  ᐊᑦᔨᖑᐊᓂᓗ, ᑕᑯᑎᑦᓯᓱᓂᓗ  ᐱᒻᒪᕆᐅᓪᓗᐊᖏᑦᑐᑎᒍᑦ  
ᐱᒻᒪᕆᐅᓂᕐᓴᑎᒍᓪᓗ  ᓴᓪᓗᐃᑦ  ᐱᐅᓯᕆᓯᒪᔭᖓᓂᒃ. ᑭᖑᓪᓕᐸᐅᓕᕐᑐᖅ  
ᐊᓪᓚᑕᐅᔪᕕᓂᖅ  ᖃᕆᑕᐅᔭᑎᒍᑦ  ᐃᓂᓪᓚᑎᕐᑕᐅᓕᕐᑐᖅ. ᕿᒥᕐᕈᐊᖅ  
ᒪᕐᕈᐃᓂᒃ  ᐅᖃᐅᓯᓕᒃ  ᐊᖏᓂᖃᕐᓱᓂ  11 ᙭  10 ᓱᕐᖄᑎᕈᑎᑎᒍᑦ  
ᑕᕐᓵᐱᓐᓂᒃ, 400 ᐅᖓᑖᓅᕐᓱᑎᒃ  ᒪᑉᐱᑐᒉᑦ, ᐃᓚᐅᒻᒥᑎᓗᒋᑦ  150 
ᐊᑦᔨᖑᐊᑦ, ᓄᓇᓐᖑᐊᖅ, ᐃᓚᒌᑦᑐᓅᓕᖓᔪᐃᓪᓗ  ᐊᒻᒪᓗ  ᓀᑦᑑᓱᑎᒃ  
ᐊᐱᕐᓱᑕᕕᓃᑦ  ᑭᓇᒃᑰᓂᖏᓐᓂᒃ. ᕿᒥᕐᕈᐊᖅ  ᐊᑐᐃᓐᓇᐅᓛᕐᓂᐊᑐᖅ  2016 
ᐅᑭᐊᑦᓴᖓᓂ.

ᐃᓄᐃᑦ  ᐊᑎᑐᖃᖏᓐᓂᒃ  ᐅᓕᕐᓀᓯᒍᑎᒃ
ᑖᓐᓇ  ᐊᑐᐊᒐᖅ  ᐃᓄᐃᑦ  ᐊᑎᑐᖃᖏᓐᓅᓕᖓᔪᖅ  ᖃᓄᕐᓗ  
ᑐᑭᖃᕐᒪᖔᑕ  ᑐᕌᖓᑎᑕᐅᔪᖅ  ᐊᖓᔪᕐᖄᖑᒋᐅᕐᓴᑐᓄᑦ. ᐊᑎᑐᙯᑦ  
ᖃᕆᑕᐅᔭᒨᔭᕐᑕᐅᒌᕐᓯᒪᓕᕐᑐᑦ  ᕿᒥᕐᕈᒋᐊᑦᓯᐊᑕᐅᓛᓕᕐᓱᑎᓗ. 
ᐊᑐᐊᒐᓐᖑᑎᑕᐅᓛᕐᑐᕆᔭᐅᔪᖅ  ᐊᕐᕌᒍ.

ᑐᒥᕗᑦ  ᕿᒥᕐᕈᐊᑦ
ᑐᒥᕗᑦ  ᕿᒥᕐᕈᐊᑦ  ᐊᑐᐊᒐᓐᖑᑕᐅᖃᑦᑕᓯᒪᑦᓱᑎᒃ  1991-
ᒥᑦ  2000-ᒧᑦ, ᐱᒋᐊᕐᑎᑕᐅᒋᓪᓚᓚᐅᔪᑦ  13-ᖑᒍᑎᖓ  
ᓄᓇᕕᒻᒥ  ᐃᓪᓗᕈᐊᓕᒫᓄᑦ  ᒥᓇᕋᐅᑎᐅᑎᓪᓗᒍ  2016 
ᐅᑭᐅᖓᓂ, ᓄᑖᒥᒃ  ᑕᐅᑦᑐᖃᓕᕐᑎᓗᒍ  ᓯᕗᓪᓕᖏᑦ  ᒪᑉᐱᑐᒉᑦ  
ᐃᓄᑦᑎᑑᑐᐃᓐᓇᒪᑕ. ᑖᓐᓇ  ᕿᒥᕐᕈᐊᖅ  ᐊᒥᓱᒻᒪᕆᓐᓄᑦ  ᐊᑐᐊᕐᓯᓲᓄᑦ  
ᑭᓐᖒᒪᒋᔭᐅᓪᓗᑐᖃᑦᑕᓚᐅᔪᖅ  ᐱᒋᐊᕐᑎᑕᐅᒋᐊᓪᓚᖁᔭᐅᑦᓱᓂ. ᑌᒣᒻᒪᑦ  
14-ᖑᒍᑎᖓ  ᕿᒥᕐᕈᐊᖅ  ᐃᓂᓪᓚᑎᕐᑕᐅᓕᓚᐅᔪᖅ  ᐅᖃᐅᓯᐅᑉ  
ᐁᑉᐹᓅᔭᕐᑕᐅᓱᓂ  ᑕᒻᒪᓯᒪᔪᐃᔭᕐᑕᐅᓱᑎᓗ  ᐅᖃᐅᓰᑦ  ᐱᖓᓱᐃᑦ, 
ᐊᑐᐊᒐᓐᖑᑎᑕᐅᑎᑦᓯᕕᒻᒦᓕᕐᓱᓂᓗ; ᕿᒥᕐᕈᐊᖅ  ᐊᒥᓲᓕᕐᑎᑕᐅᓛᕐᓂᐊᑐᖅ  
2017 ᐅᑭᐅᖓᓂ.

ᐅᓪᓗᐃᑦ  ᒪᓕᑦᓱᒋᑦ  ᓄᓇᕕᒻᒥ  ᐊᑑᑎᔭᐅᖃᑦᑕᓯᒪᔪᑦ
ᖃᐅᔨᓴᕐᓂᒧᑦ, ᐱᓇᓱᐊᕐᑕᐅᓯᒪᔪᓂᒃ  ᓄᐊᑦᓯᕙᓐᓂᒧᑦ  ᐊᓪᓚᖁᑎᓕᕆᓂᕐᒧᓗ  
ᐱᒍᑦᔨᕕᒃ  ᐱᓇᓱᐊᖃᑎᖃᓚᐅᔪᖅ  ᑲᑎᕕᒃ  ᐃᓕᓐᓂᐊᓂᓕᕆᔨᒃᑯᓂᒃ  
ᓴᕐᕿᑎᑦᓯᒐᓱᐊᕐᓱᑎᒃ  ᐅᓪᓗᓂ  ᒪᓕᑦᓱᓂ  ᓄᓇᕕᐅᑉ  ᐱᐅᓯᕆᓯᒪᔭᖓᓄᑦ  
ᐃᓕᓐᓂᐊᑎᓄᑦ  ᐃᓕᓐᓂᐊᑎᑦᓯᒍᑎᑖᕋᓱᐊᕐᑐᓄᑦ. ᐱᓇᓱᐊᖃᑎᒌᑦᑐᑦ  
ᖃᐅᔨᓴᕐᑐᒪᕆᐅᓚᐅᔪᑦ  ᐱᐅᓯᐅᒪᔪᓅᓕᖓᔪᓂᒃ  ᐊᑦᔨᖑᐊᕐᓅᓕᖓᔪᓂᓗ, 
ᐊᒻᒪᓗ  ᖃᓄᐃᓕᖓᓂᑦᓴᖓᓂᒃ  ᐱᖓᓱᓂᒃ  ᐃᑎᒐᑦᑐᑑᑉ  ᑕᑭᔫᑦᓱᓂ  
ᓯᑯᑦᓴᔭᑯᑖᒥᒃ. 37-ᓂᒃ  ᐊᑦᔨᒌᓕᐅᓚᐅᔪᑦ  ᓄᓇᕕᒻᒦᑐᓕᒫᓄᑦ  

ᐃᓕᓐᓂᐊᕕᓐᓄᑦ  ᑐᓂᐅᕐᖃᓱᒋᑦ. ᑌᒪᓐᖓᓂᑕᒐ, ᐊᒥᓱᒋᐊᓪᓚᓂᒃ  
ᐊᑦᔨᒌᓕᐅᕐᓯᒪᓕᕐᑐᑦ  ᐊᑦᔨᒌᓐᖏᑐᓄᑦ  ᐱᓇᓱᕝᕕᓅᕐᑐᓴᓂᒃ  ᐱᑐᑦᓯᒪᑦᓱᑎᒃ  
ᓄᓇᕕᒻᒥᐅᓄᑦ  ᐃᓄᓐᓄᑦ. 
 
ᑐᓴᕐᑎᓯᓂᖅ  ᑲᖏᕐᓱᔪᐊᕐᒥᐅᑦ  ᐱᐅᓯᕆᖃᑦᑕᓯᒪᔭᖏᑦᑕ  ᒥᑦᓵᓄᑦ
ᒫᑦᓯ  ᐱᒋᐊᕐᖃᒥᐅᑎᓗᒍ  2016-ᒥ, ᐱᓇᓱᑦᑎᕗᑦ  ᑕᑯᔭᐅᑎᑦᓯᓱᑎᒃ  
ᑐᓴᕐᑕᐅᑎᑦᓯᓚᐅᔪᑦ  ᑲᖏᕐᓱᔪᐊᕐᒥᐅᓄᑦ  ᑌᑦᓱᒪᓂᑕᐅᑦᓱᑎᒃ  
ᓄᐊᑕᐅᖃᑦᑕᓯᒪᔪᕕᓂᕐᓂᒃ  ᐊᕙᑕᐅᑉ  ᐊᓪᓚᓯᒪᔪᕆᕕᖓᓄᑦ  ᐊᒻᒪᓗ  
ᐃᓚᒋᓐᓂᓕᕆᕕᒻᒧᑦ  ᖃᐅᔨᓴᕐᑕᐅᖃᑦᑕᓯᒪᔪᓂᒃ.  75 ᐅᖓᑖᓂᑦᑐᑦ  
ᑲᖏᕐᓱᔪᐊᕐᒥᐅᑦ  ᐁᓯᒪᓚᐅᔪᑦ, ᑐᓴᐅᑎᒃᑯᑦ  ᐅᓂᒃᑳᑕᐅᑎᓪᓗᒋᑦ  
ᓈᓚᕐᑐᕕᓃᑦ  ᑭᑎᑕᐅᖃᑕᐅᑎᓐᓇᒋᑦ.  ᑕᑯᑦᓴᐅᑎᑦᓯᓯᐊᕐᑐᕋᑕᐅᓚᐅᔪᒻᒥᔪᑦ  
ᑕᑯᑎᑦᓯᒍᓐᓇᕈᓐᓇᐅᑎᓂᒃ  PowerPoint-ᒥᒃ  ᐊᑐᕐᓱᑎᒃ  ᑌᑦᓱᒪᓂᑕᕐᓂᒃ  
ᑕᑯᑦᓴᐅᑎᑦᓯᓱᑎᒃ  ᓄᓇᓕᖓᑕ  ᖃᓄᐃᓗᕐᕕᐅᕙᑦᑐᕕᓂᐅᓂᖓᓂᒃ.  
ᐃᓚᒌᑦᑐᐃᑦ  ᐊᓪᓚᑕᐅᒪᐅᑎᖏᓐᓂᒃ  ᑕᑯᔭᐅᑎᑦᓯᓱᑎᒃ  ᐊᕐᕌᒍᕐᓂ  1800-
ᒥᓂᑌᑦ  ᓄᐊᑕᐅᑎᓪᓗᒋᑦ  ᑕᑯᑦᓴᐅᑎᑦᓯᓂᕐᒨᒐᔭᕐᓱᑎᒃ. ᑕᑯᓐᓇᕋᑦᓴᒥᒃ  1960-
ᐄᑦ  ᐊᕐᕌᒍᖏᓐᓂᑕᒥᒃ  ᐱᕐᓈ  ᑕᑯᓐᓇᑎᑦᓯᓚᐅᔪᒻᒥᔪᖅ  ᑕᑯᓐᓇᑐᐃᓪᓗ  
ᓱᕐᕋᑕᐅᒻᒪᕆᑦᑐᕕᓂᐅᑦᓱᑎᒃ.

ᐊᓯᖏᑦ  ᐱᓇᓱᐊᕐᑕᐅᓚᐅᔪᒻᒥᔪᑦ
ᐸᕐᓀᓯᒪᓚᐅᕐᒥᔪᒍᑦ  ᑕᕝᕙᓂ  ᐊᕐᕌᒍᒥ  ᐊᒥᓱᓐᖑᒋᐊᕈᒪᑦᓱᒋᑦ  ᐱᐊᕋᕐᓄᑦ  
ᒥᑭᓂᕐᓴᓄᑦ  ᐊᑐᐊᒐᓕᐊᕆᕙᑦᑕᕗᑦ, ᓯᕗᓪᓕᐹᑦ  ᐱᐅᒋᔭᒻᒪᕆᐅᓚᐅᔪᒻᒪᑕ  
ᓄᓇᕕᒻᒥ.  ᒪᕐᕈᐃᑦ  ᐃᓄᑦᑎᑐᑦ  ᐊᓪᓚᓯᒪᐅᑎᑦᓴᖏᑦ  ᐱᔭᐅᓯᒪᓕᕐᑐᑦ  
ᐊᒻᒪᓗ  ᐱᓇᓱᐊᕐᑕᐅᓂᖏᑦ  ᑲᔪᓯᔭᐅᓛᕐᓱᑎᒃ  2016-2017 
ᐊᕐᕌᒍᖓᓂ.  ᐃᓐᖏᐊᕈᓯᐅᖃᑦᑕᓯᒪᔪᑦ  ᓄᓇᕕᒻᒥ  ᐱᓇᓱᐊᕐᑕᐅᓂᖏᑦ  
ᐱᒋᐊᕐᑕᐅᓚᐅᔪᒻᒥᔪᑦ. 

ᖃᕆᑕᐅᔭᑎᒍᑦ  ᑕᑯᒐᓱᐊᕐᕕᐅᑉ  ᑐᕌᒍᑎᖓ
http://www.avataq.qc.ca/fr/L-institut/Departements/
Recherche-bibliotheque-et-archives

ᐃᓚᒌᓐᓂᓕᕆᓂᖅ

ᐃᓚᒌᑦᑐᓂᒃ  ᖃᐅᔨᓴᕐᓂᖅ
ᐃᓄᐃᑦ  ᐱᐅᓯᑐᖃᖓᓅᓕᖓᔪᑦ  ᐅᓂᒃᑳᑕᐅᕙᓪᓗᖃᑦᑕᓯᒪᒻᒪᑕ, 1987-ᒥ  
ᐊᕙᑕᖅ  ᖃᐅᔨᓴᕐᓂᒪᕆᖃᕐᐸᓕᐊᓯᓚᐅᔪᖅ  ᐊᓪᓚᖁᑎᓕᐅᕆᑦᓱᓂ  ᐃᓄᐃᑦ  
ᓄᓇᕕᒻᒥᐅᑦ  ᐃᓚᒌᓐᓂᖏᓐᓂᒃ. ᐱᓇᓱᐊᓚᐅᔪᑦ  ᑐᕌᕐᓂᖃᕋᓱᐊᕐᓱᑎᒃ  
ᓲᖑᓯᐅᒥᑎᑦᓯᓗᑎᒃ  ᐃᓚᒌᑦᑐᑦ  ᑭᓇᐅᓂᖏᓐᓂᒃ  ᐃᓄᓐᓂ  
ᐊᒻᒪᓗ  ᐃᓚᒌᓪᓗᑐᕐᑐᓂᒃ  ᑲᑎᑎᑕᐅᑲᑦᑕᖁᔨᓐᖏᒧᑦ. 1987-ᒥᓂᑦ  
ᑲᑎᕐᓱᐃᓯᒪᓕᕐᑐᒍᑦ  23,000-ᓂᒃ  ᐃᓄᐃᑦ  ᓄᓇᕕᒻᒥ  ᐃᓚᒌᓐᓂᖏᓐᓂᒃ. 
ᐱᓇᓱᐊᕐᑕᐅᔪᖅ  ᑲᔪᓯᖏᓐᓇᑐᖅ  ᐃᓛᕐᑐᐃᖏᓐᓇᐸᑦᓱᑕᓗ  ᖃᒻᒥᓂᑕᕐᓂᒃ  
ᐊᑯᓂᓂᑕᕐᓂᓗ  ᖃᐅᔨᔭᕕᓂᕐᓂᒃ.

ᐃᓚᒌᑦᑐᑦ  ᑐᕐᓱᕋᐅᓯᖏᓐᓄᑦ  ᐊᓪᓚᓯᒪᐅᑎᒃ
ᐃᓚᒌᑦ  ᑐᕐᓱᕋᐅᓯᖏᑦ  ᐊᑦᔨᒌᓱᒍᓐᖏᑐᑦ  ᐃᓚᒌᑦᓱᑎᒃ  ᓇᓪᓕᐊᒍᓂᖓ  
ᑐᓐᖓᕕᒋᔭᓲᒍᒻᒪᑦ  ᑐᕐᓱᕋᐅᑎᓕᕐᒪᑕ  ᐃᓄᐃᑦ  ᐃᓚᒌᑦ.  ᐅᑭᐅᖏᑦ  
ᐊᕐᓇᐅᓂᖏᓪᓗ  ᐊᖑᑕᐅᓂᖏᓪᓗ  ᓱᕐᖁᐃᓱᒍᑕᐅᓲᑦ  ᖃᓄᖅ  
ᑐᕐᓱᕋᐅᑎᔪᑦᓴᐅᒪᖔᑕ  ᐊᖑᑎᐅᓗᑎᒃ  ᐊᖓᔪᑦᓯᓂᒃ, ᓄᑲᕐᓯᐅᓗᑎᒃ  
ᐊᕐᓇᓂᒃ, ᐊᖓᒥᓂᒃ, ᐊᓈᓇᑦᓯᐊᓕᕐᕿᒥᓂᓗ, ᐊᓯᖏᓐᓂᓗ. ᑖᒃᑯᐊ  
ᑐᕐᓱᕋᐅᓰᑦ  ᓇᓪᓕᑳᕐᑕᐅᓲᑦ  ᑐᓐᖓᕕᖃᕐᑎᓗᒋᑦ  ᐋᕐᕿᓱᕐᑕᐅᒪᔪᓂᒃ, 
ᐊᑦᔨᒌᓐᖏᑑᒍᓐᓇᓱᑎᓗ  ᑎᒍᐊᕐᓄᑦ  ᐃᓄᓪᓘᓃᑦ  ᓄᕗᒥᐅᔭᐅᑉᐸᑦ, 
ᐅᖓᕙᒥᐅᔭᐅᑉᐸᑦ  ᑕᓯᐅᔭᕐᔪᐊᒥᐅᔭᑉᐸᓘᓐᓃᑦ. ᑖᒃᑯᐊ  ᑐᕐᓱᕋᐅᓰᑦ  
ᐊᓯᐅᑲᓴᑦᓯᐊᓯᒪᔪᑦ, ᐊᑭᓐᓇᒥᐅᑌᓪᓗ  ᑐᓴᕋᑦᓯᐊᕕᓕᓃᑦ  ᐊᕐᕌᒎᕐᖃᒥᓚᐅᕐᑐᓂ  
ᐃᑲᔪᕐᓯᔪᒻᒪᕆᐅᓚᐅᔪᑦᓱᑎᒃ  ᐅᑎᕐᑎᑕᐅᓂᖏᓐᓄᑦ. ᐊᕐᕌᓂ  ᓄᑖ  
ᑐᕐᓱᕋᐅᓯᐅᒋᐊᓖᑦ  ᐅᖃᐅᓰᑦ  ᐊᑐᐊᒐᓐᖑᑎᑕᐅᓚᐅᔪᑦ.

ᖃᕆᑕᐅᔭᑎᒍᑦ  ᑕᑯᒋᐊᕐᕕᓴᐅᑉ  ᑐᕌᒍᑎᖓ
http://www.avataq.qc.ca/en/Institute/Departments/
Research-Library-and-Archives/Genealogy About-genealogy

ᖃᐅᔨᔭᐅᒍᒪᔪᓂᒃ  ᐱᓇᓱᐊᖃᑎᖃᕈᒪᔪᓄᓪᓗ  ᑐᑦᓯᕋᐅᑎᐅᕙᑦᑐᑦ
ᐊᕐᕌᒍᑕᒫᑦ, ᑐᑦᓯᕃᕕᐅᓚᑳᖏᓐᓇᓲᒍᔪᒍᑦ  ᐃᓚᒥᑕ  ᐊᓪᓚᑕᐅᒪᐅᑎᖏᓐᓂᒃ  
ᐱᑖᕈᒪᔪᓄᑦ, ᐊᒻᒪᓗ  ᐱᓇᓱᐊᖃᑎᖃᕋᓱᐊᖏᓐᓇᕋᓱᐊᕐᐸᒥᔪᒍᑦ  ᑲᑎᕕᒃ  
ᐃᓕᓐᓂᐊᓂᓕᕆᔨᒃᑯᓂᒃ, ᕿᑐᕐᖓᑖᕐᖃᒥᑦ  ᐃᑲᔪᕐᑕᐅᒍᑎᑦᓴᓂᒃ  
ᐱᓇᓱᐊᖃᑎᒌᒍᑎᖃᕐᓱᑕ.  240-ᑲᓵᑦ  ᐃᓚᒌᑦᑐᑦ  ᐊᓪᓚᓯᒪᔭᐅᒍᑎᖏᓐᓂᒃ  
ᐊᓯᖏᓐᓂᓗ  ᖃᐅᔨᔭᐅᒍᒪᔪᓂᒃ  ᐁᑦᑐᑐᐃᓲᒍᔪᒍᑦ  ᐃᓄᓐᓄᑦ, ᐃᓕᓵᓄᑦ  
ᕿᑐᕐᖓᑖᕐᖃᒥᓐᓄᑦ, ᐃᓄᒻᒪᕆᓐᓄᓗ  ᓄᓇᓕᓕᒫᑲᓵᓄᑦ  ᓄᓇᕕᒻᒥ.  
ᑕᕝᕙᓂ  ᐊᕐᕌᒍᒥ, ᐃᓚᒌᓐᓂᓕᕆᔨᕗᑦ  ᐃᓄᐃᑦ  ᐊᑎᑐᖃᕆᓯᒪᔭᖏᓐᓂᒃ  
ᐊᑐᐊᒐᓕᐅᓚᐅᔪᒻᒥᔪᖅ.

 

ᐃᓚᒌᑦ  ᑐᕐᓱᕋᐅᓯᖏᑦᑕ  
ᐊᓪᓚᓯᒪᐅᑎᖓ
© ᒥᓯᐊᓪ  ᐸᑦ  - ᐊᕙᑕᖅ

ᐃᓚᒌᓐᓂᓕᕆᔨ  ᒫᑕ  ᐹᓕᓴ  ᐃᓚᒌᑦᑐᑦ  ᑐᕐᓱᕋᐅᓯᖏᓐᓂᒃ  ᑕᑯᑎᑦᓯᔪᖅ  
ᓄᓇᓕᓐᓂ  ᐱᐅᓯᑐᖃᓕᕆᔨᓂᒃ
© ᒥᓯᐊᓪ  ᐹᑦᕆ  - ᐊᕙᑕᖅ

ᓄᓇᕕᒻᒥᐅᑦ  ᐃᓄᐃᑦ  
ᓱᓕᔪᖑᐊᓕᐅᕐᕕᖁᑎᖓ  

ᐃᓄᑦᑎᑑᓂᐅᑉ  ᓴᑐᕐᑕᐅᒐᓱᐊᕐᓂᖓᓄᑦ  ᐱᓇᓱᐊᕈᑎᕕᓂᖅ  
ᑐᑭᒧᐊᒍᑎᒋᑦᓱᒍ, ᓱᓕᔪᓐᖑᐊᓕᕆᓂᖅ   ᐱᒋᐊᕐᑎᑕᐅᓚᐅᔪᕗᖅ  
2009-ᒥ  ᓯᕗᒧᐊᑦᑎᑕᐅᒐᓱᐊᕐᑎᓗᒍ  ᓄᑖᖅ  ᐃᓄᐃᑦ  
ᑐᓴᐅᒪᖃᑎᒌᓐᓂᕆᓲᖓ  ᐃᓄᑦᑎᑐᑦ, ᓱᒐᓗᑦᑐᖅ  ᓄᓇᕕᒻᒥᐅᓂ  ᐅᕕᒐᕐᑐᓂ. 
ᓱᓕᔪᓐᖑᐊᓕᐅᕐᐸᓂᖅ  ᐅᑯᓂᖓ  ᐱᖓᓱᓗᐊᓐᖑᐊᓂᒃ  ᑐᕌᕐᓂᖃᕋᓱᐊᕐᐳᑦ: 
ᐃᓕᓐᓂᐊᕕᓐᓂ  ᓄᓇᓕᓐᓂᓗ  ᓱᓕᔪᓐᖑᐊᓕᐅᕆᐅᕐᓴᓂᖃᕐᐸᓗᓂ, 
ᓱᓕᔪᓐᖑᐊᓕᐊᕆᒐᑦᓴᓕᐅᕐᐊᓗᑎᒃ  ᐃᓄᑦᑎᑑᕐᑐᓂᒃ, 
ᓴᕐᕿᑎᑦᓯᓗᓂᓗ  ᐃᒻᒥᓂᕐᓱᒍᓐᓇᓯᐊᕐᑐᓂᒃ  ᓱᓕᔪᓐᖑᐊᓕᐅᕐᑎᓂᒃ. 
ᐅᓪᓗᒥᒧᑦ  ᐊᒥᓱᕕᐊᓗᑦᓴᓱᑕ  ᓱᓕᔪᓐᖑᐊᓕᐅᕆᐅᕐᓴᓯᒪᓕᕐᑐᒍᑦ  
ᐱᓇᓱᐊᖃᑎᖃᕐᓯᒪᓕᕐᑕ  50 ᒥᑦᓵᓃᑐᓂᒃ  ᐅᕕᒐᕐᑐᓂᒃ  ᐊᑕᐅᓯᕐᒥᓗ  
ᓱᓕᔪᓐᖑᐊᑕᐅᒃᑫᓯᒪᓕᕐᓱᑕ  ᑲᐅᑦᔭᔪ-ᒥᒃ, ᑖᓐᓇᓗ  ᓄᓇᕕᒻᒥ  
ᐊᒥᓱᕕᓪᓗᐊᖏᒃᑲᓗᐊᕐᓱᒍ  ᓱᓕᔪᓐᖑᐊᑕᐅᓯᒪᓕᕐᓱᓂ. ᓀᓪᓕᑎᕐᓯᒪᔪᖅ  
ᓱᓕᔪᓐᖑᐊᑕᕕᓂᖅ  13-ᖑᒍᑎᒧᑦ  ᕿᒥᕐᕈᐊᒨᕐᑕᐅᓚᐅᔪᖅ  ᑐᒥᕗᑦ-ᒧᑦ. 

ᑕᕝᕙᓂ  ᐊᕐᕌᒍᕐᒥ  ᓱᓕᔪᓐᖑᐊᓕᐅᕐᕕᒃ  ᐊᒥᓱᑲᓪᓚᓂᒃ  
ᐱᓇᓱᐊᖃᑦᑕᓚᐅᔪᖅ. ᓯᕗᓪᓕᐹᒥ, ᓴᕐᕿᑎᑦᓯᒋᐊᓐᖓᓚᐅᔪᖅ  
ᓴᓇᓐᖑᐊᑏᑦ/ᑕᑯᒥᓇᕐᑐᓕᐅᕐᑏᑦ  ᒧᓐᑐᔨᐊᒦᑫᓐᓇᐸᓐᓂᐊᓕᕐᑎᓗᒋ  (ᑖᓐᓇ  
ᐊᐅᒫᒡᒌᕕᑎᒎᕐᑐᖅ  ᑯᐯᓪᓗ  ᑕᑯᒥᓇᕐᑐᓕᐅᕐᑏᑦ  ᑐᕐᖃᑕᕐᕕᖓᑎᒍᑦ), 
ᓴᓇᓐᖑᐊᑏᑦ  ᐱᓇᓱᐊᕈᕐᓯᓂ  ᑕᑯᒥᓇᕐᑐᓕᐅᕆᐊᕐᑐᓯᒪᑎᓗᒋᑦ  
ᓴᓇᔭᕕᓂᕐᒥᓂᓗ  ᑯᐯᒃ  ᓯᑎ-ᒥ  ᑕᑯᔭᐅᑎᑦᓯᓱᑎᒃ. ᑲᐅᑦᔭᔪᖅ  
ᓱᓕᔪᓐᖑᐊᓕᐊᕆᔭᐅᓚᐅᔪᒻᒥᔪᖅ  ᓈᓚᐅᑎᒃᑯᑐᐃᓐᓇᖅ  ᒧᓐᑐᔨᐊᑉ  
ᑐᓴᐅᑎᖓᑕ  ᓂᐱᓕᐅᕐᕕᖓᓂ; ᐃᓂᓪᓚᕆᐊᑦᓯᐊᑕᐅᒐᓱᖏᓐᓈᑐᖅ  
ᓂᐱᖏᓪᓗ  ᓱᕐᕙᖏᑦ  ᓈᒻᒪᓈᕐᑎᑕᐅᑦᓯᐊᕋᓱᐊᕐᓱᑎᒃ. ᒫᑦᓯ  2015-ᒥ  
ᐳᕕᕐᓂᑐᒥ  ᐱᓐᖑᐊᓂᕐᔪᐊᖃᕐᑎᓗᒍ  ᓱᓕᔪᓐᖑᐊᑕᐅᒌᑐᐊᕐᒪᑦ, 
ᓱᓕᔪᓐᖑᐊᖅ  ᒪᓂᔭᐅᓚᐅᔪᔪᖅ  ᑰᑦᔪᐊᒥᐅᓄᑦ, ᑰᑦᔪᐊᒥᐅᓗ  
ᓱᓕᔪᓐᖑᐊᓕᐅᕐᕕᖁᑎᑖᕈᒪᑦᓱᑎᒃ.

ᑲᐅᑦᔭᔫᑉ  ᓱᓕᔫᓐᖑᐊᑕᐅᓂᖓ  
ᐳᕕᕐᓂᑐᒥ  
ᐱᓐᖑᐊᓂᕐᔪᐊᖃᕐᑎᓗᒍ  
2015-ᒥ
© ᐊᕙᑕᖅ

ᑐᓂᕐᑕᓂᐊᓂᓕᕆᓂᖅ

ᓇᑦᔪᕕᓂᖅ  ᐃᓄᓐᖑᐊᖅ  
ᓈᕝᕚᑕᕕᓂᖅ  JeGn-
2-ᒥ  ᓇᔪᒐᐅᓚᐅᕐᑐᕕᓂᕐᒥ  
(ᑲᖏᐊᑲᓪᓚᒥ) ᕿᑭᕐᑕᔪᐊᒥ  
- ᐃᓕᓵᓄᑦ  ᓴᒡᒐᑕᕕᓂᖅ  
2013-ᒥ
© ᐊᕙᑕᖅ

ᑐᓂᕐᑕᓂᐊᕐᑏᑦ  ᖃᐅᔨᓴᕐᓂᖃᒻᒪᕆᑉᐸᐳᑦ  ᓄᓇᕕᒻᒥᐅᑦ  
ᕿᒻᒪᖁᔭᐅᒍᑎᒋᓯᒪᔭᖏᓐᓂᒃ.  ᓴᒡᒐᓲᑦ  ᐃᑦᓴᓂᑕᕐᓂᒃ  ᐱᑕᖃᕐᒪᖔᑕ  
ᕿᓂᕐᓱᑎᒃ  ᑐᓂᕐᑕᓂᐊᕐᕕᐅᖁᔭᐅᔪᓂᒃ, ᐃᓕᓐᓂᐊᑎᑦᓯᓲᒍᑦᓱᑎᓗ  
ᐃᓄᓐᓂᒃ  ᐅᕕᒃᑲᓂᒃ  ᐃᑦᓴᓂᑕᕐᓂᐊᕆᐅᕐᓴᑎᑦᓯᓲᒍᑦᓱᑎᒃ, ᖃᐅᔨᓴᕐᓱᑎᓗ  
ᐱᐅᓯᐅᒦᒋᐊᕈᑎᑦᓴᓂᒃ  ᐃᓄᐃᑦ  ᓯᕗᓪᓕᕕᓂᖏᑦᑕᓗ  ᐱᐅᓯᑐᖃᖏᓐᓂᒃ  
. ᐊᑐᓂᑦ  ᐱᓇᓱᐊᕐᑕᐅᔪᖅ  ᐃᓚᖃᓲᖅ  ᖃᐅᔨᔭᐅᑎᑦᓯᓂᕐᒥᒃ  
ᐊᒡᒍᑐᐃᓂᕐᒥᓗ  ᑕᑯᔭᕕᓂᕐᒥᓂᒃ  ᑐᕌᖓᑎᓗᒋᑦ  ᑕᒪᖏᓐᓄᑦ  ᐃᓄᓐᓄᑦ  
ᑭᓇᓕᒫᓄᓗ. ᑐᓂᕐᑕᓂᐊᕐᓂᐅᓲᑦ  ᐊᑦᔨᒌᓲᒍᓐᖏᑐᑦ  ᑕᒫᑦᓯᐊᖅ, ᑭᓯᐊᓂ  
ᐃᓕᓐᓂᐊᑎᑦᓯᒍᑕᐅᓂᕆᓲᖓ  ᐃᓚᒋᔭᐅᓪᓚᕆᑉᐸᑐᖅ  ᐱᓇᓱᐊᕐᑕᐅᔪᓕᒫᓂ.

2015-2016-ᒥ  ᐱᓇᓱᐊᕐᑕᐅᔪᕕᓃᑦ

ᐊᑐᐊᒐᓐᖑᑎᑕᐅᑎᑦᓯᓂᐅᕙᑦᑐᖅ
ᑕᕝᕙᓂ  ᐊᕐᕌᒍᕐᒥ, ᑐᓂᕐᑕᓂᐊᕐᓂᓕᕆᕕᒃ  ᐊᑐᐊᒐᕐᓂᒃ  
ᓄᐃᑕᐅᑎᑦᓯᒐᓱᐊᕐᓱᓂ  ᑲᔪᓯᑦᓭᓇᕐᐸᑐᖅ  ᓄᓇᕕᒻᒥ  ᐱᐅᓯᐅᖃᑦᑕᓯᒪᔪᓄᑦ  
ᐃᓕᖓᔪᓂᒃ, ᑲᓇᑕᒥ  ᐱᐅᓯᐅᖃᑦᑕᓯᒪᔪᓄᑦ  ᐱᒻᒪᕆᐅᓂᖃᕐᓱᑎᒃ  
ᐊᑑᑎᔭᐅᖃᑦᑕᓯᒪᒻᒪᑕ.  ᐊᕐᕌᒍᐃᑦ  ᐊᕙᑎᓪᓗ  ᑕᓪᓕᒪᓪᓘᑦ  (25) ᐅᖓᑖᓄᑦ  
ᐊᕙᑕᐅᑉ  ᑐᓂᕐᑕᓂᐊᓂᓕᕆᕕᖓ  ᑐᓴᕋᑦᓴᓕᐅᕐᑎᒋᔭᐅᖃᑦᑕᓯᒪᓕᕐᑐᖅ, 
ᓯᑯᑦᓴᔭᕐᑎᒍᓪᓗ  ᑐᓴᕋᑦᓴᓕᐅᖃᑦᑕᓱᓂ, ᐊᒻᒪᓗ  ᓇᐅᓕᒫᓄᑦ  
ᖃᐅᔨᔭᐅᔪᑦᓴᓂᒃ  ᓄᐃᑦᓯᕙᑦᓱᓂ. ᐊᑦᑕᓀᓪᓕᑎᕆᐊᑦᓯᐊᓗᒋᑦ  ᑕᒪᒃᑯᐊ  
ᓄᐃᖃᑦᑕᓯᒪᔭᖏᑦ  ᑌᒣᒋᐊᖃᓕᓚᐅᔪᒐᑦᑕ  ᐊᑐᐊᒐᔨᐅᕋᔭᕐᑐᓂᒃ  
ᓄᓇᕕᐅᑉ  ᐊᕐᕌᒍᓂ  4,000-ᓂ  ᐱᐅᓯᕆᓯᒪᔭᖓᑦᑕ  ᒥᑦᓵᓄᑦ. ᑲᓇᑕᒥ  
ᐱᐅᓯᐅᓯᒪᔪᓄᑦ  ᓄᓇᕕᒃ  ᐊᒥᓱᑦᔭᖏᑦᑐᓂᒃ  ᑐᑭᓯᓴᕈᑎᑦᓴᓂᒃ  
ᖃᓄᐃᑦᑐᑰᕐᓯᒪᒻᒪᖔᑦ  ᐱᑕᖃᓪᓗᐊᕌᓗᑦᔭᖏᑦᑐᓄᑦ  ᐃᓚᒋᔭᐅᒻᒪᑦ  
ᓇᐅᓕᒫᓄᑦ  ᖃᐅᔨᔭᐅᒍᒪᒐᔭᕐᑐᓂᒃ. ᐊᑐᐊᒐᓐᖑᑕᐅᒐᔭᕐᑐᑦ  ᖃᖓ  
ᐃᓄᓐᓄᑦ  ᐊᓂᕐᑎᕆᔪᓕᒫᓄᑦ  ᐃᓄᑐᐃᓐᓇᐅᖏᑦᑐᒐᓴᓐᓄᑦ  ᖃᖓ  
ᓄᓇᒋᔭᐅᒋᐊᓯᓚᐅᕐᓂᒪᖔᑦ  ᐊᕐᕌᒍᐃᑦ  1900 ᑎᑭᐅᑎᑦᓯᒋᑦ  
ᐊᑑᑎᔭᐅᓯᒪᔪᓂᒃ  ᐅᓂᒃᑳᑐᓂᒃ  ᐊᑐᐊᒐᓐᖑᑕᐅᑎᑦᓯᒍᒪᔪᒍᑦ. 
ᐊᑐᐊᒐᓕᐊᖅ  ᖃᓄᖅ  ᐱᐅᓯᖃᕐᑐᕆᔭᐅᓯᒪᒻᒪᖔᑕ  ᐅᖃᖃᑎᒌᒍᑎᑦᓴᓂᒃ  
ᐃᓗᓕᖃᕋᔭᕐᒥᔪᖅ  ᐊᒻᒪᓗ  ᖃᖓ  ᐃᓄᓐᓄᑦ  ᓇᔪᕐᑕᐅᒋᐊᓯᓚᐅᕐᓂᒪᖔᑦ  
ᐃᓱᒪᒋᔭᐅᔪᓂᒃ  ᐊᓪᓚᓯᒪᒐᔭᕐᒥᓗᑎᒃ, ᒪᕐᕈᐃᓕᕿᖓᔪᓂᒃ  
ᐃᓱᒪᒋᔭᐅᓲᒍᒻᒪᑦ  ᖃᖓ  ᐃᓄᓐᓄᑦ  ᓄᓇᕕᒃ  ᓇᔪᕐᑕᐅᒋᐊᓯᓚᐅᕐᓂᒪᖔᑦ. 
ᓄᓇᕕᐅᑉ  ᐱᐅᓯᕆᖃᑦᑕᓯᒪᔭᖏᓐᓂᒃ  ᐊᑐᐊᒐᓕᐊᖅ  ᐊᓪᓚᑕᐅᓂᖓ  
ᐱᓐᖑᑕᐅᕙᓪᓕᐊᓕᕐᑐᑦ.



28

ᑕᒐᑕᒐ  ᐱᓇᓱᐊᕐᑕᐅᔪᑦ
ᑕᕝᕙᓂ  ᐊᕐᕌᒍᕐᒥ, ᑐᓂᕐᑕᓂᐊᕐᓂᓕᕆᕕᒃ  ᐱᓇᓱᒋᐊᓕᒻᒥᓂᒃ  
ᐱᓇᓱᐊᑦᓭᓇᕐᐸᑐᖅ, ᓄᑖᓂᓗ  ᐱᕙᓪᓕᐊᔭᐅᒋᐊᓕᓂᒃ  ᖃᕆᑕᐅᔭᒧᑦ  
ᐃᓕᐅᕐᙯᕙᑦᓱᓂ, ᓄᓇᓕᓐᓄᑦ  ᑲᑎᒪᒍᒪᔪᓄᑦ  ᐊᒥᓱᓄᑦ  
ᑐᑦᓯᕌᒍᖏᓐᓇᐸᑦᓱᑎᓗ  ᑲᒪᑦᓯᐊᕋᓱᐊᕋᓗᐊᕐᒥᓱᑎᒃ  ᑐᓂᕐᑕᓂᐊᓂᓕᕆᕕᒻᒥ  
ᐱᑦᓴᑖᕐᕕᐅᒍᓐᓇᑐᓂᒃ, ᐱᒻᒪᕆᐅᑦᓱᑎᓗ  ᐱᓇᓱᐊᕐᐸᑕᖏᑦ  ᐅᐱᓐᓇᕋᓂ  
ᐱᑦᓴᑖᕐᕕᓴᓂᒃ  ᐱᕙᓪᓕᐊᑎᑦᓯᒐᓱᐊᕐᕕᐅᒐᒥ  ᐊᑐᓲᒍᑦᓱᓂᓗ.

ᑕᑯᑦᓴᐅᑎᑦᓯᓂᐅᓯᒪᓕᕐᑐᑦ
ᑐᓂᕐᑕᓂᐊᕐᓂᓕᕆᕕᒃ  ᐃᓚᐅᕕᖃᓚᐅᔪᒻᒥᔪᖅ  ᑕᑯᑦᓴᐅᑎᑦᓯᓂᕐᒧᑦ  ᐃᒫᒃ  
ᑌᔭᐅᒍᓯᓕᒻᒥᒃ: Fragments d’humanité: Archéologie du Québec 
Pointe-à-Callière ᑕᑯᔭᕐᑐᑯᕕᖓᓂ, ᐃᑦᓴᓂᑕᕐᓂᒃ  ᐱᑕᖃᕐᑎᓯᑦᓱᑎᒃ, 
ᑐᑭᓯᓇᕈᑎᖏᓐᓂᒃ  ᐱᓇᓱᐊᕐᓯᒪᖃᑎᒋᑦᓱᒋᑦ. ᐱᒍᑦᔨᕕᐅᒻᒥᔪᓂᒃ  ᐊᕙᑕᕐᒥ, 
ᑐᓂᕐᑕᓂᐊᕐᓂᓕᕆᕕᒃ  ᑕᑯᑦᓴᐅᑎᑦᓯᓚᐅᔪᒻᒥᔪᖅ  ᓄᓇᕕᒻᒨᓕᖓᔪᓂᒃ  
ᐃᒫᒃ  ᑌᔭᐅᒍᓯᓕᒻᒥᒃ: En terre Inuit Musée dauphinois in 
Grenoble ᑕᑯᔭᕐᑐᑯᕕᖓᓂ, ᑕᕆᐅᕐᔪᐊᑉ  ᐊᑭᐊᓂ  ᐅᐃᒍᐃᕐᔪᐊᑯᑦ  
ᓄᓇᖓᓂ. ᑐᓂᕐᑕᓂᐊᕐᓂᓕᕆᕕᒃ  ᐱᓇᓱᐊᖃᑎᖃᓚᐅᔪᒻᒥᔪᖅ  
ᑐᕐᓱᔫᑉ  ᒥᕐᖑᐃᓯᕐᕕᖓᓂ  ᑕᑯᑦᓴᐅᑎᑦᓯᕕᖓᓂ  ᐋᕐᕿᓱᐃᖃᑕᐅᑦᓱᓂ  
ᑐᑭᓯᓇᕐᑎᓯᕕᖓᓃᓛᕐᑐᓂᒃ, ᖃᐅᔨᓴᕐᓂᑯᑦ  ᐃᑲᔪᕐᓯᒪᑦᓱᒋᑦ, 
ᖃᓄᕐᓗ  ᐃᓂᓪᓚᖓᒍᓐᓇᒪᖔᑕ  ᐋᕐᕿᓱᐃᖃᑎᐅᑦᓱᓂ  ᓚᐅᔪᒻᒥᔪᖅ  
ᐊᓪᓚᓯᒪᔪᕐᑕᖏᓐᓂᓗ  ᐋᕐᕿᓱᐃᖃᑕᐅᑦᓱᓂ, ᐊᒻᒪᓗ  ᓇᓪᓕᑳᕐᑎᐅᓚᐅᔪᑦᓱᓂ  
ᖃᓄᐃᑦᑐᓂᒃ  ᐃᑦᓴᓂᑕᕐᓂᒃ  ᑕᑯᑦᓴᐅᑎᑦᓯᔪᑦᓴᐅᒪᖔᑕ.

2015-2016-ᒥ  ᓄᓇᒥ  ᑐᓂᕐᑕᓂᐊᕐᓂᐅᓚᐅᔪᑦ

ᖁᔾᔪᑑᖅ
2015 ᐊᐅᔭᖓᓂ, ᑐᓂᕐᑕᓂᐊᓂᖃᓚᐅᔪᖅ  ᖁᔾᔪᑑᒥ  ᓴᓪᓗᒥᐅᓄᑦ  
ᑲᖏᕐᓱᔪᐊᒥᐅᓄᓪᓗ  ᑖᕙᓂ  ᑐᓂᕐᑕᓂᐊᖁᔭᕕᓂᐅᒐᒥᒃ  ᑖᕙᓂ  
ᕿᑭᕐᑕᒥ  ᐱᐅᓯᐅᓯᒪᔪᓂᒃ  ᐊᓪᓚᖁᑎᓕᐅᖁᔨᑦᓱᑎᒃ  ᑐᑦᓯᕋᓚᐅᔪᒻᒪᑕ, 
ᐱᒻᒪᕆᐊᓗᓂᒃ  ᐱᐅᓯᖃᕐᕕᐅᓯᒪᒻᒪᑦ  ᑖᕙᓐᓇ.  ᖁᔾᔪᑑᒥ  ᓴᒡᒐᓂᖅ  
ᐊᕐᕕᐊᓗᑕᖃᖃᑦᑕᓚᐅᔪᖅ  ᓯᓚᑦᓯᐊᖑᖃᑦᑕᖏᓐᓂᑯᖓᓄᑦ, ᑭᓯᐊᓂ  
ᑖᕙᓂ  ᐱᓇᓱᐊᖃᑎᒌᑦᑐᑦ  ᕿᓂᕐᕕᓴᑦᓯᐊᕌᓗᒻᒥᒃ  ᑕᑯᓚᐅᔪᑦ  ᐊᒻᒪᓗ  
ᐅᑎᑦᓴᐅᑎᒋᓛᕐᓱᑎᒃ  ᑖᕗᖓ.

ᑰᕕᒃ
ᑐᓂᕐᑕᓂᐊᕐᓂᓕᕆᕕᒃ  ᐊᑐᐃᓐᓇᕈᕐᑎᓂᖃᓚᐅᔪᖅ  ᓯᕗᓪᓕᐹᑦᓯᐊᒥᒃ  
ᑰᕕᐅᑉ  ᐹᖓᓂ  ᓈᓭᓂᑦᓴᒥᓂᒃ  ᑰᖓᑕᓗ  ᐃᓚᖓᓂᒃ  ᑖᑦᓱᒥᖓᑦᓭᓇᖅ  
ᐊᑦᓯᕋᕐᑕᐅᒍᑎᓕᒻᒥᒃ, ᐊᑯᓕᕕᒻᒥᐅᑦ  ᑐᑦᓯᕋᐅᑎᒋᓯᒪᒻᒪᐅᒃ  
ᖃᐅᔨᓴᕐᑕᐅᖁᑦᓱᒍ. ᑖᕙᓐᓇ  ᐊᒥᓲᓕᕙᓪᓕᐊᑐᐃᓐᓇᑐᓄᑦ  ᐁᕕᐅᕙᑦᑐᖅ  
ᐊᖑᓇᓱᑦᑐᓄᑦ  ᐃᖃᓗᓐᓂᐊᕆᐊᕐᑐᓄᓗ, ᐊᒻᒪᓗ  ᐊᑯᓕᕕᒥᐅᑦ  
ᐃᓱᒫᓗᒋᔭᖃᕐᐸᓕᐊᑐᐃᓐᓇᓱᑎᒃ  ᐊᒥᓱᓄᑦ  ᐁᕕᐅᑲᑦᑕᐸᓪᓕᐊᑐᐃᓐᓇᓂᖓᓄᑦ  
ᑐᓂᕐᑕᑕᓖᑦ  (ᐃᑦᓴᓂᑕᕐᑕᓖᑦ) ᓱᒃᑯᑕᐅᕙᓪᓕᐊᑐᐃᓐᓇᓯᓇᐅᓕᕐᒪᑕ.  
ᓈᓭᕕᐅᒋᐊᖃᕐᓂᖏᑦ  ᑰᕕᐅᑉ  ᐹᖓᓃᑦᑐᑦ  ᐃᓱᒪᒋᔭᐅᓗᐊᓐᖑᐊᑐᐃᑦ  
ᑕᑯᔭᐅᓯᒪᔪᑦ, ᑭᓯᐊᓂ  ᐊᖏᓂᓗᐊᓐᖑᐊᕌᓗᐊ  ᐱᓇᓱᐊᕐᕕᐅᒋᐊᖃᓪᓚᕆᑦᑐᖅ. 
ᑌᒣᒐᓗᐊᕐᑎᓗᒍ, 50-ᐄᑦ  ᑐᓂᕐᑕᓂᐊᕐᕕᐅᒋᐊᓖᑦ  ᓇᓗᓀᕐᑕᐅᓯᒪᔪᑦ  
ᐊᑦᑕᓇᕐᑐᒦᓗᐊᓐᖑᐊᓂᖏᑦ.

ᐊᓐᓇᑐᐃᒐᓱᐊᕐᓂᒧᑦ  ᓴᒡᒐᓂᐅᒋᐊᓖᑦ
ᑐᓂᕐᑕᓂᐊᕐᕕᓭᑦ  ᑕᑯᔭᐅᓗᑭᓲᑦ  ᓄᓇᓕᐅᑉ  ᖃᓂᑕᖓᓂ  ᐊᓪᓛᓗ  
ᓄᓇᓕᐅᑉ  ᐃᓗᐊᓂ. ᐅᑭᐅᕐᑕᑐᖅ  ᐸᕐᓀᓯᒪᒍᑎᐅᓕᕐᑎᓗᒍ  ᓄᓇᕕᒻᒥᓗ  
ᓄᓇᓖᑦ  ᐱᕙᓪᓕᐊᕕᐅᕙᓪᓕᐊᑐᐃᓐᓇᓱᑎᒃ, ᐊᓐᓇᑐᐃᒐᓱᐊᕐᓂᓂᒃ  
ᓴᒡᒐᓂᖃᓪᓚᕆᒋᐊᖃᓕᕐᑐᖅ  ᐃᓪᓗᕈᐊᓕᐅᕐᓂᐅᖃᑦᑕᓚᖓᔪᐃᑦ  
ᐱᒋᐊᕐᑕᐅᓚᐅᕐᑎᓇᒋᑦ.  ᐅᐃᒪᓇᓕᕐᑐᓂᒃ  ᓈᓭᓯᒪᒋᐊᖃᓕᕐᑐᒍᑦ  
ᑐᓂᕐᑕᓂᐊᕐᕕᐅᒋᐊᓕᓂᒃ  ᓄᓇᕕᒻᒥ  ᓄᓇᓕᓐᓂ  ᐊᒻᒪᓗ  ᐃᑉᐱᒌᓐᓇᓗᒋᑦ  
ᐅᔭᕋᕐᓂᐊᕕᐅᒍᒪᔪᐃᑦ  ᐊᒻᒪᓗ  ᐃᓪᓗᕈᐊᓕᐅᕐᕕᐅᒍᒪᔪᐃᑦ  ᓄᓇᕕᒻᒥ. 

ᖃᕆᑕᐅᔭᑎᒍᑦ  ᑕᑯᒋᐊᕐᕕᓴᐅᑉ  ᑐᕌᒍᑎᖓ
http://www.avataq.qc.ca/fr/L-institut/Departements/
Archeologie

ᑐᓂᕐᑕᓂᐊᕐᑎ  ᑖᒥ  ᐅᐃᑖᓗᑦᑐᖅ  
ᓴᒡᒐᑐᖅ  ᖁᔾᔪᑑᒥ
© ᕈᐱᐊᕐ   ᕝᕆᓯᐊᑦ  - ᐊᕙᑕᖅ

ᑕᑯᔭᑦᓴᑯᕕᓕᕆᓂᖅ

ᐁᓴᑭ  ᐸᑦᓚᔮᖑᓯᒪᔪᖅ, 
ᔦᐱᑎ  ᓄᓐᖓᖅ  ᔨᓂ  
ᓄᓐᖓᓗ  ᖃᕐᒪᐅᓂᕋᕐᑕᐅᔪᒥ  
ᓴᓂᕐᕓᓯᒪᕕᒻᒦᑐᑦ
© Éric Ferland - ᐊᕙᑕᖅ

ᑕᑯᔭᑦᓴᑯᕕᓕᕆᕕᒃ  ᓴᐳᒻᒥᓯᒪᕗᖅ  ᑕᑯᔭᑦᓴᑯᕕᐅᒻᒥᔪᓂᒃ  ᐊᓯᖏᓐᓂᓗ  
ᓴᐳᒻᒥᒐᓱᐊᕐᑐᓂᒃ  ᐱᐅᓯᐅᒥᑎᑦᓯᒐᓱᐊᕐᓱᑎᓗ  ᐱᐅᓯᑐᖃᕐᑎᒍᑦ  
ᕿᒻᒪᖁᔭᐅᒍᑎᐅᒍᓐᓇᑐᓂᒃ  ᓴᓇᓐᖑᐊᓯᒪᔪᓂᓗ  ᓄᓇᕕᒻᒥ. 
ᐃᑉᐱᒋᔭᐅᓗᐊᓐᖑᐊᓂᕐᐹᖅ  ᐱᕙᓪᓕᐊᒋᐊᖃᕐᓂᖓ  ᓄᓇᕕᒻᒥᐅᑦ  
ᐱᐅᓯᑐᖃᕐᒥᓂᒃ  ᖃᐅᔨᒪᑎᑦᓯᐊᕋᓱᐊᕐᓗᒋᑦ  ᐱᐅᓕᑦᓯᒐᓱᐊᕐᓂᒥᓪᓗ. 
ᐁᑦᑐᑕᐅᕙᓐᓂᒥᒍᑦ, ᑕᑯᔭᒐᖃᕐᕕᓕᕆᓂᖅ  ᓱᖏᕐᑐᐃᒍᑎᓕᒃ  
ᓴᓇᓐᖑᐊᓂᐅᓲᑦ  ᐱᕙᓪᓕᐊᔭᐅᒋᐊᖃᕐᓂᖏᓐᓂᒃ  ᐊᒻᒪᓗ  ᐃᑦᓴᓂᑕᕐᓂᒃ  
ᓄᐊᑦᓯᓂᕆᓲᑦᑎᓂᒃ  ᑕᑯᑎᑦᓯᓱᑎᒃ  ᓄᓇᕕᒻᒥᐅᑦ  ᐊᑦᔨᒌᓐᖏᑐᕐᑎᒍᑦ  
ᐱᐅᓯᑐᖃᕐᒥᓂᒃ  ᐱᓇᓱᐊᕈᑎᖃᓲᒍᒻᒪᑕ. ᐱᒋᐊᕐᑎᓯᓲᖅ  ᐃᓚᐅᕙᑦᓱᓂᓗ  
ᐃᓕᓐᓂᐊᑎᑦᓯᓂᕐᓄᑦ, ᐱᐅᓕᑦᓯᒐᓱᐊᕐᓂᓄᑦ, ᓱᔪᑎᑦᓯᑌᓕᒐᓱᐊᕐᓂᓄᑦ, 
ᐊᓪᓚᖁᑎᓕᐅᕆᓂᕐᓄᑦ, ᓇᐅᑦᓯᑐᕐᑕᐅᓂᖏᓐᓄᑦ, ᐃᕐᐸᑎᑕᐅᓂᖏᓐᓄᑦ  
ᐱᐅᓯᐅᒥᒋᐊᕐᑕᐅᓂᖏᓐᓄᓗ  ᓄᓇᕕᒻᒥᐅᑦ  ᐃᓄᐃᑦ  ᓴᓇᓐᖑᐊᓂᕆᓲᖏᑎᒍᑦ  
ᐱᐅᓯᑐᖃᓕᕆᓂᕆᓲᖏᑎᒍᓪᓗ. ᑭᖑᓪᓕᐹᒥ, ᑫᓪᓗᑐᐃᓲᖅ  ᓴᐳᒻᒥᓯᒪᑦᓱᓂᓗ  
ᐱᓇᓱᐊᕐᑕᐅᔪᓂᒃ  ᐊᑦᑐᐊᓱᑎᒃ  ᐱᐅᓯᑐᖃᑦᑎᓂᒃ  ᑭᖑᕚᑦᑎᓅᕐᓯᓂᕆᓲᑦᑎᓄᑦ.

ᓄᓇᕕᒻᒥᐅᑦ  ᐃᓄᐃᑦ  ᐃᑦᓴᓂᑕᖁᑎᖏᑦᑕ  ᓄᐊᑕᐅᒪᓂᖏᑦ

ᖃᕐᒪᖅ  - ᐊᕙᑕᐅᑉ  ᐃᑦᓴᓂᑕᕐᓂᒃ  ᓴᓂᕐᕓᓯᒪᕕᖓ
ᐊᔪᖀᕙᒃᑲᓗᐊᕐᒥᓱᓂ  ᖁᓕᓪᓗ  ᓯᑕᒪᓪᓘᓂᒃ  ᓄᓇᓕᓐᓂᒃ  
ᓄᓇᕕᒦᑐᓂᒃ, ᓯᓵᓯᐱᐅᓪᓗ  ᐃᓄᑐᐃᓐᓇᑕᖏᓐᓂᒃ, ᐊᒻᒪᓗ  ᒧᓐᑐᔨᐊᒥ  
ᐱᐅᓕᑦᓯᒋᐊᕐᓂᐅᕙᑦᑐᑦ  ᐱᐅᓯᐅᒦᒋᐊᕐᓂᐅᓲᓪᓗ  ᐱᐅᓯᑐᖃᕐᒥᓂᒃ  
ᕿᒻᒪᖁᑎᓕᐊᕆᒍᓐᓇᑕᕐᒥᓂᓗ. ᑕᔭᒐᖃᕐᕕᓕᕆᕕᒃ  ᐊᐅᓚᑦᓯᓲᖅ  

ᖃᕐᒪᒥᒃ, ᑖᓐᓇ  ᐃᓄᐃᑦ  ᐃᑦᓴᓂᑕᖁᑎᖏᓐᓂᒃ  ᓴᓂᕐᕓᓯᒪᕕᒃ  ᐊᕙᑕᐅᑉ  
ᓄᐊᖃᑦᑕᓯᒪᔭᖏᓐᓂᒃ. ᐱᐅᓕᑦᓯᒋᐊᕐᐸᑲᓗᐊᕐᓱᓂ, ᐊᓪᓚᖁᑎᓕᐅᕐᐸᓱᓂ  
ᐃᓕᒃᑰᓚᕆᑦᑐᓂᓗ  ᐊᓪᓚᖁᑎᓕᐅᕆᓲᒍᑦᓱᓂ  ᓴᓂᕐᕓᓯᒪᕕᒥᒃ, 
ᖃᕐᒪᖅ  ᐳᓛᕆᐊᕐᑐᓂᒃ  ᕿᒥᕐᕈᑎᑦᓯᓲᖅ, ᖃᐅᔨᒋᐊᕐᕕᐅᑲᑦᑕᓲᖅ, 
ᐃᓕᓐᓂᐊᑎᑦᓯᓂᖃᕐᐸᓱᓂᓗ  ᐱᐅᓕᑦᓯᒐᓱᐊᕈᓯᕐᓂᒃ  ᐱᐅᓯᐅᒦᒋᐊᕋᓱᐊᕈᓯᕐᓂᓗ  
ᕿᒻᒪᖁᑎᓕᐊᖑᒍᓐᓇᓂᖏᑦ  ᐃᓪᓕᓇᕐᑐᒪᕆᐅᒻᒪᑕ  ᓄᓇᕕᒻᒥᐅᓄᑦ  
ᑭᓇᑐᐃᓐᓇᑯᓄᓗ  ᑲᖐᒋᔭᖃᒻᒪᕆᑦᑐᓄᑦ  ᐃᓄᐃᑦ  ᐱᐅᓯᑐᖃᖓᓂᒃ.

ᐊᕐᕌᓂ, ᖃᕐᒪᖅ  70 ᐅᖓᑖᓃᑦᑐᓄᑦ  ᐳᓛᕆᐊᕐᑕᐅᓚᔪᕗᖅ. 
ᑕᑯᔭᕐᑐᑎᑕᐅᒍᒪᓗᐊᓐᖑᐊᓚᐅᔪᑦ  ᓄᐊᑕᐅᓯᒪᔪᓂᒃ  
ᑐᑦᓯᕋᕐᑐᖃᖃᑦᑕᑐᕕᓂᐅᓕᑎᓪᓗᒍ. ᓴᓂᕐᕓᓯᒪᕕᒻᒦᑐᐃᓪᓗ  
ᐊᑦᔨᓕᐅᕐᑕᐅᔪᒻᒪᕆᐅᓚᐅᔪᑦᓱᑎᒃ, ᓄᐊᑕᐅᒪᔪᑦ, ᓄᑖᑦ  ᑐᑦᓯᕋᐅᑎᕕᓃᑦ   
ᐊᒻᒪᓗ  ᓇᓪᓕᑳᕐᑕᕕᓃᑦ  ᐱᓇᓱᐊᕐᑕᐅᒍᒪᔪᑦ  ᑕᑯᑦᓴᐅᑎᑦᓯᓂᕐᒧᑦ  
ᕿᒥᕐᕈᐊᒥᒃ  ᐅᓪᓗᒥᒧᑦ-ᒥᒃ  (ᑕᑯᓗᑎᑦ  ᐊᐅᒫᒡᒋᒻᒨᓕᖓᔪᒥᒃ  ᑐᓴᕐᑎᓯᐅᑎᒥᒃ  
- ᓄᓇᕕᒻᒥᐅᑦ  ᓴᓇᓐᖑᐊᑏᑦ  ᑐᕐᖃᑕᕐᕕᖓ), ᐊᑦᔨᓕᐅᕐᑕᐅᓚᐅᔪᒻᒥᔪᑦ. 
ᐊᒻᒪᓗᒋᐊᓪᓚᒃ, ᓄᐊᑕᐅᒪᔪᑦ  ᓴᓗᒻᒪᓴᕐᑕᐅᓱᑎᒃ  ᐊᒻᒪᓗ  ᐊᑦᑕᑐᕐᑎᓯᓂᐅᓲᑦ  
ᐊᐅᓚᑕᐅᕙᑦᑎᓗᒋᑦ  ᐱᓇᓱᕝᕕᐅᒥᔪᓅᓕᖓᑦᓱᑎᒃ  ᓄᓇᕕᒻᒥ, ᑯᐯᒻᒥ  
ᐅᐃᒍᐃᓪᓗ  ᓄᓇᖓᓂ  ᑕᕆᐅᑉ  ᐊᑭᐊᓂ. ᐅᐱᒪᐅᑎᖃᕐᒥᔪᒍᑦ  ᑐᓴᕐᑎᓯᒋᐊᒥᒃ  
ᖃᕐᒪᒨᓕᖓᔪᖅ  ᐊᑐᐊᒐᑦᓴᖅ  ᐊᑐᐊᒐᕐᒨᑕᐅᓚᐅᔪᒻᒥᒪᑦ  ᐃᓄᐃᑦ  
ᕿᒥᕐᕈᐊᖁᑎᖓᓄᑦ, ᑖᓐᓇᓗ  ᕿᒥᕐᕈᐊᖅ  ᑎᒍᐃᓐᓇᐅᓲᒍᑦᓱᓂ  ᐃᓄᐃᑦ  
ᖃᖓᑦᑕᔫᖏᓐᓂ.

ᐊᒥᓱᓐᖑᐸᓪᓕᐊᑐᐃᓐᓇᑐᑦ  ᓄᐊᑕᐅᒪᔪᑦ  ᓄᓇᕕᒻᒥᐅᓄᑦ  ᐃᓄᓐᓄᑦ  
ᓴᓇᔭᐅᓯᒪᔪᐃᑦ  ᐃᓄᓕᕐᑌᓗ  ᙯᑕᐅᕙᓪᓗᓯᒪᑦᓱᑎᒃ  ᓇᒻᒥᓂᖃᑦᓱᑎᒃ  
ᑲᑎᕐᓱᐊᓕᕕᓂᕐᓄᑦ  ᐊᒻᒪᓗ  ᐱᓇᓱᕝᕕᐅᔪᓂᑦ  ᑐᓂᕐᕈᓯᐊᓄᑦ. ᑕᕝᕙᓂ  
ᐊᕐᕌᒍᕐᒥ, ᑐᑦᓯᕋᐅᑎᕗᑦ  ᑲᓇᑕᒥᑦ  ᐃᓄᓕᕐᑕᓂᒃ  ᐊᓂᑎᑦᓯᑌᓕᔨᓄᑦ  
ᑐᑦᑕᕕᐅᑲᑦᑕᕈᒪᑦᓱᑕ  ᑕᑯᔭᒐᖃᕐᕕᐅᓂᑦᑎᓂᒃ  ᐊᑐᕐᓗᑕ  ᑲᔪᓯᓚᐅᔪᔪᖅ. 
ᐃᓄᓕᕐᑕᓄᑦ  ᑐᑦᑕᕕᐅᕙᑐᐊᕈᑦᑕ  ᑐᓂᕐᕈᑎᓕᕕᓃᑦ  ᐃᓘᓐᓇᓯᐊᖓᓂᒃ  
ᑖᒃᓰᔭᐅᑎᕕᓂᕐᒥᓅᓯᒍᓐᓇᖃᑦᑕᕋᔭᕐᑎᓗᒋᑦ. ᑐᑦᓯᕋᐅᑎᕗᑦ  
ᑭᖑᕙᕆᐊᖃᑦᑕᓚᐅᔫᒐᓗᐊᖅ  ᐊᒥᓱᐃᓄᑦ  ᑐᑦᓯᕋᕐᕕᐅᖃᑦᑕᓚᐅᔪᒻᒥᒐᑦᑕ  
ᓯᑯᑦᓴᔭᕐᑖᕈᒪᑎᓗᒋᑦ  ᓴᐳᒻᒥᓯᒪᐅᑎᓂᒃ, ᐅᑑᐱᕆ  30, 2015-
ᒥ, ᐊᕙᑕᖅ  ᐊᖏᕐᑕᐅᓴᕋᑕᓕᓚᐅᔪᕗᖅ  ᑐᑦᑕᕕᐅᕙᓐᓂᐊᓕᕐᓱᓂ  
ᐃᓄᓕᕐᑌᑦ  ᑲᓇᑕᒥᑦ  ᐱᖁᔭᑎᒍᑦ  ᐊᓂᑎᑕᐅᒋᐊᖃᓐᖏᐸᑕ  
ᐊᕙᑕᕐᒨᑕᐅᕙᓪᓗᑎᒃ. ᑌᒣᑦᑐᕕᓂᐅᓕᕐᓱᓂ, ᑕᑯᔭᒐᖃᕐᕕᓕᕆᕕᒃ  
ᐊᖏᖃᑎᖃᕋᓱᐊᓯᓚᐅᔪᔪᖅ  ᐱᓇᓱᐊᓯᑦᓱᓂᓗ  ᐱᖓᓱᓂᒃ  ᐱᒻᒪᕆᐅᑦᓱᑎᒃ  
ᑐᓂᕐᕈᓯᐊᓂᒃ, ᑖᒃᑯᐊᓗ  ᓯᕗᓪᓕᐸᐅᓛᕐᓱᑎᒃ  ᑲᓇᑕᒥᒃ  ᐃᓄᓕᕐᑌᑦ  
ᐊᓂᑎᑕᐅᒋᐊᖃᓐᖏᓂᖓᑎᒎᕐᓗᑎᒃ.

ᑕᕝᕙᓂ  ᐊᕐᕌᒍᕐᒥ, ᐊᕙᑕᖅ  ᐱᓚᐅᔪᖅ  72-ᓂᒃ  ᐃᓄᓕᕐᑕᓂᒃ  
ᓴᓇᓐᖑᐊᑕᐅᓯᒪᔪᓂᓗ  ᑐᓂᕐᕈᓯᐊᕆᑦᓱᒋᑦ  ᓂᐅᕕᐊᕆᑦᓱᒋᓪᓗ.    

ᑐᓂᕐᕈᑎᖃᓚᐅᔪᑦ  ᐅᑯᐊ  

ᑐᓂᕐᕈᑎᓕᕕᓂᖅ ᖃᑦᓯᐅᓂᖏᑦ   

ᐲᑐᕆᔅ  ᑎᐊ  1

Brad Wark 2

Deborah Smith Sauvé 3

Patrice Alexandre 1

Amélie and Patrick Moreault 2

Sarah Rak 2

Aline Roby 61

Total 72

ᓴᓇᓐᖑᐊᑕᐅᓯᒪᔪᑦ  ᐃᓄᓕᕐᑌᓗ  ᐊᑦᑕᑐᕐᑕᐅᓂᖏᑦ
ᓄᓇᕕᒻᒥ, 100 ᐅᖓᑖᓅᕐᑐᑦ  ᐃᓄᓕᕐᑌᑦ  ᑕᒐᑕᒐ  ᐊᑦᑕᑐᕐᑕᐅᓱᑎᒃ  
ᑕᑯᔭᑦᓴᖁᑎᒋᔭᐅᕗᑦ  ᑖᓂᐊᓪᓕ  ᐅᐃᑖᓗᑦᑑᑉ  ᑕᑯᔭᒐᖃᕐᕕᖓᓂ, ᐱᖑᐊᓗᐃᑦ  
ᑰᕈᕐᔪᐊᓗ  ᒥᕐᖑᐃᓯᕕᖓᑕ  ᑐᑭᓯᓇᕐᑎᓯᕕᖏᓐᓂ, ᐅᑭᐅᕐᑕᑐᒥᓪᓗ  
ᐃᓕᓐᓂᐊᑎᑦᓯᕕᒥ  ᑰᑦᔪᐊᕌᐱᒻᒥ.

ᑕᑯᔭᑦᓴᑯᕕᓕᕆᕕᒃ  ᐃᑲᔪᓲᖅ  ᐊᒥᓱᓂᒃ  ᑕᑯᔭᒐᖃᕐᕕᓂᒃ  ᓄᓇᕕᒻᒦᑐᓂᒃ  
ᑲᓇᑕᓕᒫᒥᓗ, ᐊᔪᖀᒋᐊᕐᐸᓱᓂ, ᐊᕐᕌᒍᑕᒫᓪᓗ  ᐊᒥᓱᒐᓛᓂᒃ  
ᐃᓄᓕᕐᑕᓂᒃ  ᐊᑦᑕᑐᕐᑎᓯᕙᑦᓱᓂ  ᑕᑯᔭᒐᖃᕐᕕᓕᓐᓂᒃ. ᑕᕝᕙᓂ  ᐊᕐᕌᒍᕐᒥ, 
ᑕᑯᔭᑦᓴᑯᕕᓕᕆᕕᒃ  ᐊᑦᑕᑐᕐᑎᓯᓚᐅᔪᖅ  55-ᓂᒃ  ᓄᑖᒍᑦᓱᑎᒃ  ᐃᓄᓕᕐᑕᓂᒃ  
ᒪᕐᕈᐃᓄᑦ  ᐱᓇᓱᕝᕖᓄᑦ:  Pointe-à-Callière-ᒥ  ᑕᑯᔭᒐᖃᕐᕕᒥᒃ  ᐊᒻᒪᓗ  
dauphinois of Grenoble, France-ᒥ  ᑕᑯᔭᒐᖃᕐᕕᖓᓂᒃ  (ᐅᐃᒍᐃᑦ  
ᓄᓇᖓᓐᓂ).  ᐊᒻᒪᓗᒋᐊᓪᓚᒃ, ᐊᓯᖏᑦ  ᖁᓕᐅᓐᖏᒐᕐᑐᑦ  ᑐᓂᕐᑌᑦ  
ᓄᐊᑕᐅᒪᔪᑦ  ᑕᑯᔭᐅᑎᑕᐅᒋᐊᓪᓚᓚᐅᔪᑦ  ᓄᑖᒍᓂᕐᓴᒧᑦ  ᑯᐯᒻᒥ  ᑖᕗᖓᓕᒫᖅ  
ᑕᑯᑦᓴᐅᒐᔭᕐᑎᓗᒋᑦ  ᐆᒥᖓ  ᐊᑎᓕᖃᕐᓗᑎᒃ: C’est notre histoire, 
ᐱᑦᔪᑎᖃᕐᓱᓂ  ᐊᓪᓚᓂᒃ  ᐃᓄᓐᓂᓗ.

ᑕᑯᑦᓴᐅᑎᑦᓯᓃᑦ  ᓄᓇᕕᐅᑉ  ᓯᓚᑖᓂ
ᐃᑯᐊᓚᒧᑦ  ᓱᒃᑯᓚᐅᔪᒻᒪᑦ  ᐃᓪᓗᐊᕈᓯᖅ  (ᖃᕆᐊᖅ) ᐃᓗᓕᖃᕐᓱᓂ  
C’est notre histoire-ᒥᒃ civilisation ᑕᑯᔭᒐᖃᕐᕕᖓᓂ, 
ᑖᓐᓇ  ᑕᑯᔭᒐᖃᕐᕕᒃ  ᐱᒻᒪᕆᖁᑎᓪᓚᕆᐊᓗᑦᑕ  ᐃᓚᒋᓚᐅᔪᕙᐅᒃ  
ᖃᐅᔨᒪᔭᐅᒋᐊᓖᑦ  ᓱᓪᓕᑕᐅᒋᐊᖃᓲᒍᒻᒪᑕ. ᑕᕝᕙᓂ  ᐊᕐᕌᒍᕐᒥ, 
ᑕᑯᔭᑦᓴᑯᕕᓕᕆᕕᒃ  ᐊᑐᕐᑐᓚᕆᐊᓗᒻᒥᒃ  ᐱᓇᓱᐊᕐᓂᖃᓚᐅᔪᖅ  
ᐃᓚᐅᑎᑦᓯᕙᑦᓱᓂ  ᐊᑦᔨᒌᓐᖏᑐᓄᑦ  ᓴᓇᓂᐅᔪᓄᑦ  ᓅᓚᕿᑐᐃᓐᓇᕋᑕᕐᑎᓗᒍ  
ᐊᑌᓐᓇᓚᖓᓕᕐᑐᒥᒃ  ᑕᑯᑦᓴᐅᑎᑦᓯᕕᑦᓴᕗᑦ, ᐃᓚᒋᔭᐅᑎᓪᓗᒋᑦ  
ᑕᑯᑦᓴᐅᑎᑕᐅᔪᑦ  ᐅᓂᒃᑳᕌᐱᖏᑦ  ᓱᓪᓕᑕᐅᒐᓱᐊᕐᓱᑎᒃ  ᓄᑖᒥ  
ᑕᑯᑦᓴᐅᑎᑦᓯᕕᐅᓛᓕᕐᑐᒥ.

ᑕᑯᔭᑦᓴᑯᕕᓕᕆᕕᒃ  ᐱᓇᓱᐊᖃᑎᖃᓚᐅᔪᒻᒥᔪᖅ  Musée dauphinois of 
Grenoble ᑕᑯᔭᑦᓴᑯᕕᖁᑎᖓᓂᒃ  ᑕᕆᐅᑉ  ᐊᑭᐊᓂ, ᑕᑯᑦᓴᐅᑎᑕᐅᑎᓗᒍ  
Nunavik: En terre Inuit. ᐊᒥᓱᕕᑦᓱᑕ  ᑕᑯᑦᓴᐅᑎᑕᐅᔫᑉ  
ᐊᑦᔨᖑᐊᖏᓐᓂᒃ  ᐃᓄᓕᕐᑕᓂᓗ  ᖃᐅᔨᓴᖃᑦᑕᓚᐅᔪᒍᑦ  ᐊᒥᓱᑲᓪᓚᓂᓗ  
ᐊᓪᓚᖁᑎᓕᐅᕐᓱᑕ, ᐃᓚᐅᑎᓪᓗᒋᑦ  ᑕᑯᑦᓴᐅᑎᑕᐅᒐᔭᕐᑐᑦ  ᕿᒥᕐᕈᐊᒥ, ᑌᑰᓇ  
ᐱᓇᓱᐊᖃᑎᒌᓐᓂᑎᓂ.
 
ᑕᑯᑦᓴᐅᑎᑦᓯᓂᖅ  Fragments d’humanité-ᒥᒃ: Archéologie du 
Québec-ᒥ  ᓴᓇᔭᕕᓂᕐᓂᒃ  Pointe-à-Callière ᑕᑯᔭᒐᖃᕐᕕᖓᓄᑦ, 
ᑕᑯᔭᒐᖃᕐᕕᒃ  ᑐᓂᕐᑕᓂᒃ  ᒧᓐᑐᔨᐊᓗ  ᐱᐅᓯᕆᓯᒪᔭᖓᓂᒃ, 
ᐱᓇᓱᐊᖃᑎᒌᒍᑎᓪᓚᕆᐊᓘᓚᐅᔪᒻᒥᔪᖅ. ᑌᒫᑦᓭᓇᖅ, ᐊᒥᓱᑲᓪᓚᓂᒃ  
ᐃᓄᓕᕐᑕᓂᒃ  ᐊᑦᑕᑐᕐᑎᓯᓚᐅᔪᒍᑦ  ᑕᑯᑦᓴᐅᑎᑦᓯᕕᒻᒦᑎᑕᐅᑎᓗᒋᑦ  
ᐊᓪᓚᖁᑎᖏᓐᓂᓗ  ᓱᓪᓕᑎᕆᑦᓱᑕ.

ᓴᐳᒻᒥᓯᒪᓂᖅ  ᓄᓇᕕᒻᒥ  ᐱᐅᓯᑐᖃᓕᕆᕕᓐᓂᒃ

ᐳᕕᕐᓂᑐᒥ  - ᓴᓇᓐᖑᐊᓯᒪᔪᖃᐅᑎᒃ  ᐱᐅᓯᑐᖃᓕᕆᕕᐅᑦᓱᓂᓗ
ᐊᕐᕌᒎᒃ  ᒪᕐᕉᒃ  ᐅᖓᑖᓄᑦ  ᑲᒪᔨᖃᕈᓀᓚᐅᔪᑦᓱᓂ, ᐳᕕᕐᓂᑐᒦᑦᑐᖅ  
ᓴᐳᑎᒃ  ᑕᑯᔭᑦᓴᑯᕕᒃ  ᓄᑖᒥᒃ  ᑲᒪᔨᖃᓕᕐᑐᖅ. ᑕᑯᔭᑦᓴᑯᕕᓕᕆᓂᖅ  
ᖃᐅᔨᒋᐊᕐᕕᖃᖃᑦᑕᓚᐅᔪᖅ  ᒪᕐᕉᒃ  ᐱᖓᓲᓪᓗᓃ  ᐱᓇᓱᐊᕈᓯᑕᒫᑦ  
ᑕᓯᐅᕐᓯᒐᓱᐊᕐᓱᓂ  ᑲᒪᔨᑦᑖᖃᒻᒥᒥᒃ  ᑕᑯᔭᑦᓴᑯᕕᓕᕆᓂᖅ  
ᐊᔪᐃᓐᓇᑐᒻᒪᕆᐅᖃᑦᑕᓚᐅᔪᒻᒪᑦ  ᖃᐅᔨᒪᔭᐅᑎᑦᓯᒐᓱᐊᕐᓱᓂ  
ᖃᐅᔨᒪᔭᐅᒋᐊᓕᓂᒃ  ᐱᐅᓕᑦᓯᒐᓱᐊᕐᓂᒧᑦ  ᑐᑭᓯᓐᓇᑎᑦᓯᒐᓱᐊᕐᓂᒧᓪᓗ  
ᓄᐊᑕᕕᓂᕐᓂᒃ  ᐱᓇᐊᓱᕋᒋᑦᓱᒋᑦ. 

ᑰᑦᔪᐊᕌᐱᒥ  - ᐁᖕᓕᑲᒃᑯᑦ  ᑐᑦᓯᐊᕕᕕᓂᖓ  St-Edmund’s 

ᑕᕝᕙᓂ  ᐊᕐᕌᒍᒥ, ᑕᑯᔭᑦᓴᑯᕕᓕᕆᕕᒃ  ᐱᑦᓯᐊᑐᒻᒪᕆᐅᓚᐅᔪᕗᖅ  
ᑲᖐᓱᐊᓚᖀᑦᓱᓂ  ᐊᑦᔨᒌᓐᖏᑐᓂ  ᐳᕐᑐᓂᐅᔪᓂ  ᑲᕙᒪᐅᑉ  ᐃᓗᐊᓂ  
ᐱᒻᒪᕆᑦᔪᐊᖑᒻᒪᑦ  ᐱᐅᓕᔭᐅᑉᐸᑦ  ᑰᑦᔪᐊᕌᐱᐅᑉ  ᑐᑦᓯᐊᕕᕕᓂᖓ, ᑖᓐᓇ  
ᓯᕗᓪᓕᐹᑦᓯᐊᖑᓚᐅᕐᓯᒪᔪᖅ  ᐁᖏᓕᑲᒃᑯᑦ  ᑐᑦᓯᐊᕕᖁᑎᒋᑦᓱᓂᐅᑦ  
ᑰᑦᔪᐊᕌᐱᒦᑦᓱᓂ. ᑰᑦᔪᐊᕌᐱᒥᒃ  ᐊᐅᓚᑦᓯᔩᑦ  ᑲᑎᕕᒃ  ᓄᓇᓕᓕᒫᑦ  ᑲᕙᒪᖓᓗ  
ᐱᔪᑦᓴᐅᔮᓕᕇᕐᑑᒃ  ᐱᐅᓕᑦᓯᒐᓱᐊᓛᕈᒪᑦᓱᑎᒃ  ᑖᕙᑦᓱᒥᖓ  ᐱᒻᒪᕆᐊᓗᕋᑕᕐᒥᒃ  
ᐃᓪᓗᕈᐊᕐᒥᒃ. ᐊᒻᒪᓗ  ᐃᓪᓗᕈᐊᑉ  ᓴᓇᒻᒪᖓᓂᒃ  ᖃᐅᔨᓴᕐᓂᖅ, ᐃᓪᓗᕈᐊᖅ  
ᖃᓄᐃᓕᖓᓕᕐᒪᖔᑦ  ᐊᓪᓚᖁᑎᓕᐅᕐᑕᐅᓂᖓᓗ  ᓯᕗᓪᓕᐅᔭᐅᒋᐊᓖᑦ  
ᐱᐅᓕᑦᓯᒐᓱᐊᕐᓂᒧᑦ  ᑖᑦᓱᒥᖓ  ᐱᐅᓯᖃᕐᕕᐅᓯᒪᒻᒪᕆᑦᑐᒥᒃ  ᐃᓪᓗᕈᐊᕐᒥᒃ, 
ᐊᖏᖃᑎᒌᒍᑎᑎᒍᑦ  ᐊᕙᑕᖅ  ᑕᒪᒃᑯᓂᖓ  ᐱᓇᓱᐊᕐᑎᓯᓚᐅᔪᒻᒥᔪᖅ. 
ᑲᔪᓯᐅᒐᕐᑐᒍᑦ  ᐱᕙᓪᓕᐊᓯᐊᕐᓱᑕ  ᕿᒻᒪᖁᑎᒋᒍᓐᓇᑕᑦᑎᓂᒃ  
ᐱᐅᓕᑦᓯᓯᐊᕐᓗᑕ  ᐱᐅᓯᐅᒦᒋᐊᕐᓗᑕ  ᑖᑦᓱᒥᖓ  ᐃᓪᓗᕈᐊᑐᖃᕐᒥᒃ.

ᐃᓄᑦᔪᐊᒥ  - ᑖᓂᐊᓪᓕ  ᐅᐃᑖᓗᑦᑑᑉ  ᑕᑯᔭᑦᓴᑯᕕᖓ
 

ᐅᐸᓗᒍᓐᓀᓗᑎᒃ  ᐃᑲᔪᕐᓯᒋᐊᕐᓃᑦ  ᑕᑯᔭᑦᓴᑯᕕᓕᕆᔨᒥᒃ  ᑖᓂᐊᓪᓕ  
ᐅᐃᑖᓗᑦᑑᑉ  ᑕᑯᔭᑦᓴᑯᕕᖓᓂ  ᓴᕐᕿᑕᐅᓚᕿᓯᒪᕗᑦ  ᐱᐅᓯᐅᒦᒋᐊᕈᑕᐅᑦᓱᑎᒃ  
ᐱᐅᓯᑐᖃᓕᕆᓂᐅᓲᓂᒃ  ᓱᖏᕐᑐᐃᒍᑕᐅᑦᓱᑎᓗ  ᑕᑯᔭᑦᓴᑯᕕᒃ  
ᐃᓄᖃᓗᑭᓐᓂᓴᐅᓲᒍᓯᑎᓗᒍ. ᑕᑯᔭᑦᓴᑯᕕᓕᕆᕕᐅᑉ  ᑐᑭᒧᐊᕐᑎᓯᔨᖓ  
ᑕᑯᔭᑦᓴᑯᕕᓕᐊᓛᕐᓂᐊᑐᖅ  ᐱᒋᐊᕐᑎᓯᒋᐊᓪᓚᒋᐊᕐᑐᓗᓂ  ᑕᑯᔭᑦᓴᑯᕕᒥᒃ  
ᐳᓛᕆᐊᒍᒪᔪᑦ  ᐱᕕᖃᕐᓂᓴᐅᓯᑎᓪᓗᒋᑦ.

ᑲᖏᕐᓱᔪᐊᕐᒥ
2014 ᐅᐱᕐᖓᓴᖓᓂᓂᑦ  ᑲᑎᓯᖃᑦᑕᓯᒪᓕᕐᑐᒍᑦ  ᑲᖏᕐᓱᔪᐊᕐᒥᐅᑦ  
ᓂᕈᐊᕐᑕᐅᒪᑦᓱᑎᒃ  ᑭᒡᒐᑐᕐᑎᖁᑎᖏᓐᓂᒃ  ᐅᖄᖃᑎᒋᕙᑦᓱᒋᑦ  ᐃᓄᓕᕐᑕᓂᒃ  
ᓄᐊᑦᓯᓂᕆᓲᒥᓂᒃ  ᐱᐅᓯᐅᒦᒋᐊᕈᒪᒻᒪᑕ, ᓱᒐᓗᑦᑐᖅ  ᐃᓄᓕᕐᑌᑦ  
ᓄᐊᑕᐅᒪᔪᑦ  ᒥᑦᓵᓄᑦ. ᐅᖄᒍᑕᐅᓚᐅᔪᒻᒥᔪᖅ  ᖃᐅᔨᔭᐅᒐᓱᐊᕐᓱᓂ  
ᑭᓐᖒᒪᓇᓪᓗᑐᐊᓗᒻᒪᖔᑦ  ᖏᒻᒪᖔᓪᓘᓃᑦ  ᓴᕐᕿᑎᑕᐅᑉᐸᑦ  
ᑲᖏᕐᓱᔪᐊᕐᒥ  ᑕᑯᔭᑦᓴᑯᕕᒃ  ᐃᑦᓯᒐᕐᔪᐊᓗ  ᑐᑦᓯᐊᕕᖁᑎᕕᓂᖓ  
Sainte-Anne Catholic Mission ᐋᕐᕿᓱᒋᐊᑦᓯᐊᑕᐅᑉᐸᑦ  
ᐱᐅᓯᑐᖃᓕᕆᕕᓐᖑᓗᒍ  ᐃᓕᓐᓂᐊᑎᑦᓯᒍᑎᐅᕙᑦᑎᓗᒋᑦ  ᐃᓄᐃᑦ  ᐱᐅᓯᑐᖓ  
ᐃᓪᓕᓇᕐᑐᖁᑎᖏᓪᓗ. ᓄᕕᐱᕆ  2014-ᒥ, ᕈᐱᐊᕐ  ᕝᕆᓯᐊᑦ, ᐊᕙᑕᐅᑉ  
ᑲᒪᔨᒻᒪᕆᖓ, ᐊᒻᒪᓗ  Gilles Lemay, ᐁᒪᔅ  ᐊᔪᕿᕐᑐᐃᔨᕐᔪᐊᖁᑎᖓ, 
ᑲᖏᕐᓱᔪᐊᓕᐊᓚᐅᔪᔫᒃ  ᐊᖏᖃᑎᒌᒍᑎᒥᒃ  ᐊᑎᓕᐅᕆᐊᕐᑐᓱᑎᒃ  ᐊᓯᐊᓄᑦ  

ᑐᑭᓯᓐᓇᐅᑎᖓ  
ᐃᓅᔭᐅᑉ  ᑐᑦᓯᐊᕕᕕᓂᐅᑉ  
ᓄᐊᓚᐅᕐᑕᕕᓂᕆᑦᓱᓂᐅᒃ
© ᒥᓯᐊᓪ  ᐹᑦᕆ  - ᐊᕙᑕᖅ

ᑖᓂᐊᓪᓕ  ᐅᐃᑖᓗᑦᑑᑉ  
ᑕᑯᔭᑦᓴᑯᕕᖓ  ᐃᓄᑦᔪᐊᒥ
© ᕈᐱᐊᕐ   ᕝᕆᓯᐊᑦ  - ᐊᕙᑕᖅ

ᓇᒻᒥᓂᕐᑖᕆᔭᐅᓂᑦᓴᖓᓄᑦ  ᐃᑦᓯᒐᕐᔪᐊᑯᑦ  ᑐᑦᓯᐊᕕᕕᓂᖓ, ᐲᕐᑎᐅᑉ  
ᐊᓂᕐᕋᕕᕕᓂᕆᑦᓱᓂᐅᓪᓗ. ᑌᒣᒻᒪᑦ, ᔪᓓ  2015-ᒥ, ᑕᑯᔭᑦᓴᑯᕕᓕᕆᕕᒃ  
ᐃᓪᓗᕈᐊᕐᒥᒃ  ᐃᓗᒥᐅᑕᖏᓐᓂᓗ  ᓈᓭᓕᓚᐅᔪᔪᖅ. ᕿᒥᕐᕈᐊᖅ  
ᓈᓭᒍᑎᕕᓂᖅ  ᐊᑐᐊᒐᓐᖑᑎᑕᐅᕕᒻᒦᓕᕐᑐᖅ. ᐃᓕᓐᓂᐊᑎ  ᒧᓐᑐᔨᐊᑉ  
ᐃᓕᓐᓂᐊᕕᕐᔪᐊᖓᓂ  ᐃᓕᓐᓂᐊᕇᒍᑎᑖᕋᓱᐊᕐᑐᖅ  ᑕᑯᔭᑦᓴᑯᕕᓕᕆᓂᕐᒥ  
ᕿᒥᕐᕈᐊᒦᑦᑐᓴᓂᒃ  ᐱᓇᓱᐊᕐᑐᖅ  ᐱᓇᓱᐊᖃᑎᖃᕐᓱᓂ  ᐱᓇᓱᐊᕐᑕᐅᓯᒪᔪᓂᒃ  
ᓄᐊᑦᓯᕕᒻᒥᐅᒥᒃ.  

ᐊᔪᖀᒋᐊᕐᓂᖅ  ᓴᐳᒻᒥᓯᒪᓂᕐᓗ

ᑰᕈᕐᔪᐊᒥ  ᒥᕐᖑᐃᓯᕕᒃ  

ᑰᕈᕐᔪᐊᒥ  ᒥᕐᖑᐃᓯᕕᒻᒦᑐᖅ  ᑐᑭᓯᓇᕐᑎᓯᕕᒃ  ᐃᑯᐊᓪᓚᑐᕕᓂᐊᓗᑎᓗᒍ, 
ᑕᑯᔭᑦᓴᑯᕕᓕᕆᕕᒃ  ᐅᓐᓂᑑᑎᖃᕐᓯᒪᔪᖅ  ᐃᑯᐊᓚᒦᑦᑐᕕᓃᓐᓂᒃ  
ᐳᔪᕐᒧᑦ  ᓱᒃᑯᑕᕕᓂᐅᑦᓱᑎᒃ  ᓄᑕᐅᓯᓕᑎᕆᒐᓱᐊᕐᓱᓂ: ᐁᑉᐹ, ᑏᕕ  ᐃᑦᑑᑉ  
ᓵᑦᑐᔮᒦᑦᓱᓂ  ᖁᑉᐸᕇᓐᓂ  ᓴᓇᓐᖑᐊᓯᒪᔪᕐᑕᓕᒃ, ᐁᑉᐹᓗ, ᑲᔅᑏᓇ  ᐹᕋᓐ-
ᖑᓯᒪᔫᑉ  ᐳᐊᓗᓕᐊᕕᓂᒋᒃ, ᑖᒃᑯᐊᓗ  ᐃᓅᒃ  ᒪᕐᕉᒃ  ᓱᓲᒋᔭᐅᒻᒪᕆᑦᓱᑎᒃ  
ᐃᓄᑐᖃᖁᑎᒋᔭᐅᑦᓱᑎᒃ  ᑲᖏᕐᓱᐊᓗᑦᔪᐊᒥᐅᓄᑦ.

ᑐᕐᓱᔫᕐᒥ  ᒥᕐᖑᐃᓯᕕᒃ
ᐃᓚᒋᔭᐅᑎᓗᒍ  ᓴᕐᕿᑎᑦᓯᓂᕐᒧᑦ  ᑐᕐᓱᔫᑉ  ᒥᕐᖑᐃᓯᕐᕕᖓᑕ  
ᑐᑭᓯᓇᕐᑎᓯᕕᖓᓂ  ᐊᑌᓐᓇᓚᖓᓗᓂ  ᑕᑯᑦᓴᐅᑎᑦᓯᓂᕐᒧᑦ, 
ᐱᓇᓱᐊᕐᑐᒪᕆᐊᓘᓚᐅᔪᕗᒍᑦ  ᐊᒥᓲᓐᖏᑑᒐᓗᐊᓂᒃ  ᖃᐅᔨᓴᕐᓂᖃᕐᓱᑕ, 
ᓇᐅᑦᓯᑐᐃᑦᓱᑕ  ᐊᒥᓱᐃᓂᒃ  ᑕᑯᑦᓴᐅᑎᑦᓯᒍᓯᕐᓂᒃ  ᐅᖃᐅᓯᑦᓴᖃᕐᑎᓯᑦᓱᑕ  
ᐅᓐᓂᑑᑎᓕᐅᕐᓱᑕᓗ  ᑕᑯᑦᓴᐅᑎᑦᓯᓂᕐᒨᓕᖓᔪᓕᒫᓂᒃ. 
ᓄᓇᓕᓐᓂ  ᐊᖓᔪᕐᖃᐅᑏᑦ  ᑐᑦᓯᕋᕐᓂᒪᑕ. ᑕᑯᔭᑦᓴᑯᕕᓕᕆᔩᑦ  
ᐊᓪᓚᖁᑎᓕᐅᕈᑦᔨᓚᐅᔪᒻᒥᔪᑦ, ᐴᕐᑐᐃᓱᑎᒃ  ᐊᐅᓪᓚᑎᑦᓯᓱᑎᓗ  
200 ᒥᑦᓵᓃᑦᑐᓂᒃ  ᐃᓄᓕᕐᑕᑯᖃᕐᓂᒃ  ᐅᒥᐅᔭᐅᑉ  ᑲᕙᒫᐱᖓᑕ  
ᓄᐊᓯᒪᔭᖏᓐᓂᑦ; ᑖᒃᑯᐊ  ᐃᓄᓕᕐᑌᑦ  ᓈᒻᒪᓯᐊᕐᑐᒥ  ᓴᓂᕐᕙᑕᐅᓯᒪᓕᕐᑐᑦ  
ᐊᑐᐃᓐᓇᐅᓱᑎᓗ  ᐱᓇᓱᑦᑎᓄᑦ  ᐱᕙᑦᓴᖃᕐᓱᑎᒃ  ᑕᑯᑦᓴᐅᑎᑦᓯᓂᕐᓂᒃ  ᑐᕐᓱᔫᑉ  
ᒥᕐᖑᐃᓯᕐᕕᖓᑕ  ᑐᑭᓯᓇᕐᑎᓯᕕᖓᓐᓂ.

ᖃᕆᑕᐅᔭᑎᒍᑦ  ᑕᑯᒋᐊᕐᕕᓴᐅᑉ  ᑐᕌᒍᑎᖓ
http://www.avataq.qc.ca/fr/L-institut/Departements/
Museologie

ᐃᓄᓕᕐᑌᑦ  ᑕᑯᑦᓴᐅᑎᑕᐅᔪᑦ  
ᑰᕈᕐᔪᐊᒥ  ᒥᕐᖑᐃᓯᕕᐅᑉ  
ᑐᑭᓯᓇᕐᑎᓯᕕᖓᓂ
© ᓗᐃ  ᑳᒡᓄ  - ᐊᕙᑕᖅ



33

ᐊᐅᒪᒡᒌᕕᒃ  - ᓄᓇᕕᒻᒥᐅᑦ  
ᑕᑯᒥᓇᕐᑐᓕᐅᕐᑏᑦ/
ᑐᓴᕐᓂᑎᓕᐅᕐᑏᑦ ᑐᕐᖃᑕᕐᕕᖓ

2009 ᐅᐱᕐᖓᓴᖓᓂ, ᐊᕙᑕᖅ  ᐱᐅᓯᑐᖃᓕᕆᕕᒃ  ᓄᑖᒥᒃ  
ᐱᒍᑦᔨᕕᖁᑎᓕᐅᓚᐅᔪᕗᖅ  ᐊᑦᓯᓱᒍ  ᐊᐅᒫᒡᒌᕕᒃ, ᑖᓐᓇ  ᓄᓇᕕᒻᒥᐅᑦ  
ᑕᑯᒥᓇᕐᑐᓕᐅᕐᑏᑦ/ᑐᓴᕐᓂᑐᓕᐅᕐᑏᑦ  ᑐᕐᖃᑕᕐᕕᖓ. ᓴᕐᕿᑎᑕᕕᓂᐅᑦᓱᓂ  
ᑮᓇᐅᔭᑎᒍᑦ  ᐃᑲᔪᕐᓯᔭᐅᑦᓱᓂ  ᑲᑎᕕᒃ  ᓄᓇᓕᓕᒫᑦ  ᑲᕙᒪᖓᓄᑦ, 
ᑲᑎᕕᒃ  ᓄᓇᓕᓐᓂ  ᐱᕙᓪᓕᐊᑎᑦᓯᕕᖓᓄᑦ, ᒪᑭᕝᕕᒧᑦ  ᐊᒻᒪᓗ  ᑯᐯᒻᒥ  
ᑕᑯᒥᓇᕐᑐᓕᐅᕐᑏᑦ  ᑐᕐᖃᑕᕐᕕᖓᓄᑦ, ᐊᐅᒫᒡᒌᕕᒃ  ᑎᒥᓐᖑᑎᑕᐅᓚᐅᔪᕗᖅ  
ᑐᕌᕐᓂᖃᕐᑎᓱᒍ  ᖃᐅᔨᔭᐅᓕᐅᒥᑎᑦᓯᒐᓱᐊᖃᑦᑕᓂᐊᕐᑎᓗᒍ  
ᐱᕙᓪᓕᐊᓂᖓᓂᒃ  ᓄᓇᕕᒻᒥ  ᑕᑯᒥᓇᕐᑐᓕᐅᕐᓂᐅᓲᑉ, ᐊᒻᒪᓗ  
ᑫᓪᓗᑐᐃᓂᖃᕐᓗᓂ  ᑮᓇᐅᔭᓕᐅᕋᓱᐊᕐᓂᒧᑦ  ᐱᕙᓪᓕᐊᒍᒪᓂᕐᒥᒃ  
ᓴᕐᕿᑎᑦᓯᓗᓂᓗ  ᐊᑯᓃᕐᑐᓂᒃ  ᐱᓇᓱᒐᑦᓴᑖᕐᓂᓄᑦ  ᓄᓇᕕᒻᒥ  
ᑕᑯᒥᓇᕐᑐᓕᐅᕐᓂᐅᓲᒥ  ᐱᐅᓯᑐᖃᓕᕆᓂᐅᓲᒥᓗ.

ᓴᐳᒻᒥᓯᒪᓂᖅ  ᑕᑯᒥᓇᕐᑐᓕᐅᕐᑎᓂᒃ/ᑐᓴᕐᓂᑐᓕᐅᕐᑎᓂᒃ

ᐊᐅᒪᒡᒌᕕᒃ  ᓴᐳᒻᒥᓯᒪᓲᖑᕗᖅ  ᑕᑯᒥᓇᕐᑐᓕᐅᕐᑎᓂᒃ, 
ᑐᓴᕐᓂᔮᕐᑎᓯᔨᓂᒃ, ᑐᓴᖃᑦᑕᐅᑎᒍᑎᑎᒍᑦ  ᓱᓐᖑᐊᓗᑳᑦᑎᓂᒃ, ᑎᒥᑎᒍᑦ  
ᐱᓯᑎᐅᓵᓐᖑᐊᓂᒃᑯᑦ, ᐊᑐᐊᒐᓕᐅᕐᓂᑯᑦ, ᐅᓂᒃᑳᓂᒃᑯᑦ  ᐊᓯᖓᑎᒍᓪᓗ) 
ᖁᕝᕙᑎᒋᐊᕐᓱᒋᑦ  ᐱᓇᓱᒐᖏᑦ  ᐱᓇᓱᐊᕐᓂᑎᒍᑦ  ᑕᑯᒥᓇᕐᑐᓕᐅᕐᓂᓄᑦ/
ᑐᓴᕐᓂᑐᓕᐅᕐᓂᓄᑦ  ᑮᓇᐅᔭᑎᒍᑦ  ᓂᖏᕐᑎᓯᓂᐅᓲᓂᒃ, ᐱᖓᓱᑦ  

ᑕᑯᒥᓇᕐᑐᓕᐅᕐᑏᑦ/ᑐᓴᕐᓂᑐᓕᐅᕐᑏᑦ  ᓄᓇᒥᓂᑦ  ᓅᓯᒪᑫᓐᓇᐸᑦᑎᓗᒋᑦ  
(ᐊᑕᐅᓯᖅ  ᒧᓐᑐᔨᐊᒦᑦᑎᓗᒍ  ᒪᕐᕉᑕᐅᒃ  ᓄᓇᕕᒻᒦᑎᓗᒋᒃ, ᐊᒻᒪᓗ  
ᐃᓕᒃᑰᓚᕆᑦᑐᒥᒃ  ᐃᓕᓐᓂᐊᑎᑦᓯᖃᕐᐸᑎᓗᒍ. ᐊᐅᒫᒡᒌᕕᒃ  
ᑐᕌᕐᓂᖃᕋᓱᐊᕐᒥᔪᖅ  ᐱᐅᓯᐅᒦᒋᐊᕐᓗᓂ  ᑕᑯᒥᓇᕐᑐᓕᐅᕐᑏᑦ/
ᑐᓴᕐᓂᑐᓕᐅᕐᑏᑦ  ᐱᓯᑎᓪᓚᕆᐊᓘᒍᓐᓇᓂᖏᓐᓂᒃ, ᓴᐳᒻᒥᓯᒪᑦᓱᓂᓗ  
ᓴᕐᕿᑎᑕᐅᕙᓪᓕᐊᓂᖏᓐᓂᒃ  ᓄᓇᓕᓐᓂ  ᐃᓪᓗᕈᐊᑦ  ᐱᓇᓱᕝᕕᓴᐅᖁᓪᓗᒋᑦ  
ᑕᑯᒥᓇᕐᑐᓕᐅᕐᑎᓄᑦ/ᑐᓴᕐᓂᑐᓕᐅᕐᑎᓄᑦ  ᖃᐅᔨᔭᐅᓕᐅᒥᑎᑦᓯᒐᓱᐊᕐᓗᓂᓗ  
ᑕᑯᒥᓇᕐᑐᓕᐅᕐᓂᐅᓲᓂᒃ/ᑐᓴᕐᓂᑐᓕᐅᕐᓂᐅᓲᓂᒃ  ᓄᓇᕕᐅᑉ  ᐃᓗᐊᓂ  
ᓯᓚᑖᓂᓗ. ᑐᕐᖃᑕᕐᕕᒃ  ᐱᓪᓗᑯᒋᐊᓕᑎᒍᑦ  ᐃᑲᔪᕐᓯᓲᒍᒻᒥᔪᖅ  
ᐱᓯᑎᐅᕕᓕᓚᕇᓪᓗ  ᖃᐅᔨᒋᐊᕐᕕᐅᓲᒍᑦᓱᑎᒃ  ᐊᕐᕌᒍᓕᒫᑉ  ᐃᓗᐊᓂ.

ᓄᓇᕕᒻᒥᐅᑦ  ᑕᑯᒥᓇᕐᑐᓕᐅᕐᑏᑦ  ᐊᑐᐊᒐᓕᐅᕐᑏᓗ  ᐃᑲᔪᕐᓯᔭᐅᒍᑎᖓᑦ

ᑐᑭᑖᕆᔩᑦ  ᓄᓇᕕᒻᒥᐅᑦ  ᑕᑯᒥᓇᕐᑐᓕᐅᕐᑏᑦ  ᐊᑐᐊᒐᓕᐅᕐᑏᓗ  
ᐃᑲᔪᕐᓯᔭᐅᒍᑎᒋᓲᖏᓐᓄᑦ  ᐳᕕᕐᓂᑐᒦᓚᐅᔪᕗᑦ  2015-ᒥ  ᓇᑦᓯᐊᓕᐅᑦ  
ᑕᕐᕿᖓᑕ  ᕿᑎᖓᓂ. ᐅᖄᖃᑎᒌᑐᐊᕋᒥᒃ, ᑐᑭᑖᕆᔩᑦ  ᐃᑲᔪᓯᓯᓚᐅᔪᔪᑦ  
ᑮᓇᐅᔭᑎᒍᑦ  $450-ᓂᑦ  $9,500-ᓄᑦ  19-ᓂᒃ  ᐱᓇᓱᐊᕈᒪᒐᔭᓐᖑᐊᑐᓂᒃ  
ᑕᑯᒥᓇᕐᑐᓕᐅᕐᓂᓄᑦ, ᓂᑦᔭᓗᑦᑖᓂᕐᓄᑦ  ᑐᓴᕋᑦᓴᓕᕆᓂᕐᓄᑦ, ᑮᓇᐅᔦᑦ  
ᑲᑎᓕᕋᒥᒃ  $59,330-ᖑᕐᑎᓗᒋᑦ  ᐃᓗᓕᖓ  1-ᒥ. ᐊᒻᒪᓗ, ᐃᓗᓕᖓ  2-ᒥ, 

ᑕᑯᒥᓇᕈᑎᓕᐅᕐᑎ  ᐱᓇᓱᐊᕐᑐᖅ
© ᒥᓯᐊᓪ  ᐹᑦᕆ  - ᐊᕙᑕᖅ

ᒪᕐᕉᒃ  ᓄᓇᕕᒻᒥᐅᒃ  ᑕᑯᒥᓇᕐᑐᓕᐅᕐᑏᒃ/ᑐᓴᕐᓂᑐᓕᐅᕐᑏᒃ  ᐊᖏᕐᑕᐅᓚᐅᔪᔫᒃ  
ᑕᕐᕿᓕᒫᒥ  ᒧᓐᑐᔨᐊᒦᓂᐊᕐᑎᓗᒋᑦ  ᐱᓇᓱᐊᓲᒥᓂᒃ  ᐃᓕᓐᓂᐊᕆᐊᕐᓗᑎᒃ  ᐊᑐᓂᑦ  
$5,000-ᑖᕐᓱᑎᒃ, ᑮᓇᐅᔦᑦ  ᑲᑎᓕᕋᒥᒃ  $10,000-ᐅᑎᓪᓗᒋᑦ  (ᐁᑉᐸᖓ  
ᐅᓪᓗᒥᓂᑕᕐᒥᒃ  ᑖᓂᓯᕐᓂᖃᖃᑦᑕᑎᓗᒍ  ᐁᑉᐸᖓᑦᑕᐅᖅ  ᓱᓕᔪᓐᖑᐊᓕᕆᓂᕐᒥᒃ  
ᐃᓕᓐᓂᐊᑎᓗᒍ).
 
2015-2016-ᒥ  ᓂᖏᕐᑎᑕᐅᓚᐅᔪᑦ  ᑮᓇᐅᔭᓂᒃ
ᐃᓗᓕᖓ  1: ᐱᓇᓱᐊᕐᑕᐅᓚᐅᔪᑦ  ᑕᑯᒥᓇᕐᑐᓕᐅᕐᓂᒧᑦ

ᐱᔪᕕᓃᑦ ᓄᓇᓕᒃ ᐱᒋᐅᕐᓴᕈᒪᔭᖓ ᓂᖏᕐᑎᑕᐅ- 
ᒍᑎᕕᓂᖏᑦ

ᐁᓐᓇᓕᒃ, ᓂᕐᓯᓂᒃ ᓴᓪᓗᐃᑦ ᑕᑯᒥᓇᕐᑐᓕᐅᕐᑎ  $550.00 

ᐋᓇᖃᑕᒃ, ᔦᓴᓐ ᒧᓐᑐᔨᐊ ᑐᓴᕈᑎᓕᕆᓂᑎᒍᑦ  $5,000.00

ᐊᐅᓪᓚᓗᒃ, ᐃᓓᓴ ᓴᓪᓗᐃᑦ ᑕᑯᒥᓇᕐᑐᓕᐅᕐᑎ $550.00 

ᐃᖃᓗᒃ, ᔫᐱ ᐃᓄᑦᔪᐊᖅ ᑕᑯᒥᓇᕐᑐᓕᐅᕐᑎ  $450.00  

ᐁᓯᒃ, ᐃᓕᓴᐱ ᒧᓐᑐᔨᐊ ᐃᓐᖏᓗᑦᑖᑎ $4,000.00  

ᐃᔦᑦᑐᖅ, ᒪᑦᑎᐅᓯ ᐃᕗᔨᕕᒃ ᑕᑯᒥᓇᕐᑐᓕᐅᕐᑎ $6,000.00

ᐃᔦᑦᑐᖅ, ᖁᒪᖅ ᐃᕗᔨᕕᒃ ᑕᑯᒥᓇᕐᑐᓕᐅᕐᑎ $9,000.00

ᑲᑦᔪᓕᒃ, ᑕᓕᕐᐱᒃ ᓴᓪᓗᐃᑦ ᑕᑯᒥᓇᕐᑐᓕᐅᕐᑎ  $550.00

ᑲᓇᔪᖅ, ᓰᒥᐅᓂ ᐳᕕᕐᓂᑐᖅ ᑕᑯᒥᓇᕐᑐᓕᐅᕐᑎ $1,300.00

ᑮᓚᓐ, ᓵᓕ ᑲᖏᕐᓱᐊᓗᑦᔪᐊᖅ ᐃᓐᖏᓗᑦᑖᑎ $4,500.00

ᑭᐊᑌᓐᓇᖅ, ᒫᑭ ᒧᓐᑐᔨᐊ ᑕᑯᒥᓇᕐᑐᓕᐅᕐᑎ $2,100.00

ᒣ, ᔨᐊᓂᕗ ᒧᓐᑐᔨᐊ ᐊᒡᒐᓄᑦ  
ᓱᓇᓐᖑᐊᓕᐅᕐᑎ

$3,000.00

ᓇᓗᐃᔪᖅ, ᒨᓱᓯ ᓴᓪᓗᐃᑦ ᐃᓐᖏᓗᑦᑖᑎ $9,500.00

ᐅᒃᐱᒃ, ᔮᔨ ᑳᑎᓅ ᐃᓐᖏᓗᑦᑖᑎ $3,500.00

ᐸᐅᔪᖏ, ᓗᐃᓴ ᓴᓪᓗᐃᑦ ᑕᑯᒥᓇᕐᑐᓕᐅᕐᑎ $550.00

ᐲᕐᑎ-ᑑᑉᓕᓰ, ᓂᑯᓚ ᒧᓐᑐᔨᐊ ᐃᓐᖏᓗᑦᑖᑎ $3,000.00

ᓵᓐᑕ, ᓈᓐᓯ ᒧᓐᑐᔨᐊ ᑕᑯᒥᓇᕐᑐᓕᐅᕐᑎ $1,500.00

ᑎᕐᑎᓗᒃ, ᒫᒃ ᑲᖏᕐᓱᔪᐊᖅ ᑕᑯᒥᓇᕐᑐᓕᐅᕐᑎ $2,400.00

ᐅᕿᑦᑐᖅ, ᐳᐊᓯ ᑲᖏᕐᓱᔪᐊᖅ ᑕᑯᒥᓇᕐᑐᓕᐅᕐᑎ $1,880.00

ᑲᑎᑦᓱᑎᒃ: $59,330.00

2015-2016-ᒥ  ᐱᓇᓱᐊᓲᒥᓂᒃ  ᐃᓕᓐᓂᐊᑫᓐᓇᓂᐅᓲᑦ
ᐱᓇᓱᐊᖃᑎᒋᑦᓱᒋᑦ  Conseil des arts et des lettres du 
Québec-ᑯᑦ, ᐊᐅᒪᒡᒌᕕᒃ  ᐃᓄᒻᒥᒃ  ᐊᑭᖃᓐᖏᑐᒥᒃ  ᐊᓂᕐᕋᖃᕐᑎᓯᓲᖅ  

ᑕᕐᕐᕿᒥ  ᐊᑕᐅᓯᕐᒥ  ᐱᓇᓱᐊᓲᒥᓂᒃ  ᐃᓕᓐᓂᐊᑫᓐᓇᑎᓗᒍ, ᒪᕐᕉᓂᓗ  
ᐃᓄᑐᐃᓐᓇᐅᖏᑦᑑᓂᒃ  ᓄᓇᕕᒻᒦᑫᓐᓇᑎᑦᓯᓲᒍᑦᓱᓂ. 

ᐃᓗᓕᖓ  2: ᐱᓇᓱᐊᓲᒥᓂᒃ  ᒧᓐᑐᔨᐊᒥ  ᐃᓕᓐᓂᐊᑫᓐᓇᓂᖅ
ᑳᓯ  ᑕᕐᕿᐊᐱᒃ  (ᖁᐊᖅᑕᒥᐅᖅ)
ᓱᓕᔪᓐᖑᐊᓂᕐᒥᒃ  ᐱᒋᐅᕐᓴᓚᐅᔪᖅ, ᓄᕐᕋᓕᐅᑦ  2015-ᒥ
ᑳᓯ  ᑕᕐᕿᐊᐱᒃ  ᐱᓇᓱᐊᕈᓯᕐᓂ  ᓯᑕᒪᓂ  ᒧᓐᑐᔨᐊᒦᓚᐅᔪᕗᖅ  
ᐊᕙᑕᐅᑉ  ᓄᓇᕕᒻᒥ  ᓱᓕᔪᓐᖑᐊᓕᐅᕐᓂᕆᓲᖓᑕ  ᐊᑖᒎᕐᓱᓂ. 
ᐃᓕᓐᓂᐊᓚᐅᔪᔪᖅ  ᓱᓕᔪᓐᖑᐊᕈᓯᐅᒋᐊᓕᓂᒃ: ᓂᐱᖃᑦᓯᐊᕋᓱᐊᕐᓂᑯᑦ, 
ᑎᒥᐅᑉ  ᐊᐅᓚᓂᖓ  ᑐᑭᓯᓐᓇᕈᑕᐅᒍᓐᓇᓯᑦᓱᒍ, ᓱᓕᔪᓐᖑᐊᓂᕐᒥᒃ  
ᓱᓕᔪᓐᖑᐊᓕᐊᕆᒐᑦᓴᓕᐅᕐᓂᓂᓗ  ᐊᒻᒪᓗ  ᐅᖄᔭᐅᒋᐊᓕᓂᒃ  
ᓱᓕᔪᓐᖑᐊᑐᓄᑦ  ᓯᑯᑦᓴᔭᒨᕐᙯᓂᕐᒥᒃ. ᒧᓐᑐᔨᐊᒥ  ᑯᐯᒃ  
ᓯᑎ-ᒥᓪᓗ  ᓱᓕᔪᓐᖑᐊᑐᓂᒃ  ᑕᑯᓐᓇᐅᔮᕆᐊᕐᑐᖃᑦᑕᓚᐅᔪᒻᒥᔪᖅ  
(ᙯᕐᖁᔭᐅᓐᓂᕋᒥ  ᑲᓇᑕᓕᒫᒥ  ᑲᑎᒪᓂᕐᔪᐊᖃᕐᓂᒪᑦ  ᓱᓕᔪᓐᖑᐊᓂᕐᒧᑦ) 
ᖁᕝᕙᓕᐅᒥᑎᑦᓯᒋᐊᕐᑐᓱᓂ  ᖃᐅᔨᒪᐅᓯᕐᒥᓂᒃ.

ᑖᒥ  ᓯᕐᖁᐊᓗᒃ  (ᑰᑦᔪᐊᒥᐅᖅ)

ᑖᓂᓯᕆᐅᕐᓴᕆᐊᕐᑐᓯᒪᓚᐅᔪᖅ, ᐊᒥᕃᔭᐅᑦ  2015-ᒥ
ᑖᒥ  ᓯᕐᖁᐊᓗᒃ  ᑕᕐᕿᒥ  ᐊᑕᐅᓯᕐᒥ  ᒧᓐᑐᔨᐊᒦᓚᐅᔪᖅ  hip-hop-
ᖑᓂᕋᕐᑕᐅᔪᒥᒃ  ᑕᓂᓯᕆᐅᕐᓴᕆᐊᕐᑐᓯᒪᑦᓱᓂ  ᐃᓕᓭᔨᖃᕐᓱᓂ  Eric 
Zig Martel-ᒥᒃ  ᑖᓂᓯᕆᐅᕐᓴᑎᑦᓯᕕᖓᓂ  ᓚᕚᓪ  ᐊᑦᓯᕋᕐᑕᐅᒍᓯᓕᒻᒥ  

ᑖᒥ  ᓯᕐᖁᐊᓗᒃ  ᐊᒻᒪᓗ  Eric 
Zig Martel
©Eric Zig Martel

Rebelles & Vagabonds-ᒥᒃ  ᑖᓂᓯᕐᓱᑎᒃ  ᑕᑯᓐᓇᐅᔮᕐᑕᐅᔪᓂᒃ  
ᑕᑯᓂᐊᕐᓯᒪᓚᐅᔪᒻᒥᔪᖅ  ᐃᓕᑦᓯᓕᐅᒥᒋᐊᕐᑐᓯᒪᑦᓱᓂ. ᑖᒥᐅᑉ  
ᐃᓕᓐᓂᐊᕆᐊᕐᓯᒪᓂᕆᓚᐅᔪᔭᖓ  ᐊᑐᕐᓂᖃᕐᑐᒪᕆᐅᓚᐅᔪᖅ  ᐊᒻᒪᓗ  
ᑰᑦᔪᐊᒧᑦ  ᐅᑎᕋᒥ  ᑖᓂᓯᒍᓐᓇᓂᕐᓴᐅᓕᕋᒥ  ᐃᓕᓐᓂᐊᑎᑦᓯᒍᒪᔪᖅ  ᐅᕕᒃᑲᓂᒃ.

ᐃᓗᓕᖓ  3: ᐃᓄᑐᐃᓐᓇᐅᖏᑦᑐᓂᒃ  ᐱᒋᐅᕐᓴᑐᓂᒃ  ᓄᓇᕕᒻᒦᑎᑦᓯᓂᐅᓲᖅ
ᑲᖏᕐᓱᔪᐊᕐᒥ
Yoanis Menge (Îles-de-la-Madeleine)
ᐊᑦᔨᓕᐊᕕᓂᖅ, Tableaux de Chasse 2016 ᐅᐱᕐᖓᓴᖓᓂ
Yoanis Menge ᑲᖏᕐᓱᔪᐊᓕᐊᓚᐅᔪᖅ  2016 ᐅᐱᕐᖓᓴᖓᓂ.  
ᐱᓇᓱᐊᕐᑕᖓ  ᑭᖑᕙᕆᐊᖃᓚᐅᔪᖅ  ᐊᑦᔨᒌᓐᖏᑐᓂᒃ  ᐱᑦᔪᑎᖃᕐᓱᓂ  
ᐹᕐᓯᖓᐅᑎᖃᓚᐅᔪᑦᓱᓂᓗ  ᐱᔭᑦᓴᖃᓗᐊᕐᓂᑯᒥᓄᑦ, ᐃᓚᐅᑎᓗᒍ  
ᐊᑦᔨᓕᐊᕆᖃᑦᑕᑕᕕᓂᖏᑦ  ᕿᒥᕐᕈᐊᖑᕐᑎᑕᐅᒋᐊᖃᕐᓕᑯᖏᓐᓄᑦ.  
ᐊᑦᔨᓕᐅᕆᖃᑦᑕᑐᕕᓂᖅᖅ  ᐃᓄᓐᓂᒃ  ᓇᑦᓯᕋᓱᐊᕐᑐᓂᒃ    ᐅᐃᒍᒋᔭᐅᑎᓪᓗᒋᑦ  
ᐊᑦᔨᓕᐊᕆᕙᑦᑕᖏᓐᓄᑦ  ᓇᑦᓯᓂᐊᕐᑎᓂᒃ  Îles-de-la-Madeleine-ᒥ  
ᓄᓇᕗᕐᒥᓗ  ᓇᑦᓯᓂᐊᕐᑎᓂᒃ.

ᐃᓄᑦᔪᐊᒥ
Maxime Héroux  (ᒧᓐᑐᔨᐊᒥᐅᖅ)
ᐃᓪᓗᕈᐊᑦᓴᓂᒃ  ᓴᓇᒻᒪᓕᐅᕐᓂᖅ  Les Inukjuamiut: Résilience et 
appropriation, 2016 ᐊᐅᔭᖓᓐᓂ
Maxime Héroux ᕿᒥᕐᕈᓯᐊᒍᒪᔪᖅ  ᐃᓄᐃᑦ  “ᖃᐅᔨᒪᐅᓯᖏᓐᓂᒃ” 
ᑕᑯᓐᓇᓗᐊᓐᖑᐊᓗᓂ  ᐃᓄᐃᑦ  ᓱᓇᑐᐃᓐᓇᓂᒃ  ᐆᒪᔪᕕᓂᕐᓂᓘᓐᓃᑦ  
ᓴᓇᕐᕈᑎᓕᐅᒍᓐᓇᓲᒍᒻᒪᖔᑕ  ᐊᓂᕐᕋᒋᓕᕐᑕᒥᓂ  ᐅᓪᓗᒥ. ᑕᑯᑎᑦᓯᒍᒪᔪᖅ  

2015-2016-ᒥ  AAA-ᑯᑦ  ᓂᖏᕐᑎᓯᒍᑎᕕᓃᑦ

ᐱᑎᑕᐅᓚᐅᔪᑦ ᓄᓇᓕᒃ ᐱᓇᓱᐊᕐᑕᖓ ᓯᕗᓪᓕᖅ  
ᓄᓇᓕᒻᒧᐊᖓᔪᖅ

ᑐᖓᓕᐊ  
ᓄᐃᑦᓯᓂᕐᒧᐊᖓᔪᖅ  

ᐊᑯᓕᐊᖅ, ᐹᐱ ᐃᓄᑦᔪᐊᖅ ᓴᓇᕐᕈᑎᓂᒃ  ᐅᑎᕐᑎᓯᕕᐅᓚᐅᔪᖅ $1,384.91

ᖃᓴᓪᓗᐊᖅ, ᓯᐊᔭ  ᓖᓴ ᐃᓄᑦᔪᐊᖅ ᐃᒪᕐᒧᑦ  ᒥᖑᐊᕈᓯᕐᓂᒃ $2,500.00

ᒫᒃ, ᐄᕕ ᒧᓐᑐᔨᐊ Førde  ᐃᓗᕐᕈᓯᑐᖃᕐᓂᒃ  ᐊᒻᒪᓗ  ᓯᓚᕐᔪᐊᒥ  ᑐᓴᕐᓂᔮᕐᑎᓯᓂᕐᒧᑦ $2,500.00

ᐅᙯᑦᑐᖅ, ᐋᓇ ᐃᓄᑦᔪᐊᖅ ᕿᓯᔭᕐᓂᒃ  ᑎᒍᒥᐊᒐᓕᐅᕐᑎᓯᓂᖅ $3,000.00

ᐸᑦᓴᐅᖅ, ᐹᐱ ᐃᓄᑦᔪᐊᖅ ᐃᓄᑦᔪᐊᒥ  ᓂᐱᓕᐅᕐᕕᒃ  $2,500.00

ᒍᐊᑦ, ᓵᓖᓐ  ᑰᑦᔪᐊᖅ ᐊᐳᑎᒥᒃ  ᓴᓇᓐᖑᐊᕆᐅᕐᓴᓂᖅ  $2,500.00

ᑲᑎᑦᓱᑎᒃ: $14,384.91

ᐆᑦᑑᑎᓂᒃ  ᖃᓄᖅ  ᐃᓄᐃᑦ  ᐱᓯᑎᐅᕕᖃᕐᒪᖔᑕ  ᐊᑦᔨᖑᐊᕐᓄᑦ, 
ᐊᓪᓚᖑᐊᕐᓂᓄᑦ  ᓄᓇᓐᖑᐊᓕᕆᓂᕐᓄᓗ  ᐊᓪᓚᖁᑎᓄᑦ  ᑕᒪᒃᑯᐊᓗ  
ᕿᒥᕐᕈᔭᐅᑎᒍᒪᑦᓱᒋᑦ  ᖁᒻᒧᐊᑎᑕᐅᓯᒪᔪᒃᑯᑦ  ᑕᑯᒋᐊᕐᑕᐅᒍᓐᓇᓗᑎᒃ  
ᓄᓇᕕᒻᒥᐅᓄᑦ. ᐱᕕᑦᓴᖃᑦᓯᐊᑲᑦᑕᖏᑦᑑᒧᑦ, Maxime Héroux 
ᐊᒥᓱᕕᒐᓛᑦᓱᓂ  ᐃᓄᐃᑦ  ᓄᓇᖓᓐᓃᑫᓐᓇᕆᐊᖃᖃᑦᑕᓚᐅᔪᖅ, 
ᑕᕐᕿᓕᒫᓐᖏᑑᖔᓚᖃᑦᓱᓂ.

ᐊᕙᑕᐅᑉ  ᑕᑯᒥᓇᕐᑐᓕᐅᕐᑎᓂᒃ/ᑐᓴᕐᓂᑐᓕᐅᕐᑎᓂᒃ/ᐃᓐᖏᓗᑦᑖᑎᓂᒃ  
ᐃᑲᔪᕐᓯᔭᐅᒍᑎᖓᖅ  
ᐃᓚᒋᔭᐅᑎᓪᓗᒍ  ᐊᕙᑕᐅᑉ  ᑕᑯᒥᓇᕐᑐᓕᐅᕐᑎᓂᒃ/ᑐᓴᕐᓂᑐᓕᐅᕐᑎᓂᒃ/
ᐃᓐᖏᓗᑦᑖᑎᓂᒃ  ᐃᑲᔪᕐᓯᔭᐅᒍᑎᖓᓄᑦ, ᑮᓇᐅᔭᖃᕐᑎᑕᐅᑦᓱᓂ  ᑯᐯᒻᒥ  
ᐱᐅᓯᑐᖃᓕᕆᔩᑦ  ᑐᓴᕈᑎᓕᕆᔩᓪᓗ  ᑐᕐᖃᑕᕐᕕᖓᓄᑦ, ᐱᖓᓲᔪᕐᑐᑦ  
ᑮᓇᐅᔭᖃᕐᑎᑕᐅᓚᐅᔪᑦ  ᑲᑎᓂᖃᕐᑐᓂᒃ  $14,384.91-ᓂᒃ. ᕉᑕ  ᑯᑭᐊᐱᒃ, 
ᐅᔨᑦᓱᑦ  ᒨᑖᒃ  ᐲᑐᕆᔅ  ᑎᐊᓗ  ᑐᑭᑖᕋᓱᐊᕐᑎᐅᓚᐅᔪᔪᑦ  ᓇᑦᓯᐊᓕᐅᑦ  29, 
2016-ᒥ. 

2015-2016-ᒥ  ᐱᓇᓱᐊᕐᓂᓄᑦ  ᐃᓚᒋᐊᓪᓚᕈᑎᐅᓚᐅᔪᑦ

ᐱᒋᐅᕐᓴᑎᑦᓯᓂᕕᓃᑦ
ᐊᐅᒪᒡᒌᕕᒻᒥ  ᐱᓇᓱᑦᑎ  ᐅᓪᓘᓂ  ᒪᕐᕉᓂ  ᑲᑎᒪᓂᐊᕈᓯᓕᐊᓚᐅᔪᖅ  ᐆᒧᖓ: 
L’Art de gérer sa carrière: Atelier pour les Artistes Autochtones. 
ᐊᐅᒪᒡᒌᕕᒃ  ᑲᑎᒪᓂᐊᕈᓯᕐᒧᑦ  ᐃᓚᒋᔭᐅᓚᐅᔪᖅ  ᓴᐳᒻᒥᒋᐊᓪᓚᕈᑎᑦᓴᓂᒃ  
ᓄᓇᕕᒻᒥᐅᓂᒃ  ᐃᓕᓐᓂᐊᑎᑕᐅᑦᓱᓂ  ᑕᑯᒥᓇᕐᑐᓕᐅᕐᑎᓂᒃ, ᑐᓴᕐᓂᔮᕐᑎᓯᔨᓂᒃ, 
ᑐᓴᖃᑦᑕᐅᑎᒍᑎᑎᒍᑦ  ᓱᓐᖑᐊᓗᑳᑦᑎᓂᒃ, ᑕᑯᓐᓇᐅᔭᕐᑎᓯᓲᓂᒃ, ᐅᓂᒃᑳᑎᓂᒃ, 
ᐅᓂᒃᑳᑐᐊᕐᑎᓂᒃ  ᐊᒻᒪᓗ  ᒥᕐᓱᑎᓂᒃ  ᐊᓯᖏᓐᓂᓗ  ᐃᑲᔪᕐᓯᒍᑎᑦᓴᓂᒃ  
ᓂᖏᕐᑎᓯᒍᑎᑦᓴᓂᒃ  ᐊᓪᓚᒍᓯᕐᓂᒃ, ᐱᕙᓪᓕᐊᑎᑦᓯᒐᓱᐊᕈᓯᕐᓂᒃ, 
ᐱᒍᓐᓇᓯᕕᐅᒍᓐᓇᑐᓂᓪᓗ  ᐃᓕᓐᓂᐊᑎᑕᐅᓚᐅᔪᖅ. ᑕᒪᒃᑯᓂᖓ  
ᑲᒪᔨ  ᐃᓚᐅᓚᐅᔪᒻᒥᔪᖅ  ᑕᑯᔭᕐᑐᑯᕕᒻᒦᑐᑦᓴᓂᒃ  ᓄᐃᑦᓯᒋᐅᕐᓴᓂᕐᒥᒃ  
ᓄᓇᖃᕐᖄᓯᒪᔪᕐᓅᓕᖓᔪᓂᒃ  ᐃᓕᓐᓂᐊᓂᕐᒨᓚᐅᔪᒻᒥᔪᖅ  ᑯᐯᒃ  ᓯᑎ-ᒥ  
ᐃᓅᓯᐅᑉ  ᐊᓯᑦᔨᕙᓪᓕᐊᓂᕕᓂᖓᓂᒃ  ᑕᑯᔭᕐᑐᑯᕕᒻᒥ  Musée de la civilisa-
tion-ᒨᓕᖓᔪᓂᒃ.  ᐃᓕᓐᓂᐊᑎᑦᓯᓂᖅ  ᑐᕌᒐᖃᓚᐅᔪᖅ  ᖃᐅᔨᒪᓂᕆᔭᒥᓂᒃ  
ᑕᐅᕐᓰᖃᑦᑕᐅᑎᓂᖃᕐᑎᓱᒋᑦ  ᑕᑯᔭᕐᑐᑯᕕᓕᕆᓂᕐᒨᓕᖓᔪᓂᒃ  
ᐱᓇᓱᐊᕐᑕᐅᒍᓯᒋᓲᖏᓐᓂᓗ  ᐃᓕᓐᓂᐊᑎᑦᓯᒍᑎᐅᓚᐅᔪᖅ.

ᐅᓪᓗᒥᒧᑦ: ᐱᐅᓯᑐᙯᓪᓗ  ᒫᓐᓇᓂᑌᓪᓗ  ᐊᑯᓐᓂᖓᓂ

ᐊᐅᒪᒡᒌᕕᒃ  ᑕᑯᔭᕐᑐᑯᕕᓪᓗ  McClure, Westmount-ᒥᑦᑐᖅ  
ᐱᓇᓱᐊᖃᑎᒌᒍᑎᖃᓚᐅᔫᒃ  ᐅᓪᓗᒥᒧᑦ: ᐱᐅᓯᑐᙯᓪᓗ  ᒫᓐᓇᓂᑌᓪᓗ  
ᐊᑯᓐᓂᖓᓂ, ᑕᑯᑦᓴᐅᑎᑦᓯᓱᑎᒃ  ᒪᑦᑎᐅᓯ  ᐃᔦᑦᑑᑉ  ᓘᑲᓯ  ᐃᖃᓘᓪᓗ  

ᓴᓇᓐᖑᐊᖃᑦᑕᓯᒪᔭᖏᓐᓂᒃ.  ᑕᑯᑦᓴᐅᑎᑦᓯᓂᖃᓚᐅᔪᔪᖅ  
ᓇᕐᔪᐃᔭᕐᕕᒃ  19-ᒥᑦ  ᐋᕐᔪᓕᐅᑦ  12-ᒧᑦ  2015-ᒥ.  ᐃᓚᒌᓴᒃᑯᑦ  
ᑕᒪᑐᒥᖓ  ᐃᑲᔪᕐᓯᒪᓚᐅᔪᒻᒥᔪᑦ  ᑖᒃᑯᐊ  ᐊᖑᑏᒃ  ᓄᓇᕕᒻᒥᐅᒃ  
ᓴᓇᓐᖑᐊᖃᑦᑕᓯᒪᔭᖏᓐᓂᒃ  ᐃᓚᐅᑎᑦᓯᓱᑎᒃ  ᐅᒃᑯᐃᓂᖓᓂ  ᓇᑯᕐᒦᒃ  
ᐊᐅᓚᒍᑎᖏᓐᓄᑦ  ᐃᑲᔪᕐᓯᒪᓚᐅᔪᒻᒪᑎᒃ  ᑲᓇᑕᒥ  ᑕᑯᒥᓇᕐᑐᓕᐅᕐᑏᑦ/
ᑐᓴᕐᓂᑐᓕᐅᕐᑏᑦ  ᑐᕐᖃᑕᕐᕕᖓ  ᐊᒻᒪᓗ  ᒪᑭᕝᕕᑯᑦ. ᒪᑦᑎᐅᓯᓗ  ᓘᑲᓯᓗ  
ᐱᓇᓱᐊᕐᑕᒥᑕ  ᒥᑦᓵᓄᑦ  ᐱᐅᓯᑐᖃᕐᒥᑕᓗ  ᒥᑦᓵᓄᑦ  ᑐᑭᓯᔭᐅᑎᑦᓯᓚᐅᔪᔫᒃ. 
ᑕᑯᑦᓴᐅᑎᑕᐅᖃᑕᐅᓚᐅᔪᒻᒥᔪᑦ  ᓴᓇᓐᖑᐊᑕᕕᓃᑦ  ᑕᓪᓕᒪᓄᑦ  
ᓄᓇᕕᒻᒥᐅᓄᑦ  ᖃᓪᓗᓈᓂᒥᐅᖑᑦᓱᑎᒃ  ᐅᑯᐊᒍᑦᓱᑎᒃ: ᓈᓐᓯ  ᓵᓐᑕ, ᑲᑉᕆᐊᓪ  
ᐅᙯᑦᑐᖅ, ᑖᓐᔭ  ᒥᐊᓱ  ᔫᓇᓯ, ᓂᑯᓕᐊᑕ  ᒥᐊᓱ  ᐊᒻᒪᓗ  ᒫᑭ  ᑭᐊᑌᓐᓇᖅ. 
ᐱᓇᓱᐊᕈᓰᑦ  ᐱᖓᓱᑦ  ᓈᓕᕐᑎᓗᒋᑦ  ᐅᒃᑯᐃᑕᐅᓂᖃᕐᑐᕕᓂᐅᑎᓪᓗᒍ, 
ᑕᑯᑦᓴᐅᑎᑦᓯᓂᖃᕐᓂᖓᓂ, ᖁᒪᖅ  ᐃᔦᑦᑐᖅ  ᐃᕗᔨᕕᒻᒥᐅᖅ, 
ᙯᕐᖁᔭᐅᓚᐅᔪᒻᒥᔪᖅ  ᒪᕐᕉᓂ  ᐅᓪᓘᓂ  ᐅᓂᒃᑳᓂᒃ  ᕿᒥᕐᕈᐊᓕᐅᕆᐊᕐᑐᓱᓂ  
McClure ᑕᑯᔭᕐᑐᕕᖓᓂ. ᐊᕙᑎᑲᓵᑦ  ᑲᑎᒪᓂᐊᕈᓯᖃᓚᐅᔪᔪᑦ. 

ᐅᑭᐅᒥ  ᐱᓐᖑᐊᓂᕐᔪᐊᖅ
ᐅᑭᐅᒃᑯᑦ  ᐊᕐᕌᒍᑕᒫᑦ  ᐱᖕᖑᐊᓂᕐᔪᐊᖃᓲᒍᒻᒪᑦ  Fête d’Hi-
ver-ᖑᓂᕋᕐᑕᐅᔪᒥᒃ  Saint-Jean-Port-Joli-ᒥ  ᐊᑐᐃᓐᓇᕈᕐᑎᕆᔨᒥᒃ  
ᐱᓇᓱᐊᖃᑎᐅᓚᐅᔪᒍᑦ  ᐊᑐᐃᓐᓇᕈᕐᑎᖃᑕᐅᑦᓱᑕ  ᐅᕕᒃᑲᐅᓱᓂ  ᓴᓇᓐᖑᐊᑎ  
ᓵᕐᓖᓐ  ᒍᐊᑦ  ᑰᑦᔪᐊᒥᐅᖅ  ᐃᓚᒋᔭᐅᖁᔭᐅᑦᓱᓂ  ᙯᕐᖁᔭᐅᓯᒪᓚᐅᔪᒻᒪᑦ  
ᐊᐳᑎᒥᒃ  ᓴᓇᓐᖑᐊᖁᔭᑦᓱᓂ  ᐱᓐᖑᐊᓂᕐᔪᐊᖃᕐᓂᖓᓂ. ᐃᓄᑐᐃᓐᓇᖅ  
ᓯᕗᓪᓕᐹᑦᓯᐊᒥ  ᑌᑲᓂ  ᐱᓐᖑᐊᓂᕐᔪᐊᒥ  ᐃᓚᒋᔭᐅᑎᑕᐅᒋᐅᓚᔪᖅ.  
ᓵᕐᓖᓐ, ᑮᓇᐅᔭᖃᕐᑎᑕᐅᓚᐅᔪᖅ  ᐅᑎᕐᑐᓴᐅᓐᖏᑐᓂᒃ  
ᐊᕙᑕᒃᑯᑦ  ᓴᓇᓐᖑᐊᔪᓕᕆᓂᕐᒧᑦ  ᐃᑲᔪᕈᑎᒋᓲᖏᓐᓂᑦ  ᐱᔪᓂᑦ, 
ᓴᓇᓐᖑᐊᖃᑎᖃᕐᑎᑕᐅᓚᐅᔪᖅ  ᐊᐳᑎᒥᒃ  ᓴᓇᓐᖑᐊᓯᑎᓪᓚᕆᐊᓗᒻᒥᒃ, 
ᓄᑖᓂᓗ  ᓴᓇᓐᖑᐊᕈᓯᕐᓂᒃ  ᖃᐅᔨᒪᓐᓂᖏᑦᑕᒥᓂᒃ  ᐃᓕᑦᓯᕕᒋᓚᐅᔪᑦᓱᓂᐅᒃ.

ᐃᓕᒃᑰᑐᖅ  ᐱᓇᓱᐊᕋᑦᓴᖅ: ᓄᓇᓕᓕᒫᓂ  ᑕᑯᒥᓇᕐᑐᓕᐅᕐᑎᓂᒃ, 
ᑐᓴᕐᓂᔮᕐᑎᓯᔨᓂᒃ, ᑐᓴᖃᑦᑕᐅᑎᒍᑎᑎᒍᑦ  ᓱᓐᖑᐊᓗᑳᑦᑎᓂᒃ, 
ᑕᑯᓐᓇᐅᔭᕐᑎᓯᓲᓂᒃ, ᐅᓂᒃᑳᑎᓂᒃ, ᐅᓂᒃᑳᑐᐊᕐᑎᓂᒃ  ᐊᒻᒪᓗ  ᒥᕐᓱᑎᓂᒃ  
ᐊᓯᖏᓐᓂᓗ  ᓱᒐᓚᓐᖑᐊᑎᓂᒃ  ᐱᕙᓪᓕᐊᑎᑦᓯᒐᓱᐊᕐᓂᒧᑦ  ᒪᓕᒐᖅ
ᑐᕐᖃᑕᕐᕕᒃ  ᖃᐅᔨᓴᕐᓂᖃᕐᑐᖅ  ᓯᕗᓪᓕᐹᕐᓯᐅᑎᒥᒃ  ᓄᓇᓕᓕᒫᓅᓕᖓᑦᓱᓂ  
ᒪᓕᒐᕐᒥᒃ  ᐱᕙᓪᓕᐊᔭᐅᒋᐊᖃᕐᓂᖏᓐᓄᑦ  ᑕᑯᒥᓇᕐᑐᓕᐅᕐᑎᓂᒃ, 
ᑐᓴᕐᓂᔮᕐᑎᓯᔨᓂᒃ, ᑐᓴᖃᑦᑕᐅᑎᒍᑎᑎᒍᑦ  ᓱᓐᖑᐊᓗᑳᑦᑎᓂᒃ, 
ᑕᑯᓐᓇᐅᔭᕐᑎᓯᓲᓂᒃ, ᐅᓂᒃᑳᑎᓂᒃ, ᐅᓂᒃᑳᑐᐊᕐᑎᓂᒃ  ᐊᒻᒪᓗ  ᒥᕐᓱᑎᓂᒃ  
ᐊᓯᖏᓐᓂᓗ  ᓱᒐᓚᓐᖑᐊᑎᓂᒃ  ᑲᔪᖏᕐᓭᒍᑕᐅᓗᑎᒃ, ᐊᑕᐅᑦᓯᑰᕐᑎᑕᐅᓗᑎᒃ  
ᖁᕝᕙᒋᐊᕐᑎᑕᐅᓗᑎᓗ  ᓄᓇᕕᒻᒥ  ᑕᑯᒥᓇᕐᑐᓕᐅᕐᓂᐅᓲᑦ/ᑐᓴᕐᓂᑐᓕᐅᕐᓂᐅᓲᑦ  
ᑕᑉᐱᑯᓂᖓᓗ  ᐊᓯᖏᓐᓂᒃ. ᐅᖄᖃᑎᒌᓐᓂᖃᕐᓯᒪᓕᕐᒥᔪᖅ  

ᐅᓪᓗᒥᒧᑦ  
ᑕᑯᑦᓴᐅᑎᑦᓯᓂᐅᓚᐅᔪᒧᑦ  
ᕿᒥᕐᕈᐊᖅ
© ᐊᕙᑕᖅ

ᑕᒪᒃᑯᓂᖓᐅᓕᖓᔪᓂᒃ  ᓵᓐᖓᒋᐊᖃᓲᑦᑎᓂᓗ  ᐱᓇᓱᐊᕐᑕᐅᓲᒍᓂᖏᓐᓂᒃ  
ᐃᕐᐸᑎᑕᐅᓲᒍᓂᖏᓐᓂᓗ  ᑕᑯᒥᓇᕐᑐᓕᐊᕕᓃᑦ, ᑐᓴᕐᓂᔮᕈᑎᓕᐊᕕᓃᑦ, 
ᑐᓴᖃᑦᑕᐅᑎᒍᑎᑎᒍᑦ  ᓱᓕᔪᓐᖑᐊᓕᐊᕕᓃᑦ, ᑎᒥᑎᒍᑦ  
ᐱᓯᑎᐅᓵᓐᖑᐊᓂᕕᓃᑦ, ᐅᓂᒃᑳᓂᕕᓃᑦ, ᐅᓂᒃᑳᑐᐊᕐᓂᕕᓃᑦ  ᒥᕐᓱᓂᕕᓃᓪᓗ. 
ᑕᒐᑕᒐᐅᓂᖓᓂᓕ, ᖃᐅᔨᒋᐊᕐᓂᐅᓚᐅᔪᖅ  ᓴᕐᕿᑎᑕᐅᒐᔭᕐᓂᖓᓂᒃ  
ᓄᓇᓕᓕᒫᓂ  ᒪᓕᒐᖅ  ᐃᓄᒻᒪᕆᓐᓂᒃ  ᕿᒥᕐᕈᓚᕿᑎᑦᓯᓚᐅᔪᔪᖅ  
ᖃᓄᐃᓘᕐᑎᐅᓴᓕᕋᓗᐊᕐᒪᖔᑕ  ᓇᓗᓀᕐᓯᓚᕿᑎᑦᓯᓱᓂᓗ  ᐃᓄᒻᒪᕇᑦ  
ᑭᓐᖒᒪᒋᓲᖏᓐᓂᒃ  ᐱᑦᔪᑎᖃᕐᓱᑎᒃ  ᕿᒻᒪᖁᑎᓕᐅᕐᓂᕆᓲᖏᓐᓂᒃ  
ᑕᑯᒥᓇᕐᑐᓕᐅᕐᓂᑯ/ᑐᓴᕐᓂᑐᓕᐅᕐᓂᑯᑦ  ᖃᐅᔨᒪᐅᓯᕐᒥᓂᒃ.
 
ᓄᓇᕕᒻᒥ  ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᔮᕐᑎᓯᔩᑦ, ᑐᓴᖃᑦᑕᐅᑎᒍᑎᑎᒍᑦ  
ᓱᓐᖑᐊᓗᑳᑦᑏᑦ, ᑕᑯᓐᓇᐅᔮᕐᑎᓯᔩᑦ, ᐅᓂᒃᑳᑏᑦ, ᐅᓂᒃᑳᑐᐊᕐᑏᑦ  
ᒥᕐᓱᑏᓪᓗ  ᖃᓄᖅ  ᐃᓅᓯᖃᕐᓯᒪᒻᒪᖔᑕ  ᑐᑭᓯᓐᓇᐅᑏᑦ
ᐆᑦᑐᕋᐅᑎᒃ  ᐊᑑᑎᔭᐅᒋᓚᐅᔪᑎᓪᓗᒍ  ᐃᓚᖏᓐᓂᒃ  
ᑮᓇᐅᔭᖃᕐᑎᓯᑎᓪᓗᒋᑦ  ᐃᓄᐃᑦ  ᓴᓇᓐᖑᐊᓯᒪᔭᖏᓐᓂᒃ  
ᑐᓐᖓᕕᒃᑯᑦ  Inuit Art Foundation-ᑯᑦ, ᓄᐊᑦᓯᑎᓗᒋᑦ  
ᑲᑕᑦᔭᓂᕐᒨᓕᖓᔪᓂᒃ  ᖃᐅᔨᓴᕐᓂᖃᕐᓯᒪᒻᒪᑕ  2014-ᒥ, ᐊᒻᒪᓗ  
ᖃᐅᔨᔭᐅᓪᓚᕆᑦᑐᕕᓂᐅᓂᖏᑦ  ᓄᐊᑕᕕᓂᐅᑎᓪᓗᒋᑦ  ᓴᓇᓐᖑᐊᑏᑦ  
ᐳᕕᕐᓂᑐᒥ, ᐊᓪᓚᓯᒪᔪᓐᖑᑎᑦᓯᒐᓱᐊᖏᓐᓈᑐᒍᑦ  ᓄᓇᕕᒻᒥ  
ᑕᑯᒥᓇᕐᑐᓕᐅᕐᑎᓂᒃ, ᑐᓴᕐᓂᔮᕐᑎᓯᔨᓂᒃ, ᑐᓴᖃᑦᑕᐅᑎᒍᑎᑎᒍᑦ  
ᓱᓐᖑᐊᓗᑳᑦᑎᓂᒃ, ᑕᑯᓐᓇᐅᔭᕐᑎᓯᓲᓂᒃ, ᐅᓂᒃᑳᑎᓂᒃ, ᐅᓂᒃᑳᑐᐊᕐᑎᓂᒃ  
ᒥᕐᓱᑎᓂᒃ  ᐊᓯᖏᓐᓂᓗ  ᓱᒐᓚᓐᖑᐊᑎᓂᒃ.  ᑮᓇᐅᔭᖃᕐᑎᓯᔩᑦ, 
ᑕᑯᔭᕐᑐᑯᕕᓐᓂ  ᓄᐃᑕᑎᑦᓯᕖᑦ  ᐊᒻᒪᓗ  ᐱᓐᖑᐊᓂᕐᔪᖃᕐᑎᓯᓚᖓᔪᑦ  
ᑐᑦᓯᕋᓗᑭᓲᒍᒻᒪᑕ  ᖃᓄᐃᑦᑑᓂᖏᓐᓂᒃ  ᖃᓄᕐᓗ  ᐃᓅᓯᖃᕐᓯᒪᒻᒪᖔᑕ  
ᐊᓪᓚᓯᒪᔪᓂᒃ  ᐅᕝᕙᓗᓐᓃᑦ  ᓱᓇᓂᒃ  ᐱᓇᓱᐊᕐᓯᒪᓂᖃᕐᒪᖔᑕ  
ᐊᓪᓚᓯᒪᔪᓂᒃ, ᑭᓯᐊᓂ  ᐊᒥᓲᓂᕐᓭᑦ  ᓄᓇᕕᒻᒥᐅᑦ  ᑕᒪᒃᑯᓂᖓ  
ᐱᓪᓚᕆᐊᓗᓂᒃ  ᐊᓪᓚᑕᐅᓯᒪᒍᑎᖃᑦᔭᖏᑦᑐᑦ  ᐱᓇᓱᐊᕐᓯᒪᓂᖏᑦᑕ  ᒥᑦᓵᓄᑦ. 
ᑌᒣᒻᒪᑦ, ᑲᑎᕐᓱᐃᒐᓱᐊᖏᓐᓇᐸᑦᑐᒍᑦ   ᐊᕐᕌᒍᒋᓚᐅᕐᑕᑎᓂ  ᑕᒪᒃᑯᓂᖓ  
ᖃᐅᔨᒪᔭᐅᒍᑎᐅᒋᐊᓕᓂᒃ  ᓴᐳᒻᒥᓂᖃᕋᓱᐊᕐᓱᑕ  ᐱᓇᓱᐊᕐᓂᕆᓲᖏᓐᓂᒃ  
ᐊᒻᒪᓗ  ᓄᐃᒐᓱᐊᕐᓱᒋᑦ  ᖃᓄᐃᑦᑐᓂᒃ  ᐱᒍᓐᓇᓂᖃᕐᒪᖔᑕ  
ᐊᓪᓚᓯᒪᔫᓕᕐᑎᓗᒋᑦ. ᑐᕐᖃᑕᕐᕕᒥ  ᐊᕙᑕᒃᑯᓂ  ᐱᓇᓱᐊᕐᑎ  
ᐊᐱᕐᓱᑲᑦᑕᓂᖃᕐᐸᑐᖅ  ᑕᒪᒃᑯᓂᖓ  ᑕᑯᒥᓇᕐᑐᓕᐅᕐᑎᓂᒃ, ᑐᓴᕐᓂᔮᕐᑎᓯᔨᓂᒃ, 
ᑐᓴᖃᑦᑕᐅᑎᒍᑎᑎᒍᑦ  ᓱᓐᖑᐊᓗᑳᑦᑎᓂᒃ, ᑕᑯᓐᓇᐅᔭᕐᑎᓯᓲᓂᒃ, 
ᐅᓂᒃᑳᑎᓂᒃ, ᐅᓂᒃᑳᑐᐊᕐᑎᓂᒃ  ᒥᕐᓱᑎᓂᒃ  ᐊᓯᖏᓐᓂᓗ  ᓱᒐᓚᓐᖑᐊᑎᓂᒃ  
ᐊᒻᒪᓗ  ᓱᓇᓂᒃ  ᓄᐃᑦᓯᓯᒪᓕᕐᒥᒪᖔᑕ  ᐊᓪᓚᑕᐅᒪᐅᑎᖏᓐᓅᔭᕐᐸᓱᒋᑦ, 
ᐊᖑᒪᔭᐅᑎᒐᓱᐊᕐᓱᒋᑦ  ᐊᐅᒪᒡᒌᕕᐅᑉ  ᐊᓪᓚᓯᒪᔪᖁᑎᖏᓐᓂ. 
ᐊᓪᓚᑕᐅᒪᐅᑎᒥᑦᑕ  ᐊᑦᔨᖏᓐᓂᒃ  ᐁᑦᑐᑕᐅᕙᑦᑐᑦ. ᑕᒪᒃᑯᐊ  
ᖃᓄᑐᐃᓐᓇᖅ  ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᔮᕐᑎᓯᔩᑦ, ᑐᓴᖃᑦᑕᐅᑎᒍᑎᑎᒍᑦ  

ᓴᓇᓐᖑᐊᑎ  ᓈᔅᓯ  ᓵᓐᑕ  
ᐋᑐᕚᒥᓚᐅᔪᖅ  ᐊᕐᓴᓃᑦ  
ᑕᑯᑦᓴᐅᑎᑦᓯᓂᕐᒥ  
ᑕᐅᕐᓰᑲᑦᑕᐅᑎᑦᓯᓂᖃᕐᑎᓗᒍ
©ᐲᑐᕆᔅ  ᑎᐊ- ᐊᕙᑕᖅ

ᓱᓐᖑᐊᓗᑳᑦᑏᑦ, ᑕᑯᓐᓇᐅᔭᕐᑎᓯᔩᑦ, ᐅᓂᒃᑳᑏᑦ  ᐊᒻᒪᓗ  ᐅᓂᒃᑳᑐᐊᕐᑏᑦ  
ᐊᓪᓚᑕᐅᒪᐅᑎᖃᕆᐊᖃᕐᒪᑕ  ᐊᑑᑎᔭᐅᒋᐊᓖᑦ  ᒪᓕᓪᓗᒋᑦ.  
ᐊᓪᓚᓯᒪᔭᐅᒍᑎᖏᑦ  ᐃᓚᖃᕈᓐᓇᑐᑦ  ᓂᐱᑦᓴᔭᓂᒃ  CD-ᓂᒃ, ᑐᓴᕋᑦᓴᓂ  
ᐊᓪᓚᑕᐅᓯᒪᖃᑦᑕᓂᕕᓂᖏᓐᓂᒃ, ᖃᕆᑕᐅᔭᒥ  ᐅᓂᒃᑳᑕᐅᖃᑦᑕᓯᒪᓂᖏᓐᓂᒃ, 
ᐊᑭᓐᓇᒥᐅᑕᓂᒃ  ᐊᑦᔨᓕᐅᕐᑕᐅᖃᑦᑕᓯᒪᓂᖏᓐᓂᒃ, ᐊᓯᖏᓐᓂᓗ  
ᑌᒣᑦᑐᓚᑳᓂᒃ. ᑕᒐᑕᒐ  175-ᓂᒃ  ᑕᑯᒥᓇᕐᑐᓕᐅᕐᑎᓂᒃ, ᑐᓴᕐᓂᔮᕐᑎᓯᔨᓂᒃ, 
ᑐᓴᖃᑦᑕᐅᑎᒍᑎᑎᒍᑦ  ᓱᓐᖑᐊᓗᑳᑦᑎᓂᒃ, ᑕᑯᓐᓇᐅᔭᕐᑎᓯᓲᓂᒃ, 
ᐅᓂᒃᑳᑎᓂᒃ, ᐅᓂᒃᑳᑐᐊᕐᑎᓂᒃ  ᐊᓯᖏᓐᓂᓗ  ᓱᒐᓚᓐᖑᐊᑎᓂᒃ  
ᐊᓪᓚᓯᒪᔭᐅᒍᑎᖃᔨᐊᖃᓕᕐᑐᒍᑦ  ᐊᒥᓱᓐᖑᐸᓪᓕᐊᑐᐃᓐᓇᓱᑎᓗ. 

ᐊᕐᓴᓃᑦ  ᑕᑯᑦᓴᐅᑎᑦᓯᓂᕐᒥ  ᑕᐅᕐᓰᑲᑦᑕᐅᑎᓂᖅ

ᓇᓕᕐᙯᑐᖅ  27-ᒥᑦ  31-ᒧᑦ, 2016-ᒥ, ᓯᑕᒪᐅᔪᓐᖏᒐᕐᑐᑦ  ᓄᓇᕕᒻᒥᐅᑦ  
ᑕᑯᒥᓇᕐᑐᓕᐅᕐᑏᑦ/ᑐᓴᕐᓂᑐᓕᐅᕐᑏᑦ  ᐊᕐᓴᓃᑦ  ᑕᑯᑦᓴᐅᑎᑦᓯᓂᕐᒥ  
ᑕᐅᕐᓰᑲᑦᑕᐅᑎᑦᓯᓂᖓᓄᑦ  ᐁᓯᒪᓚᐅᔪᑦ  ᐋᑐᕚᒥ  ᐊᐅᒫᒡᒌᕕᒃ  ᑮᓇᐅᔭᑎᒍᑦ  
ᐃᑲᔪᕐᓯᒪᑎᓗᒍ: ᑕᐅᕐᓰᑲᑦᑕᐅᑎᓂᕐᒧᑦ  ᐃᓚᒋᔭᐅᑎᑕᐅᓚᐅᔪᑦ  ᐅᑯᐊ: ᒥᕐᓱᑎ  
ᒥᐊᔨ  ᐃᑦᑐᖅ  ᐊᒻᒪᓗ  ᒍᐃᓂᕗᑦ  ᓄᓐᖓᖅ  ᑲᖏᕐᓱᒥᐅᒃ, ᑕᑯᑦᓴᐅᔪᓂᓗ  
ᓴᓇᓐᖑᐊᑎ  ᐱᑕ  ᑕᔭᕋ  ᓴᓪᓗᒥᐅᖅ, ᐊᓐᓄᕌᓂᒃ  ᑕᑯᒥᓇᕐᑐᓕᐅᕐᑎ  ᑖᓂᐊ  
ᒥᐊᓱ  ᔫᓇᓯ  ᒧᓐᑐᔨᐊᒥᐅᖅ, ᑕᑯᑦᓴᐅᔪᓂᓪᓗ  ᓴᓇᓐᖑᐊᑏ  ᓂᑯᓕᐊᑕ  
ᒥᐊᓱ  ᐊᒻᒪᓗ  ᓈᔅᓯ  ᓵᓐᑕ, ᐊᑦᔨᒌᑦᔭᖏᑦᑐᓂᓗ  ᖃᓄᑐᐃᓐᓇᖅ  
ᓴᓇᓐᖑᐊᑎ, ᔫᓕ  ᑯᕆᓀ  ᑎ  ᓯᐅᕈ  ᒧᓐᑐᔨᐊᒥᐅᖅ. ᓄᓇᕕᒻᒥᐅᑦ  
ᐱᐅᓯᑐᖃᖏᓐᓂᒃ  ᓄᐃᑕᑎᑦᓯᒋᐊᕐᑐᓯᒪᓚᐅᔪᒻᒥᔫᒃ  ᐊᕙᑕᕐᒥᑦ  ᐱᓯᒪᑦᓱᑎᒃ  
ᐸᐅᔪᖏ  ᓄᑕᕌᓗᒃ  ᐊᒻᒪᓗ  ᐲᑐᕆᔅ  ᑎᐊ  ᖃᑕᑦᔭᕆᐊᕐᑐᓯᒪᑦᓱᑎᒃ. 
ᑕᑯᒥᓇᕐᑐᓚᕆᐊᓗᓐᓂᓗ  ᓴᓇᓲᒃ  ᑖᓂᐊ  ᒥᐊᓱ  ᐊᒻᒪᓗ  ᒍᐃᓂᕗᑦ  

ᓄᓐᖓᖅ  ᖃᐅᑕᒫᑦ  ᐅᓪᓗᒥᐅᓕᕐᑐᖅ  ᐊᑐᕐᑕᐅᓲᓂᒃ  ᓴᓇᔭᕕᓂᕐᒥᓂᒃ  
ᑕᑯᑦᓴᐅᑎᑦᓯᓂᖃᓚᐅᔪᒻᒥᔫᒃ  ᐅᓐᓄᐊᒥ  ᐅᒃᑯᐊᑕᐅᓂᖃᓚᖓᓕᕐᑎᓗᒍ.  
ᐊᒻᒪᓗᒋᐊᓪᓚᒃ, ᓴᓇᓐᖑᐊᑏᑦ  ᐅᖃᖃᑎᒌᖃᑦᑕᓚᐅᔪᑦ  
ᐅᖄᔪᑦᓴᒫᓕᐊᒍᓯᒪᔪᓂᒃ  ᓇᓂᑐᐃᓐᓇᖅ  ᐅᑭᐅᕐᑕᑐᒥ  ᐱᓯᒪᔪᓂᒃ.  
ᐊᐅᒪᒡᒌᕕᐅᑉ  ᓱᓇᓱᐊᕐᑎᐅᓂᖓ  ᐊᒻᒪᓗ  ᑮᓇᐅᔭᓂᒃ  ᓂᖏᕐᑎᓯᒍᑎᒋᓲᖏᑦ  
ᐅᖄᔭᐅᓚᐅᔪᒻᒥᔫᒃ.  

ᐊᕐᕌᒍᑕᒫᕐᓯᐅᑎᒥᓂᒃ  ᓄᓇᕕᒻᒥᐅᑦ  ᓴᓇᓐᖑᐊᑏᑦ  
ᑲᑎᒪᓂᐊᕈᓯᒋᓚᐅᔪᔭᖏᒃ
ᐊᕐᕌᒍᑕᒫᕐᓯᐅᑎᒥᓂᒃ  ᓄᓇᕕᒻᒥᐅᑦ  ᓴᓇᓐᖑᐊᒋᐅᕐᓴᓂᖃᓕᓚᐅᔪᒋᕗᑦ  
ᐊᐅᐸᓗᒻᒥ  ᐊᕐᓇᓕᓐᖑᑎᕕᒃ  28-ᒥᑦ  ᓇᑦᔪᐃᔭᕐᕕᒃ  11-ᒧᑦ  2015-ᒥ, 
ᑕᕝᕙᓂᓗ  ᐊᕐᕌᒍᕐᒥ  ᐅᑯᓂᖓ  ᓯᑕᒣᓕᕿᖓᔪᓂᒃ  ᐃᓕᓐᓂᐊᓚᐅᔪᑦᓱᑎᒃ: 
ᓴᓇᓐᖑᐊᒋᐅᕐᓴᓂᖅ, ᓴᓇᒻᒪᓕᓐᓂᒃ  ᐸᑎᑦᑎᒐᓕᐅᒋᐅᕐᓴᓂᖅ, 
ᓂᕈᒥᐊᕋᓕᐅᒋᐅᕐᓴᓂᖅ, ᐱᖁᑎᓕᐅᒋᐅᕐᓴᓂᖅ/ᓴᐸᖓᓕᐅᒋᐅᕐᓴᓂᖅ, 
ᑕᑯᒥᓇᕈᑎᓕᐅᒋᐅᕐᓴᓂᕐᓗ. ᐊᐅᒫᒡᒌᕕᐅᑉ  ᑐᑭᒧᐊᕐᑎᓯᔨᖓ  
ᑖᕙᓃᓚᐅᔪᒻᒥᔪᖅ  ᑐᓴᕐᑎᓯᒋᐊᕐᑐᓯᒪᑦᓱᓂ  37-ᓂᒃ  ᐃᓕᓐᓂᐊᑎᑕᐅᔪᓂᒃ  
ᓱᓇᑦᓯᐊᖑᒻᒪᖔᑕ  ᐊᑦᔨᒌᓐᖏᑐᑦ  ᑐᕐᖃᑕᕐᕕᐅᑉ  ᐱᓇᓱᐊᕐᑕᐅᑎᕙᑦᑕᖏᑦ. 
ᑕᕝᕙᓂᓗ  ᐊᕐᕌᒍᕐᒥ, ᑲᑎᒪᓂᐊᕈᓰᑦ  ᑐᓐᖓᓱᑦᑎᓯᓚᐅᔪᒻᒥᔪᑦ  ᐱᖓᓱᓂᒃ  
ᐳᓛᕆᐊᕐᑐᓂᒃ  ᐱᓯᒪᑦᓱᑎᒃ  École nationale supérieure des 
Beaux-Arts of Paris-ᒥᑦ  (ᐅᐃᒍᐃᑦ  ᓄᓇᖓᓐᓂᒥᐅᑦ), ᐃᓚᐅᓚᐅᔪᑦᓱᑎᒃ  
ᓴᓇᓐᖑᐊᒋᐅᕐᓴᓂᕐᓄᑦ  ᐃᓚᒋᔭᐅᑎᓪᓗᒍ  ᓄᓇᐅᒻᒥᔪᒧᑦ  ᓅᓯᒪᑫᓐᓇᓂᐅᓲᒧᑦ  
ᐱᐅᓯᑐᖃᕐᒥᓂᒃ  ᑕᐅᕐᓯᐅᑎᑎᓪᓗᒋᑦ  ᑯᐯᒻᒥᐅᑦ  ᕗᔮᓐᔅ-ᒥᐅᓗ.    

ᖃᕆᑕᐅᔭᑎᒍᑦ  ᐱᑐᑦᓯᒪᐅᑎᓂᖅ  ᓇᐅᓕᒫᓄᓗ  ᖃᐅᔨᔭᐅᑎᑦᓯᒐᓱᐊᕐᓂᖅ
2015-2016-ᒥ, ᑐᕐᖃᑕᕐᕕᒃ  ᐊᑐᑦᓭᓇᓚᐅᔪᕗᖅ  Facebook-ᒥᒃ  
ᑐᓴᐅᒪᑎᑦᓯᒍᑎᒋᑦᓱᒍ  ᓄᓇᕕᒻᒥᐅᓂᒃ  ᑕᑯᒥᓇᕐᑐᓕᐅᕐᑎᓂᒃ/
ᑐᓴᕐᓂᑐᓕᐅᕐᑎᓂᒃ, Facebook-ᓗ  ᐊᑐᕐᓂᖃᕐᓂᐸᐅᑦᓱᓂ  
ᑐᓴᕐᑕᐅᒍᑎᒋᕙᒃᑲᑎᒍ  ᐊᑦᑕᒥᒐᐅᑎᒋᒍᑎᒋᕙᑦᓱᒍᓗ  ᖃᐅᔨᔭᐅᒋᐊᖃᓕᕐᑐᓂᒃ  
ᐊᐅᒫᒡᒌᕕᐅᑉ  ᐊᒻᒪᓗ  ᐱᓇᓱᐊᓲᖏᑦᑕ  ᒥᑦᓵᓄᑦ. ᓇᑯᕐᒦᒃ  
ᐱᑐᑦᓯᒪᐅᑎᒍᑎᕗᑦ  ᓱᒃᑯᑎᑕᐅᑦᑌᓕᓲᒍᒻᒪᑦ  ᐊᐅᒫᒡᒋᕕᒻᒨᓕᖓᔪᑦ  
Facebook ᐱᐅᒋᔭᐅᓕᕐᐸᓕᐊᑐᐃᓐᓇᓕᕐᑐᖅ. ᐊᐅᒫᒡᒋᕕᒻᒨᓕᖓᔪᑦ  ᐃᓚᓖᑦ  
ᖃᐅᔨᒪᔭᐅᒋᐊᓕᓂᒃ  ᑮᓇᐅᔭᑎᒍᑦ  ᐃᑲᔪᕐᓯᓂᐅᓲᑦ  ᒥᑦᓵᓄᑦ  ᑮᓇᐅᔭᓂᓗ  
ᑐᑦᓯᕋᐅᑏᑦ  ᓄᓇᕕᒻᒥᐅᓄᑦ  ᑕᑯᒥᓇᕐᑐᓕᐅᕐᑎᓄᑦ/ᑐᓴᕐᓂᑐᓕᐅᕐᑎᓄᑦ  ᐊᒻᒪᓗ  
ᑕᑯᒥᓇᕐᑐᓕᐅᕐᓂᐅᕙᑦᑐᓂ/ᑐᓴᕐᓂᑐᓕᐅᕐᓂᐅᕙᑦᑐᓂ  ᓱᕐᕃᓂᖃᓲᒍᑦᓱᑎᒃ  
ᓄᓇᕕᒻᒥᐅᓂᒃ  ᑕᑯᒥᓇᕐᑐᓕᐅᕐᑎᓂᒃ/ᑐᓴᕐᓂᑐᓕᐅᕐᑎᓂᒃ  ᐊᑐᐊᒐᓕᐅᕐᑎᓂᓗ. 
ᓄᓇᕕᒻᒥᐅᑦ  ᑕᑯᒥᓇᕐᑐᓕᐅᕐᑏᑦ  ᑐᓴᕐᓂᑐᓕᐅᕐᑏᑦ  ᐊᑐᐊᒐᓕᐅᕐᑏᑦ  
ᑐᕐᖃᑕᕐᕕᖓᑕ  Facebook-ᖓ  875-ᓄᑦ  ᒪᓕᑦᑕᐅᕙᓕᕐᑐᖅ  
ᐊᖏᓕᕙᓪᓕᐊᑐᐃᓐᓇᓱᓂᓗ  

ᖃᕆᑕᐅᔭᑎᒍᑦ  ᑕᑯᒋᐊᕐᕕᓴᐅᑉ  ᑐᕌᒍᑎᖓ
http://www.avataq.qc.ca/fr/node_189/
Aumaaggiivik-Secretariat-des-arts-du-Nunavik

ᓴᓇᓐᖑᐊᑐᑦ  
ᐊᕐᕌᒍᑕᒫᑦ  ᓄᓇᕕᒻᒥᐅᑦ  
ᓴᓇᓐᖑᐊᕆᐅᕐᓴᓂᕐᒧᑦ  
ᑲᑎᒪᓂᐊᕈᓯᒋᓲᖓᓂ  
©ᓗᐃ  ᑳᖕᓅ- ᐊᕙᑕᖅ

ᐱᓇᓱᐊᖃᑎᒋᕙᑦᑕᕗᑦ
ᓇᑯᕐᒦᑐᓪᓚᕆᐊᓘᕗᒍᑦ  ᑮᓇᐅᔭᑎᒍᑦ  ᐃᑲᔪᕐᑎᒋᕙᑦᑕᑎᓂᒃ  ᓴᐳᒻᒥᕙᑦᑐᓂᒃ  
ᐅᕙᑦᑎᓂᒃ  ᐊᕐᕌᒍᑕᒫᓪᓗ  ᐱᒐᓱᐊᕐᑕᑎᓂᒃ  ᐱᑦᓯᐊᓲᖑᒐᑦᑕ.

ᐃᓄᐃᑦ  ᖃᖓᑦᑕᔫᖏᑦ
Canada Council for the Arts
Canadian Heritage
Conseil des arts et des lettres du Québec
ᑯᐯᒃᑯᑦ  ᐃᑯᒪᓐᓂᐊᑎᒃᑯᖏᑦ
Indigenous and Northern Affairs Canada
ᑲᑎᕕᒃ  ᓄᓇᓕᓐᓂ  ᐱᕙᓪᓕᐊᑎᑦᓯᒐᓱᐊᕐᕕᒃ
ᑲᑎᕕᒃ  ᓄᓇᓕᓕᒫᑦ  ᑲᕙᒪᖓ
ᑲᑎᕕᒃ  ᐃᓕᓐᓂᐊᓂᓕᕆᕕᒃ
ᒪᑭᕝᕕᒃ
Ministère de la Culture et des Communications du Québec
Ministère de la Santé et des Services sociaux du Québec
ᓴᓇᕐᕈᑎᒃ  ᐊᖏᖃᑎᒌᓐᓂᒧᑦ  ᑮᓇᐅᔭᖁᑏᑦ
Social Sciences and Humanities Research Council Canada 

ᑖᓐᓇ  ᐊᑐᐊᒐᓐᖑᑎᑕᐅᓯᒪᔪᑦ  ᐊᕙᑕᖅ  ᐱᐅᓯᑐᖃᓕᕆᕕᒧᑦ

ᐋᕐᕿᓱᕐᑕᐅᓯᒪᓂᖏᑦ, ᐅᖃᐅᓯᐅᑉ  ᐁᑉᐹᓄᔭᕐᑕᐅᓯᒪᓂᖏᑦ, 
ᐊᑑᑎᒍᓐᓇᓯᓯᒪᔭᖏᑦ, ᑐᓴᕐᑕᐅᑎᑦᓯᒋᐊᓪᓛᕈᑎᒋᓯᒪᔭᖏᑦ  ᐃᓗᓐᓇᑎᒃ  
ᐃᓓᓐᓇᖏᓪᓘᓃᑦ  ᐃᑦᔪᑕᐅᒋᐊᖃᓐᖏᑐᑦ.

